
IJAMBO RY’IBANZE

Nyuma y’imyaka makumyabiri n’ibiri y’ubumenyi mu murimo w’ubupasitoro, hamwe n’igikorwa cyo gushinga Amatorero 38, muri icyo gihe nahuye kenshi n’ikibazo, “umuntu yabigenza ate kugirango ashinge Itorero?” Ntabwo nigeze menyeshwa neza icyo nakwandika kuri iki kibazo, ariko vuba aha Uwiteka yashyize umutwaro ku mutima wanjye kwigisha kuri iyi ngingo nkurikije ubumenyi mfite, by’umwihariko mu buryo bw’umwimerere wa Afurika.
Uyu muunsi mu gitondo ndi ku meza n’umuryango wanjye, navuze ibyerekeye igitabo mfashanyigisho ndimo kwandika ku Gushinga Amatorero. Umuhungu wanjye ufite imyaka 12, (Danie muto) mu rwenya aravuga ati “Papa urabona ibyo ari ngombwa?  I kibanze ni ukwegeranya abantu bake bakijijwe ukubaka inzu basengeramo ugakomerezaho.” Nyuma y’ikiganiro kigufi naje kumusubiza mubwira nti “Uvuze neza Mwana wanjye ni ibyibanze. Ni iby’ibanze kugirango abashakanye babyare abana kandi niba turi umubiri wa Kristo, byagombye kuba iby’ibanze ko uwo “mubiri” wororoke. Mu buryo bwo kwiyemera nawe aransubiza ati “ibyo bivuze iki? Igisobanuro cyanjye cyaramunyuze ubwo namubwiraga nti mwana wanjye, uramutse utabimenye ko umunsi umwe uzagera ukarongora, ukororoka wakomeza ukabikora?

Amatorero menshi ntabwo azi ko ari iby’ibanze ko bororoka bakagwira bagakomokamo andi matorero menshi kandi iyo niyo mpamvu numva byihutirwa muri jye kwandika iyi mfashanyigisho.  Ndashaka ko buri mu pasitori hamwe na buri Torero, Kumenya ko udakeneye impano idasanzwe kugirango hashingwe Itorero rishya. Ni ibisanzwe!

Ndemera ko ugomba kugaragaza urufatiro rw’ibyo nizera  kuri iyi ngingo mbikubiye  mu byanditswe byera kugirango ufashwe gusobanukirwa neza ko gushinga Amatorero atari igitekerezo cyiza gusa ahubwo bikomoka muri Bibiliya kugirango huzuzwe ya nshingano ikomeye iri muri Matayo 28:19. Jye sindi umuhanga mu bya Tewolojiya ariko ndabyizera n’umutima wanjye wose ko bigomba, biri mu mutima wa Data wa Twese, bikanaba n’Iyerekwa ryagombye kudushishikaza no kudusunika kugirango dusohoze umurimo yaduhaye.

Turamutse tudasangiye iryo yerekwa ry’abarimbuka n’Imana tuzakomeza kubaka insengero zidafite umumaro kandi tumare umutungo wacu ku Bantu bakijijwe bashyushya intebe zacu mu nsengero aribwo natwe dutakaza imbaraga “Tubanezeza” kugirango bazagaruke ku kindi cyumweru bakomeze banezezwe. Mu matorero asa nayo ubutumwa hamwe n’Ivugabutumwa n’ibintu bikorerwa hanze y’urusengero kandi bigakorwa na bake bumva barabihamagariwe ariko abenshi bakaba bahari buzuza “umubare” gusa.
Nyuma yo kugenda mu bihugu 23 hamwe no kubwiriza ubutumwa mu Magana y’amatorero, ngomba kwemera ko hari byinshi bitandukanye bimaze kugerwaho mu bikorwa. Hari amatorero menshi ku isi akura vuba cyane, bagashinga amtorero aho atari, bamwe bagatanga n’ubuzima bwabo bakora uwo murimo, bagahindura uturere barimo, imijyi, n’ibihugu.
Itorero ryawe rishobora kuba rimwe muri ayo! Nkuko Danie muto yavuze “Ni iby’ibanze cyane!” Nuko ugumane nanjye akanya gato kandi nkwijeje ko ku mpera yaya masomo uraza kwemeranya hamwe nanjye ko: Ari iby’ibanze cyane. 
DANIE VERMEULEN.

IBYO BIBILIYA YIGISHA KU MUVUDUKO WO GUSHINGA AMATORERO.

“Imana ibaha umugisha Imana irababwira iti “Mwororoke mugwire mwuzure isi kandi
Muyitware” (Itangiriro 1:28)
Mbere yuko dushyiraho urufatiro rw’inyigisho za Bibiliya ku gushinga amatorero, tugomba kubanza kwisubiza ikibazo “Ese iyerekwa Data wa twese afitiye isi ni irihe?” mu gihe tumaze gusobanukirwa umutima wa Data wa twese afitiye isi iriho kurimbuka nibwo twatangira kwishimira ingamba yafashe.

INSHINGANO ZA ADAMU NA EVA

Adamu na Eva baremwe mu ishusho y’Imana, buzuye icyubahiro cyayo, bagaragaza ubutungane bwayo, bahawe inshingano ikubiye mu nteruro imwe y’itegeko: “Mwororoke, mugwire, mwuzure isi, kandi muyitware …”

Abo bombi baremanywe iyororoka- kamere rikurikiye umwimerere wabo. Imana yari ibatezeho gushyira mu bikorwa iyororoka ryabo, kugirango kuzura isi bishobore kujya mu bikorwa. Iyi niyo yari intangiriro y’abantu bafite ishusho y’Imana. Umuryango w’abantu bafitanye umubano n’umuremyi wabo. Ubwami buzatwara isi y’inyamaswa.
Imana nta mugambi yari ifite wo kugwiza uwo muryango iwongeramo abandi Iremye, ariko yahisemo ko wo ubwawo wigwiza. Ibyo byari gutuma habaho guhererekanya igikorwa cyo kugwiza icyo Imana yari yaremye mu ishusho yayo, bigaha umuntu umunezero wo kuremana n’Imana, binyujijwe mu bushobozi bw’umwimerere buri imbere mu muntu. Kugeza ubu, buri mubyeyi aracyatangazwa no kuvuka k’umwana. Igitekerezo cyuko babigizemo uruhare kugirango havuke umwana kiratangaje cyane.
Iyerekwa rya Data wa twese ryari ukwagura umuryango w’abantu binyujijwe mu kuzura isi. Iyerekwa ryari isi yuzuye abantu bagaragaza icyubahiro cy’Imana, bariho mu mibereho yuzuye ubutungane kandi bishimira umubano wuzuye ubwuzu na Data wa twese.

Ariko inkuru ibabaje nuko Adamu wa mbere byamunaniye binyuze mu cyaha, kandi ubwo nibwo umuryango w’abantu wabaye abanyabyaha, biba umurage karande w’icyaha n’urupfu. Ese ibyo byahinduye umutima wa Data wa twese yari afitiye isi? Oya na hato. Guhera aho Imana yategekeye ivuga iti “Nzashyira urwango hagati yawe n’uyu mugore, no hagati y’urubyaro rwawe n’urwe, ruzagukomeretsa umutwe, nawe uzarukomeretsa agatsinsino.” (Itangiriro 3:15). Imana yahise ishyiraho umugambi w’agakiza hamwe n’igihano cya satani cyo guhora atsindwa. Muri ako kanya itangazo ryo mu ijuru ryahise rigera hose ku isi, ritangaza isezerano ko Adamu wa nyuma azamena umutwe wa satani.
INSHINGANO YA ADAMU WA NYUMA

None rero ibyo bihuriye hehe no gushinga amatorero? Reka tureke Adamu wa nyuma abitwereke. Yahise afata inshingano ya Adamu wa mbere kugirango agarure byose Imana yari idufitiye mu bitekerezo (Ibyakozwen’intumwa 3:21)

Iyerekwa rya Data wa twese ni ukubona abantu bose bakizwa bakagera ku kumenya ukuri.

Kristo ariwe Adamu wa nyuma, yaje kuducungura adukura mu bubata bw’ibyaha n’urupfu. Yagaruye ubutungane ubwo we yahindukaga ubutungane bwacu. Yazanywe no gushinga Ubwami bw’Imana hano ku isi nkuko bimeze mu ijuru.
“Mwororoke …”

Inshingano ya Adamu wa mbere yari “Mwororoke …” Ibyanditswe bitubwira ibyerekeranye na Adamu wa nyuma ko ari “Niwe shusho y’Imana itaboneka, niwe mfura mu byaremwe byose.”
(Abakolosayi 1:15). “Kandi niwe mutwe w’umubiri niwe Torero, kandi niwe tangiriro, ni imfura yo kuzuka kw’abapfuye…” (Abakolosayi 1:18). Yesu arerekana uburumbuke bwe mu kwera imbuto binyujijwe mu mubiri we, ariryo Torero. Nkuko Adamu wa mbere yahawe kurumbuka akera imbuto zo kugwiza umuryango w’abantu, niko na Adamu wa nyuma nawe yahawe kurumbuka yera imbuto zo kugwiza umubiri we, (Itorero) ku isi yose. Yaravuze ati “… Nzubaka Itorero ryanjye, n’amarembo y’ikuzimu ntazarishobora.”  (Matayo 16:18) 

Umuhanuzi Habakuki yavuze ku iyerekwa rya Data wa twese ku isi ubwo yavugaga ati “kuko isi izakwirwa no kumenya ubwiza bw’Uwiteka, nkuko inyanja y’amazi isendera” (Habakuki 2:14)

Data wa twese ibyo yazabigeraho ate?  Kereka binyuze mu mugeni we, ariryo Torero. Itorero niryo rigaragaza rikanaheka icyubahiro cy’Imana. Mu rwandiko Pawulo yandikiya Abakorinto yaravuze ati “ Ariko twebwe twese ubwo tureba ubwiza bw’Ubwami, tureba nko mundorerwamo mu maso hacu hadatwikiriye, duhindurirwa gusa nawe tugahabwa ubwiza buruta ubundi kua bwiza nkubw’Umwami w’Umwuka (2 Abakorinto 3:18)
“… Kandi mugwire”

Adamu wa nyuma arashyira mu bikorwa iyerekwa rya Data wa twese binyuze mu kugwiza itorero rye ku isi yose. Binyujijwe muri uko kugwira, isi irimo guhabwa kumenya Uwiteka. Uko Itorero rigwira rizana kubaho kwera kwa Kristo mu Bantu.
Ibyo bibaye ari ukuri, gushinga amatorero bigomba kuba igikorwa cy’itorero cy’umwimerere mu buzima bwaryo, nkuko bisanzwe mu buzima bw’abashakanye kwororoka. Uwitwa Stuart Murray yanditse avuga ati “Igikorwa cyo gushinga amatorero gitera imbaraga zemeza ko kwororoka ari igikorwa cy’ingenzi mu itorero nkuko bimeze mu bindi biremwa, bifite inshingano yo kwororoka. Itorero rizima ntabwo ryagurwa no gukura mu bunini, mu mibare, no mu kwamamara mu karere ririmo, ahubwo ryigaragariza mu kwibaruka ayandi materaniro n’ibikorwa biri hirya no hino.”

Abitwa  Ellis hamwe na Mitchell bavuga ko “ Iyo Itorero ridafite kwororoka muri gahunda yaryo…ntabwo riba riteze kumenya ko kwororoka bibaho, bikaba umwimerere wo gukura kwaryo, riba mu by’ukuri ribaye ingumba. Twakomeza kuvuga ko amatorero atita kubyo gushinga andi matorero, akamara igihe kinini amaze atyo, twayita adasanzwe?  Nkuko Stuart Murray agira ati “wenda byaba byiza kurebera mu ndorerwamo yo kwororoka binyuze mu gutangiza andi matorero bikaba ibisanzwe, kandi twabona amatorero hamwe n’ibikorwa bimaze ibinyejana birenze bibiri tukabifata nk’ibidasanzwe kandi bifite ibibazo”.

KUGWIRA KW’ITORERO MU ISEZERANO RISHYA

Niba Itorero ari umubiri rigomba kuba rifite intanga zikwiriye kugirango ryororoke. Dushobora kwemeza ko i Yerusalemu hamwe n’ Antiyoki yari amatorero yabyaye andi matorero ubwo akaba yarabaye “Ababyeyi.”

Urugero rusumba zose ni urw’Itorero ryo muri Antiyokiya. Binyuze mu gushinga andi matorero byakozwe na Barinaba ari kumwe na Pawulo, icyo gihe hashinzwe amatorero menshi akomoka mu yandi matorero. Umurimo w’ingenzi mu mirimo ya Pawulo wari uwo gushinga no kwita ku Itorero. Imirimo yakoraga yavukagamo Itorero ariko akagira ingamba ko rizororoka rikigwiza ubwaryo.
Pawulo yandikiye Timoteyo, ati “Kandi ibyo wanyumvanye imbere y’abahamya benshi ubimenyeshe abantu bo kwizerwa bazashobora kubyigisha abandi.” (2 Timoteyo 2:2)
Ibyo ntabwo byari ibyiringiro Pawulo yarafite gusa ahubwo yabigezeho hafi aho yajyaga hose. Ari muri Tesalonike byarabaye (1 Abatesalonike 1:8). Uwitwa Epafura yashinze itorero i Kolosayi. (Abakolosayi 1:7), kandi hari n’undi washinze itorero muri Lawodokiya. (Abakolosayi 2:1).

Uwitwa Jon Haley yaravuze ati “kuri Pawulo, kuba inyangamugayo ku nshingano ikomeye, byamurutiraga kuvuga ubutumwa bw’inkuru nziza hirya no hino. Kuri we yibandaga ku gukora ibikorwa no kwigisha inyigisho, bikabyara amatorero akomeye. Dushobora kuvuga tudakabije kuri Pawulo ko “Guhindura abantu bo mu mahanga yose abigishwa” (Matayo 28:19) byasabaga no gushinga amatorero.
UBWAMI BW’IMANA BUKWIRA BINYUZE MU KUGWIZA AMATORERO

“…. Mwuzure isi kandi muyitware …”
Kristo, Adamu wa nyuma, yamamaje ubwami bushya (Matayo 4:17). Iyekwa rya Data wa twese afitiye abantu ku “Kuzura isi no kuyitwara…” ryagaragaye neza mu magambo n’imirimo ya Yesu. Mu nyigisho ziri mu byanditswe bikurikira, harimo ingero zigaragara ku ‘kuzura isi.’

“Hariho umuntu watumwe n’Imana witwaga Yohana. Uwo yazanywe no guhamya iby’umucyo, ngo atume bose bizera.” (Yohana 1:6)
“Nanjye nimanikwa hejuru y’isi, nzireherezaho abantu bose.” (Yohana12:32)

“ Ibyo  nibyo byiza byemerwa imbere y’Imana Umukiza wacu, Ishaka ko abantu bose bakizwa bakamenya ukuri.” ( 1 Timoteyo 2:2).

“Kandi ubu butumwa bwiza bw’Ubwami buzigishwa mu isi yose ngo bube ubuhamya bwo guhamiriza amahanga (amoko) yose, nibwo imperuka izaherako ize.  
(Matayo 24:14).

“ Nuko mugende muhindure abantu bo mu mahanga yose ….” (Matayo 28 :19)

"…Ariko noneho rikaba rihishuwe kubw’itegeko ry’Imana Ihoraho, kugirango ibyanditswe n’abahanuzi bimenyeshwe n’abanyamahanga (bose), bibayobore inzira yo kumvira no kwizera" (Abaroma 16 :26).

Ubutumwa bwa mbere Yesu yavuze bwari ubwo kwamamaza Ubwami bushya.  (Matayo 3 :2). Yavuzeko azubaka Itorero rye ku rutare, n’amarembo y’ikuzimu atazaribasha. Dushobora guhamya tudashidikanya ko ubwo bwami bugizwe n’amatorero, kandi ko azatsinda ubwami bw’umwijima, abutere abohore abagizwe imbohe abinyujije mu Itorero rye. (Abakolosayi 1 :18, Abefeso3 :10-11, Abaroma 5 :17).
Aho umucyo umuritse, umwijima urahunga. Iyo Itorero rishinzwe mu karere, Ubwami bw’Imana buba bugeze muri ako karere. Imbaraga zihita zihangana n’ubwami bw’umwijima. Ubwo bwami bw’Imana bufite Iyerekwa ryo gusohoza inshingano ya Adamu wa nyuma. 
" …Ibyo Umwana w’Imana yerekaniwe ni ibi : ni ukugirango amareho imirimo ya satani." (1 Yohana 3 :8).

Ndasoza n’aya magambo ya Dr.C.Peter Wagner, "Uburyo bwiza buruta ubundi mu Ivugabutumwa mu nsi y’ijuru hose ni Ugushinga Amatorero mashya.”
INGAMBA Z’INGIRAKAMARO MU MUVUDUKO WO GUSHINGA AMATORERO

UMUVUDUKO WO GUSHINGA AMATORERO NI IKI?

Tuvuze “umuvuduko” tuba tumenyesha umurimo itorero rifite wo gusohoka rikagera kuri “buri muntu”, “uwo ari we wese”, kandi “kuri bose”. Nkuko byavuzwe muri Timoteyo wa mbere na Petero wa kabiri. Ibyo byanditswe bigaragaza neza ko Imana ishaka ko buri mugabo, umugore, n’umwana bakumva kandi bagasobanukirwa ubutumwa bwiza kandi bagahabwa umwanya wo kwizera hamwe no kwumvira Yesu Kristo, bakamugira Umwami n’Umukiza wabo by’ukuri. Igice cy’ingenzi mu mibereho y’Umukristo ni ukuba afite uruhare rwo kuba mu Itorero ryigisha no kwizera Ijambo ry’Imana.
Umuvuduko wo gushinga amatorero ukomoka muri Bibiliya. Ni uburyo bwo kuzuza inshingano ikomeye binyujijwe mu gushinga amatorero, muri ubwo buryo buri mugabo, umugore n’umwana bakagezwaho ubutumwa n’abanyetorero, bagahabwa umwanya wo kwemera cyangwa kwanga ubutumwa bwiza. Umuvuduko wo gushinga amatorero ni iyerekwa n’ingamba kandi ni umurimo wo gukwiza mu gihugu, intara, imijyi, uturere, n’imirenge yose amatorero yazageza ubutumwa bwiza kuri buri muntu, mu rurimi rwabo no mu muco wabo.

GUSHINGA AMATORERO BISENYA IMIPAKA

 Nyereka itorero risubira inyuma ridatera imbere, nanjye ndakwereka itorero ridafite iyerekwa ryo gushinga andi matorero. Nyereka igihugu aho Abakristo bagwingiye bagahinduka ibiziba bidatemba, nanjye ndakwereka amatorero ari muri icyo gihugu, adafite iyerekwa ryo gushinga andi matorero. Biteye impungenge. Kandi muri iki gihe hari ibihugu bitari bike bigaragaza iterambere mu by’Ivugabutumwa, aho amatorero yaho afata ingamba muri rusange mu rwego rw’igihugu cyose, bagashyira mu bikorwa igikorwa cyo gushinga andi matorero mashya, bikababera intego nkuru basangiriye hamwe. Ibihugu twafatiraho ingero ni nk’ibihugu bya Philipines, Ubushinwa, Brazil (muri rusange, ibihugu byo muri Amerika yo hagati) Ghana hamwe na Zimbabwe. Muri buri mugabane wose wo ku isi hari imiryango iharanira gutangiza amatorero, igasenya imipaka yose satani ashyiraho kugirango ace intege uwo murimo, ibyo bikazana ubwiza hamwe no kubaho k’Umwami Yesu Kristo mu turere twabo batuyemo.
Uwitwa Jim Montgomery, watangiye kandi akanaba Perezida w’umuryango w’Ivugabutumwa Dawn Ministries, niwe wenda ufite ubumenyi buhagije kuri iri somo. Yagize uruhare rukomeye cyane mu guteza imbere ingamba zatumye habaho impinduka ikomeye mu gihugu cya Philipine, mu ntangiriro z’imyaka y’ 1970, hakorwa umurimo wahinduye ku buryo burambye ishusho y’itorero muri Philipines. Mu 1974, ubwo abayobozi b’amatorero atandukanye bagera kuri 75, bihaye ingamba zatumye biha intego ko buri mudugudu ugomba kugira itorero byibuze kugera mu mwaka w’2000. Ubwo nibwo umuryango witwa DAWN wavukaga, bisobanuwe mu magambo arambuye: (Kwigisha igihugu cyose) Discipling A Whole Nation. Abanyaphilipine bahagiriye amahirwe kuko bahise batera imbere, itorero rirakura riva ku matorero 5.000 rigera ku matorero 50.000 mu myaka 26 gusa!
Muri gashyantare 2001 nibwo bizihije isabukuru yo kugira amatorero 50.000 yashinzwe mu myaka 26! Byagize ingaruka nziza ikomeye ku gihugu cyabo. Byakozwe nande? Ninde wabishimirwa? Ni itorero ariryo Bwami bw’Imana muri Philipine! Barigwije inshuro nyinshi. Hari amatorero yateye imbere kuruta amatorero bakorana mu bindi bihugu. Kuki? Bagize iyerekwa ry’umuvuduko wo kugwiza igihugu cyabo amatorero, hashingwa itorero muri buri mudugudu.
UMUVUDUKO WO GUSHINGA AMATORERO

Umuvuduko wo gushinga amtorero ni Iyerekwa rigamije gushishikariza umubiri wa Kristo wose mu karere, umujyi, intara, cyangwa igihugu, igikorwa cyo gushinga itorero, ahantu bitagoye kugera kuri buri muntu uri muri ako karere, kugirango byorohe kwigisha igihugu cyose (Matayo 28:19). Ubu ndashaka kugaragaza ko Yesu atategetse ko tugomba kwigisha mu mahanga ahubwo yategetse ko twigisha amahanga yose. Iryo niryo yerekwa ry’igihugu cyose. Kubw’ibyo rero, gushishikariza umubiri wa Kristo wose uyu murimo ni ibintu by’ingenzi cyane.
KUKI HABAHO UMUVUDUKO WO GUSHINGA AMATORERO?

Hari impamvu zitandukanye usibye nizo tubona muri Bibiliya, zatuma umuvuduko wo gushinga amatorero waba  aribwo buryo busumba ubundi bwose mu Ivugabutumwa. Reka tugenzure bumwe muri ubwo buryo.
1.  Amatorero mashya akura  vuba gusumba amatorero akuze.

Ni kuki amatorero ashinzwe vuba akura cyane gusumba ahasanzwe? Nuko ahanini aba yibanda kuri gahunda y’Ivugabutumwa kikaba igikorwa cyaryo cy’ingenzi. Bakunze kwinjira mu ngo nshya z’abavandimwe n’inshuti kandi iyo bubatse urusengero bahita bagaragaza ikintu gishya. Kandi tugomba kumenya ko byoroha kubyara kuruta kuzura uwapfuye.

2. Gushinga amatorero bishobora kuzana ubuzima n’imbaraga nshya mu itorero ryanyu. 
Iyo uruhinja ruvutse mu muryango bitera umunezero. Itorero ry’Ababatisita muri Kawiti  ho muri Philipine ryashinzwe mu 1986 rigera ku bakristo 50 , ubwo umupasitoro witwa Arman Dela Merced yarigeragamo mu 1993 ryari ryaramanutse rigeze ku Bantu 8! Pasitori Arman kuko we yari azi ko byoroshye kubyara kuruta kuzura uwapfuye, yakoresheje rya torero ripfuye mu gushinga irindi rishya. Mu gihe cy’amezi 6 bagize intsinzi bashinga irindi torero mushiki w’iryo ahitwa i Musi rigira abantu 60! Aho i Musi, abantu baho bakiriye ubutumwa mu buryo butangaje. Ariko ikindi gitangaza cyabaye nuko bitewe no kubyara irindi torero , na rya rindi ryari ryarapfuye ryahise rizuka rigira ububyutse aho muri Kawiti. Umubare wabo wahise waguka ugera ku Bantu 96! 
3.  Imiterere itandukanye y’amatorero irakenewe

Amatorero amaze nk’abantu kandi afite umwimerere utandukanye. Akenshi akurikiza umushumba wayo, inyigisho za Tewoloji hamwe n’imikorere, nabyo bigira uruhare ku miterere y’itorero. Imana mu buhanga bwayo, niyo yaremye iryo tandukaniro mu miterere kugirango hatazagira ugira urwitwazo ko yabuze ahamukwiriye, cyangwa se akavuga ati “nabuze itorero njyamo”. Tugomba gukomeza gutegura gushinga andi matorero y’amoko menshi, tukabona uko twita ku Bantu b’amoko yose. Ningombwa ko hano mvuga ko dukeneye cyane amatorero yo kwita ku byifuzo by’urubyiruko. Urubyiruko rukeneye aho rwiyumva rufite umudendezo, mu myambarire, bakumva umuziki bakunda hamwe n’imisengere ijyanye n’imyaka yabo. Kugeza ubu birazwi ko amatorero yo mu kinyejana cyahise atagishobora gukorana n’ikinyejana turimo ubu. 
4. Gushinga amatorero bizana ubuyobozi bushya

Uwitwa Peter Wagner aravuga ati “ Amatorero menshi amaze kwemeza ko uburyo bw’ingenzi mu gukura no kwaguka kw’itorero bisaba ko habaho ubuyobozi, ariko ahanini usanga amatorero ariho ubu yarashyizeho imipaka ntarengwa ku bantu bakabaye abayobozi mu Itorero kandi  bigatuma abantu bashya badashobora kujya mu myanya y’ubuyobozi mu itorero, cyangwa bagashyiraho amabwiriza agoye kugirango umuntu yinjire mu buyobozi, n’imyanya iri mu murimo w’Imana. Ariko amatorero mashya yo aba akinguye imiryango migari mu buyobozi kubera ko baba bugarijwe n’ubwinshi bw’imirimo, aho umubiri wa Kristo ukahungukira. 

5. GUSHINGA AMATORERO BIFASHA ITORERO KURAMBA 
Mu gitabo yanditse cyitwa “Gushinga itorero rigamije umusaruro munini”, Peter Wagner yagaragaje ibyo yabonye mu bushakashatsi yakoze avuga ati: “Nta gushidikanya, amatorero akura ni amatorero yibanda ku gushinga andi matorero”. Amatorero menshi akunda kuvuga ku byerekeye gukura kw’ itorero hamwe no gushinga andi mashya, ariko bikaguma mu magambo ntibishyirwe mu bikorwa. Bene abo nta n’umugambi baba babifitiye cyangwa ngo babifatire ingamba kandi bakirarira ntibasabe kugirwa inama n’abandi babishoboye. 
Muri Afurika yepfo, hari ibintu bigaragara byabaye nizera ko bizagira ingaruka nziza cyane mu gihugu. Dr Isak Burger, umuyobozi wa Apstorilic Faith Mission ubu ari muri gahunda yo gushishikariza itorero ayoboye ibikorwa byo gufata ingamba zigamije gukura no kwaguka kw’itorero binyuze mu gushinga andi matorero, kandi bari bageze hafi yo kugwa  no gusenyuka! 

Itorero rya Union Baptist church naryo ryihaye gahunda idakuka ijyanye n’iyerekwa bafite ryo gushinga andi matorero. Umuryango w’Ivugabutumwa witwa New Covenant Ministries, watangiye ari agatorero gato ahitwa Bryanston, ho muri Afurika yepfo, ubu wabaye umuryango ufite amatorero abarirwa mu magana ku isi yose. Gushinga amatorero byababereye gahunda yibanze mu matorero yabo kandi iyo gahunda igakorwa n’amatorero yo mu muryango wabo yose. Ariko aya ni amatsinda akura; ari mu gupfa yo twayavugaho iki? Ushobora gukora icyo itorero ryo mu Bwongereza ryakoze. Bafashe umushnga wa DAWN nyuma y’imyaka 20 bacitse intege ubu batangiye kugaragaza ibimenyetso byo guhembuka no gukura mu buryo bufatika. 

6.  GUSHINGA AMATORERO NIBWO BURYO BURUTA UBUNDI MU 

       IVUGABUTUMWA RYO MU GIHUGU.

Ubushakashatsi ku itorero n’imikurire yaryo mu gihugu cya Peru ryerekanye ibitangaje. Bihaye intego yo gushinga amatorero 50.000 kugeza mu mwaka w’2003. Ibyo birerekana ko hazajya hashingwa amatorero 6 buri munsi! Ariko banza urebe nibi: mu 1989 bari bafite amatorero 5.574 barakura bagera ku 12.915 mu mwaka w1995 , ubwo bari bageze kuri 15,03% by’umuvuduko wo gukura buri mwaka. Mu1989 bari bamaze kugwiza abantu bagera ku 750.000 mu matorero yabo, uwo mubare waje gukura ugera kuri 2.189.345 mu mwaka w’1995. ubwo bageze kuri 19,55% by’umuvuduko wo gukura buri mwaka! Ibi bitwereka ko ari impamo umubare w’abantu wiyongera cyane iyo dushinze amatorero.

Nta bundi buryo bw’ivugabutumwa nzi bushobora kugaragaza umusaruro vuba mu gihugu nk’ubw’imbaraga zo gushinga amatorero. Iyo itorero ryo muri Philipine ridafata umushinga wa DAWN, bari gushobora gushinga amatorero 17.778 yonyine bari bihaye mu nshingano n’ingamba bari bafite kugera mu mwaka w’2000 aho kunguka amatorero 50.000! 

7. AMATORERO MASHYA ABYUTSA AMATORERO YARI AHASANZWE

Birababaje kuvuga ko akenshi iyo hashinzwe itorero rishya mu karere kari gasanzwemo andi matorero, hakunze kuba urwango kuri rya torero rishya. Abapasitori baba bafite ubwoba ko abizera babo bashobora kwimuka bakijyira mu rishya rishyushye.
Inama nagira abo bapasitori ni ugukomeza gutera ubwatsi butoshye, kugirango intama zabo zitazerera ngo zive mu rwuri. 

Amatorero amaze gukura no guhinduka ibiziba by’amazi adatemba, “aterwa ubwoba” n’amatorero mashya kuko aba afite ishyaka ryo kwita ku mukumbi ku buryo buhagije. Amatorero mashya atuma abantu bakunda iby’Imana ku rwego rwo hejuru. 
Igikorwa cy’ingenzi cyakagombye kuba mu karere gafite amatorero menshi ni ugufatanya bose bagatahiriza umugozi umwe bakamenya ko bose bagize itsinda ry’ingabo zatowe na Yesu ku murimo wo, “kwangiza imirimo ya satani.” (1 Yohani 3:8) . Iyo umupasitori atangiye gusengera ko Imana yakohereza abandi bakozi aho nawe akorera ubwo aba abaye umukozi w’ukuri wo mu Bwami bw’Imana.

8. GUSHINGA AMATORERO BIZANA KUGIRA INYOTA YO GUSHAKA ABAZIMIYE .

Biragoye kwemera ko hafi amatorero menshi akoresha 90% by’umutungo wayo ku bantu bakijijwe bari mu itorero. Itorero risanzwe rikoresha 90% by’umutungo waryo ku bizera bamaze kumva ubutumwa bwiza inshuro nyinshi.  Umupasitori usanzwe akoresha 90% by’umwanya we ku bizera  afite mu itorero.
Dushobora gukomeza tukavuga n’ibirenze ibyo, ariko amatorero aragwingira iyo yihugiyeho  mu mibereho y’ itorero; bagera naho ibibazo, ingorane, n’ibyifuzo byabo bibarenga. Amatorero nkayo abura iyerekwa agahinduka idini y’imihango aho kuba aya mbere mu kubaka ubwami bw’Imana. 

Nkiri umwana muto najyaga kureba abahigi bahigaga buri cyumweru ni mugoroba, bahigishaga imbwa zabo bahiga inkwavu zo mu ishyamba. Mu gihe babaga nta rukwavu barabona imbwa zabo zaramokaga zigashaka kuryana ubwazo, ariko urukwavu rwaboneka zose zikiruka kuri rwa rukwavu zikibagirwa ibyo zari zirimo. N’itorero niko ryakagombye kuba, iyo habuze iyerekwa ryo gushaka abarimbuka abizera bo mu itorero bararyana. Nyuma y’imyaka 22 maze mu murimo w’ubupasitori ibyo nzi ko ari ukuri.
Iyo itorero ryinjiye mu murimo wo gushinga irindi torero rigira inyota nshya yo gushaka abarimbuka, riba risa nk’umubyeyi uri ku nda agiye kubyara.

9. GUSHINGA AMATORERO BIZANIRA ITORERO RYAWE KUGIRA IYEREKWA MPUZAMAHANGA

Akenshi abakristo bihisha inyuma y’ibisenge by’insengero zabo bababwira kwihisha kugirango ntibivange “n’ab’isi.” Hari nubwo babuzwa gusoma ibitabo n’ibinyamakuru bisanzwe. Ibyo birababaje! Dukeneye kumenya ibidukikije hamwe n’ibibera mu isi turimo. 
Hari ibihumbi by’abakristo batazi imibare y’abantu bataragezwaho ubutumwa  ku isi , abatuye mu karere k’idirishya rya 10/40 cyangwa ngo bamenye ubuhenebere bw’ ikinyejana cya  XX  Amatorero afite gahunda yo gushinga andi matorero ahora ashakisha abadafite aho basengera, batitaweho. Nibwo bahumuka bakamenya naho umusaruro uri nyuma yo gusoma ibyo bitabo n’ibinyamakuru.

Nezezwa no kumva ko hari amatorero afite gahunda yo gushinga andi matorero mu bantu badahuje umuco, bagerageza kugira umuhate wo kujya “ku mpera y’isi.” Bimwe mu bihe byiza mu buzima bwanjye mu murimo wa gipasitoro kwari ugufatanya n’abandi gushinga amatorero muri Malawi mu bwoko bwitwa aba “YAO” bari abantu bataragezwaho ubutumwa bari batuye mu bilometero 2300 kuva ku rusengero rwacu muri Afurika Yepfo. Abizera bo mu itorero ryacu bagize iyerekwa mpuzamahanga!      
10. GUSHINGA AMATORERO GUSHIMANGIRA IHAME RYO KUBIBA NO GUSARURA

Ni ukuri kuri muri Bibiliya ko “Ibyo umuntu abiba ari byo asarura.” (Abagalatiya 6:7) niba tuvuga ibijyanye no “Kubiba” ubwo tuba duhise tuvuga no “gusarura”. Iyo dushoye umutungo wacu w’amafaranga mu kubiba amatorero twagombye  no guhita  dutegereza umusaruro w’amafaranga mu matorero twabibye. Iyo dushoye abantu n’abakozi mu gushinga itorero, ngaho nawe fora ibyo tuzasarura?
INGAMBA ZAKURIKIZWA UKO ZIKURIKIRANA

Iyo igihugu cyiyemeje gahunda y’umuvuduko wo gushinga amatorero, kiba gikeneye ingamba nk’iza DAWN. Jim Montgomery yashyize ku rutonde ibya ngombwa 12 bigize ingamba zakurikizwa, avuga ko ari ingamba:
1. Ziba zigamije kugaragaza Kristo mu Bantu 500 kugeza ku 1000 ku isi muri buri karere.

2. Ziba zubatse ku mugambi w’Imana ishaka ko hatagira n’umwe urimbuka.

3. Ziba zifite intumbero idakuka yo kwigarurira igihugu.

4. Ziba zifite kwiyemeza ko bagomba kugeza iyo gahunda mu gihugu cyose.
5. Ziba zifite kurekura imbaraga ziri mu guhererekanya amakuru.

6. Ziba zifite ububasha bwo gutanga ubutumwa bw’ubuhanuzi.

7. Ziba zifite umurava wo gukorana imbaraga kugirango zigere ku ntego mu gihe cyagenwe.

8. Ziba zifite gushimangira imikorere iruta iyindi ku isi (Gushinga amatorero).

9. Ziba zifite gahunda yo gufasha umubiri wa Kristo gukora nk'umubiri nyawo.
10. Ziba zifite ubushobozi bwo kugaragaza imbaraga z’amatorero mu karere.

11. Ziba zifite gushishikariza imiryango y’ivugabutumwa gukorana n’amatorero by’ukuri.

12. Ziba zifite urubuga ngishwanama mu gihugu no hanze y’igihugu mu gufata ingamba zo kwigisha amahanga yose.

Buri kimwe muri ibi byangombwa bya DAWN gifite imbaraga zihagije ubwacyo. Byose bishyizwe hamwe bigahuzwa, ubushobozi bwabyo burahebuje.

UBURYO UMUSHINGA W’UMUVUDUKO WO GUSHINGA AMATORERO UKORA

Uwitwa Dr Murry Moerman Gleaning ukomoka muri Mortgomery yavuze amagambo arambuye ku buryo umushinga w’umuvuduko wo gushinga amatorero ukora, avuga ko hari uburyo butandukanye bitewe n’ibihugu bitandukanye n’imibereho ariko muri rusange ibyangombwa ku ngamba zifatwa ari bimwe kandi byose ari ingenzi.

· Umuntu cyangwa itsinda ry’abantu bakora by’ukuri umurimo w’ivugabutumwa mu gihugu cyabo, nkuko byari bimeze kuri John Knox wo muri Scotland, watakambiye Imana ati “Umpe Scotland cyangwa nipfire!”
· Komite ivuganira abakozi mu gihugu iramutse ifite iyerekwa kandi ikaba ishaka gutanga ibyangombwa byose byo gukora uwo murimo mu buryo bworoshye byaba ibyakarusho.

· Ibiterane bya buri gihe bigizwe n’abayobozi b’amatorero mu ntara zitandukanye, bahura bakegeranya amakuru y’imirimo ikorwa mu gihugu, bakigira hamwe icyo Imana yaba ivugana nabo ku byerekeye aho umurimo wakorerwa n’abawukora abo ari bo. Muri ibyo twakuramo “ubutumwa bw’ubuhanuzi” Imana Itwereka uko ibona itorero ryayo mu gihugu no kumenya icyo ibwira abantu.
· Ibiterane by’abayobozi b’itorero bya buri gihe bigakorerwa ku rwego rw’igihugu cyangwa ibihugu biri mu karere kamwe bakiga icyo Imana yaba ivuga ku buryo buri torero ryagira uruhare kugirango umugambi w’Imana usohozwe. Ibi biterane bikunze kwitwa izina rya “Congresses”, muri ibyo biterane hagashimangirwa gufata ibyemezo ku bizakorwa. Icyo gihe hafatwa ingamba n’intego zigashyirwaho kandi zigasuzumwa, hakigwa uburyo ibintu bizatera intambwe z’iterambere, hagakorwa n’igikorwa cyo gusengera ububyutse hamwe no kongera kwitangira bushyashya umurimo.
· Igikorwa cyo kwiyemeza gukomeza ibyo bikorwa, kugeza ubwo Yesu azagarukira, gukangurira igikorwa cy’amasengesho, kureberera uko imirimo ikorwa n’aho ikorerwa no kumenya intambwe z’iterambere mu murimo, guhererekanya amakuru mu kwandika ibinyamakuru no kwitabira ibiterane (congresses) no gusangira ingero n’umutungo mu gushinga amatorero. 

INTAMBWE ZIKURIKIZWA MU GUSHINGA AMATORERO
1. Guhitamo ubutaka

- Ubushakashatsi -
1. Guhitamo ubutaka  - Ubushakashatsi

1 Abakorinto 3:6-10

“Nijye wateye imbuto Apolo nawe arazifumbira, ariko Imana niyo yazikujije. (7) Nuko utera ntacyo aba aricyo cyangwa uwuhira, keretse Imana ikuza. (8) utera n’uwuhira barahwanye kandi umuntu wese azahembwa nkuko yakoze umurimo we, (9) kuko twembi Imana ariyo dukorera namwe mukaba umurima w’Imana n’inzu yayo. (10) Nkuko ubuntu bw’Imana nahawe bungana, nashyizeho urufatiro nk’umwubakisha w’ubwenge undi yubakaho. Ariko umuntu wese yirinde uko yubakaho.
Kubera ko Pawulo yakoresheje imvugo y’ubuhinzi asobanura amavuko y’itorero ry’I Korinto nanjye ndakomeza nkoresha iyo mvugo. Kandi n’imvugo isanzwe muri Afurika. Twumva neza gahunda y’ubuhinzi.

1.1. Gushaka ubutaka burumbuka  -  Imyakirire y’ubutumwa mu bantu

Umuhinzi wese ushaka guhinga igihingwa kizabyara umusaruro mwiza abanza guhitamo ubutaka yitonze. Hari ubutaka budakwiriye guhingwa.  Muri gahunda yo gushinga amatorero, ni ngombwa ko tubanza kumenya uko ubutumwa buzakirwa n’abantu. Simvuga ko iyo abantu baramutse batazakira ubutumwa tugomba kubihorera. Ahubwo hari ibihe abantu bo mu karere runaka baba bitabiriye ubutumwa kurusha abaturanyi babo kubera impamvu zitandukanye.

1.2. Ubushakashatsi 

Ni iby’ingenzi ko ubutaka bubanza kugenzurwa kugirango umenye ubwoko bw’imbuto zikwiriye guterwa muri ubwo butaka by’umwihariko. Ibi nibyo twita Ubushakashatsi.  
Ubushakashatsi ni gahunda yo gukusanya amakuru, bikadufasha gushyira mu gaciro no ku munzani ibikorwa kugirango hafatwe intego hakorwe n’igenamigambi rikurikije iby’ibanze mu gushinga itorero rishya.

Ni ngombwa ko umuntu ushinga amatorero akora ubushakashatsi buri mu nzego eshatu:

· Umurima w’ibisarurwa
Ibiwuranga, aho uherereye, imiterere y’abantu bahatuye, hamwe no kumenya amoko yabo n’indimi hamwe n’umuco wa buri tsinda ry’abantu batuye muri ako karere cyangwa umujyi.

· Abasaruzi b’ibisarurwa 

Ibibaranga, aho baherereye, imiterere n’imibereho by’amatorero ahasanzwe, za ONG, n’imiryango y’ivugabutumwa bikorera aho hantu.

· Gushushanya ikarita yo mu mwuka  (ibikorwa by’abadayimoni)
Gushushanya ikarita yo mu mwuka ni ugukora ubushakashatsi bujyanye no kumenya ibikorwa n’amayira ya satani bibuza ikwirakwizwa ry’ubutumwa bwa Kristo mu mujyi. Tugomba kwiga kureba isi nkuko imeze by’ukuri, nti tuyirebere mu bigaragarira amaso gusa. Gushushanya ikarita bidusaba kwinjira mu buzima bwo mu mwuka tukamenya imbaraga z’imyuka mibi ikorera ibikorwa byayo muri uwo mujyi, tukamenya n’ibikoresho biri mu isi satani akoresha. Ibyo bivuze ko tugomba no kumenya ibitaboneka n’amaso hano ku isi, tukamenya n’ibihishwe amaso y’abantu ariko biriho mu mwuka. 
UBUSHAKASHATSI

Ubusobanuro

Ni gahunda yo gukusanya amakuru adufasha gushyira mu gaciro no ku munzani ibikorwa kugirango hafatwe intego, hakorwe n’igenamigambi rikurikije ibikorwa by’ingenzi mu gusohoza inshingano ikomeye.

KUMENYA BIZANA UBWENGE

Umwami Salomon yemeje agaciro ko kumenyeshwa hamwe n’ubwenge. Igitabo cy’imigani cyuzuye amagambo yemeza ko kumenyeshwa bikenewe. 

Reka turebe imwe mu mirongo itangaje y’ibyanditswe:

a) Imigani 13:16
 “Umunyamakenga wese akorana ubwenge …”
b) Imigani 14:15
 “Umuswa yemera ikivuzwe cyose, ariko Umunyamakenga yitegereza aho anyura.”                    
c) Imigani 15:14 
 “Umutima w’ujijutse ushaka ubwenge, ariko akanwa k’abapfapfa gatungwa n’ubupfu.”
d) Imigani 18:13 
“Usubiza bakimubwira, bigaragaza ubupfubwe n’ubushizi bw’isoni.”
e) Imigani 24:3-4 
 “Ubwenge nibwo bwubaka urugo, kandi rukomezwa no kujijuka. Kumenya niko kuzuza amazu yo muri rwo, mo ibintu by’igiciro cyinshi n’iby’igikundiro.”

UBUSHAKASHATSI – Imbaraga z’amakuru
Byanditswe na Roy Wingerd


Amakuru yerekeranye n’ibikorwa mu isarura hamwe n’abasaruzi
aradufasha IYO natwe dufite kwizera amasezerano y’Imana
kandi twiteguye no kumvira amategeko yayo.

Nyuma y’imirimo y’ubushakashatsi, ni ukuvuga, gushakashaka, ibiganiro, ubwanditsi, imibare, kugenzura; ni bake -cyangwa nta n’umwe- baba bagejejwe ku kumenya ukuri bakanakizwa. Ubushakashatsi ntabwo ari igikorwa gisanzwe cy’ivugabutumwa kiyobora abantu mu kwizera Yesu Kristo hamwe no kuba abagize Itorero rya Yesu.
Ariko nyamara, ubushakashatsi no gukusanya amakuru ni ibikoresho by’ingirakamaro mu gusohoza inshingano ikomeye. Ishusho y’ukuri igaragaza uko isi imeze mu bijyanye n’umusaruro w’Imana nicyo gikoresho Imana ikoresha mu kwikoreza umutwaro abantu bayo bakita ku barimbuka babikuye mu binyamakuru.

Amakuru y’ukuri kandi ari ku gihe , asobanuwe neza yatuma itorero rigira umutwaro w’ivugabutumwa no gushinga amatorero.

Urugero rugaragaza ko ubushakashatsi ari ingenzi turubona mu byanditswe, igihe Abisirayeli bari biteguye kwinjira mu gihugu cy’isezerano. Mose yategetswe n’Imana kohereza abagabo 12 ngo bagende batate igihugu cy’i Kanani.  Abo bagabo 12 bari abahanga mu by’ubutasi bitegereza  cyane , bafata amakuru bagafata n’imyanzuro. Basubiyeyo batanze raporo y’ibyo babonye kuri Mose.
Icumi mu batasi “Bazanye inkuru y’incamugongo iteye ubwoba mu mitima y’abantu.” Uburyo batondaguye, ibigoye bazahura nabyo mu rugendo byatumye abantu bivovota:“ Iyaba twaraguye  mu gihugu cya Egiputa ! Uwiteka atujyanira iki muri icyo gihugu kugirango tuhicirwe n’inkota?” (Kubara 14:2) 

Ariko Kalebu na Yosuwa “Bomatanye n’Uwiteka n’umutima wabo wose” (Yosuwa12:2)
Bacecekesha abantu bose imbere ya Mose baravuga bati “Tumanuke nonaha tuhahindure kuko tubasha rwose kuhatsinda.” Babashishikariza kwizera barababwira bati “Ntimutinye abantu bo mu gihugu, tuzabarya nk’imitsima. Ntibagifite ikibakingira kandi Uwiteka ari ku ruhande rwacu, ntimubatinye” (Kubara 14:9)

Itandukaniro hagati yabo bagabo babiri na bagenzi babo ni irihe? Ese s’uko abo batasi10 bari bizeye ubushobozi bwabo, ariko Kalebu na Yosuwa bo bizeye byimazeyo Imana n’ubushobozi bwayo? Bose babonye ibihangange byari biri mu gihugu, abenshi bibonye ko bafite intege nke nta nicyo bashoboye ugereranije n’ibyo babonye. Ariko Kalebu na Yosuwa ntabwo bacitse intege kuko amaso yabo bari bayahanze Ukomeye kurusha ibihangange byose ubishyize hamwe.

Kalebu na Yosuwa batwigisha ko imbaraga zitari mu makuru ubwayo, ahubwo ziri no mu kwizera, kwiyemeza hamwe n’icyizere utanga amakuru aba afite mu bantu. Iyerekwa, ubwitange, ubutwari, kwihangana no gukomeza nibyo tubona muri aba bagabo ni nabyo dukeneye kugira ngo natwe twitangire umurimo wo gusohoza inshingano ikomeye.
Kwizera kw’abagabo nk’abo niko kugaragaza imbaraga z’abakozi binyuze mu makuru yaba mabi cyangwa ashimishije cyangwa asenya no kwangiza.

Imana yari ifite ubushobozi bwo kubwira Mose n’Abisirayeli ibyo bazahura nabyo byose mu rugendo rwo guhindura igihugu. Ariko yahisemo kutabamenyesha amakuru mu buryo budasanzwe. Bari bakeneye kwirebera ubwabo kugirango bamenye ingorane n’imigisha bibategereje. Ibyo byatumye batangira kwizera Imana n’amasezerano yayo hamwe no kwerekana kwumvira bari bafitiye itegeko yabahaye ryo guhindura igihugu.

Umurimo wo guhindura igihugu cy’I Kanani mu isezerano rya kera twawugereanya n’umurimo wo guhindura amahanga yose abigishwa mu isezerano rishya. Imana ntabwo yatubwiye ibyo tugomba kumenya byose mu murimo wo guhindura amahanga yose. No muri iki gihe, nkuko byari mbere “Abatasi” bagomba kwoherezwa bakamenya uko abantu bameze, aho bari, uwo akaba atari umurimo woroshye. Kandi mu gihe tuzaba dukora uwo murimo wo kwiga itorero n’amahanga tumenye ko tuzahura “n’ibihangange.” Ese tuzabyifatamo dute?
Iyo abagabo bo kwizerwa batanga imibare y’umurimo uko uteye mu itorero ryo muri icyo gihugu bifasha umubiri wa Kristo. Abayobozi b’amatorero, abavugabutumwa abashinga amatorero, abizera basanzwe, bose bahita babona ishusho y’ibyo Imana n’Umwuka wayo barimo gukora. Ibyo byatuma bafata ingamba n’intego kandi bagafata gahunda y’igenamigambi yo gusohoza inshingano ikomeye mu gihugu cyabo.

Iyo raporo y’imibare nk’iyo itanzwe ku bantu badafite kwizera, byatuma itorero risubira inyuma ryibaza ko barishoye mu mirimo idashoboka. Abagabo n’abagore bakora umurimo wo kwegeranya iyo mibare bakoranye ubwitange n’ubwitonzi baba babikoranye kwizera kuvanze no gushira amanga kugirango amakuru nyayo agaragaze imbaraga zayo.

Kalebu na Yosuwa bari abashakashatsi batahwemye guhanga amaso Uwahawe imbaraga n’ubushobozi mu ijuru no mu isi (Matayo 28:18). Natwe tugomba kumenya ko kugendera mu “Mbaraga ze zitagira akagero zituma twizera” (Abefeso 1:18-23)

Ubushakashatsi ni imwe mu ngamba za DAWN, ariko igikorwa cyo kwegeranya imibare ikenewe y’ukuri kandi yizewe hamwe no gukusanya amakuru ibyo ntabwo ari igihamya ko itorero rizahaguruka rikavuga riti “Nimuze tugende duhindure amahanga yose abigishwa kuko tuzabikora “Tugomba gukusanya ayo makuru yose mu kwizera” , kuko aho kwizera kutari biragoye kunezeza Imana.” (Abaheburayo 11:6)
Amaso y’Imana arashakisha hirya no hino ku isi kugirango akomeze ba bandi bafite imitima yomatanye nawe (2 Ingoma 16:9). Tuzabona abagabo bo kwizerwa bashishikariza  itorero gusohoka “ rigahindura igihugu?” Umwami Yesu Kristo arashaka abagabo bo mu bihugu byose ba bandi b’inzirabwoba badatinya kuvuga bati “Nimuze tubwirize ubutumwa bwiza kuri buri muntu kandi dushinge amatorero buri hantu hose: Kuko kubw’imbaraga no gufashwa n’Umwami Yesu dushobora kubikora nta kabuza.”
GUSOBANUKIRWA UMURIMA W’IBISARURWA N’ ABASARUZI

UMURIMA W’IBISARURWA

Ibiwuranga, aho uwo murima uri, imiterere y’abantu bahatuye, ukubiyemo n’amoko y’abantu bahatuye yose, indimi zihavugirwa n’umuco w’abatuye muri uwo mujyi.

IBIBAZO TWAKWIBAZA KU MURIMA W’IBISARURWA

Ibiwuranga

· Ni Bantu ki batuye muri ako karere cyangwa uwo mujyi? Amoko yabo n’indimi bavuga ni izihe? Ni izihe nzego z’imibereho zihari? Ese abakene n’abatishoboye ni bande?

Aho uwo murima uri
· Ese uwo mujyi ugabanijwe ute mu rwego rw’ikarita (Geographique)

Imiterere itondaguye
· Imibereho y’ubuzima muri uwo mujyi yifashe ite mu nzego za politike, ubukungu, imibanire n’amadini? Iyo mibereho iterwa niki? Ese ibyifuzo by’ibanze muri ako karere cyangwa umujyi ni ibihe? Ese ubukene n’imibabaro bigeze ku ruhe rwego?

Imiterere mu mibare
· Umubare w’abantu bahatuye, mu mujyi no mu cyaro, umubare w’abagabo, abagore, abana, urubyiruko n’abantu bakuze muri uwo mujyi. Ese hari ingo cyangwa imiryango ingahe ihatuye? Ese buri rurimi n’ubwoko butuye aho hantu rufite abantu bangana iki mu mibare?
ABASARUZI 

Ibibaranga, Aho batuye, Imiterere y’amatorero ahari, Amateraniro rusange, Imiryango yegamiye ku matorero, Imiryango y’Ivugabutumwa.
IBIBAZO TWAKWIBAZA KU BASARUZI B’IBISARURWA

ibibaranga
· Abantu bagize itsinda ry’abasaruzi b’ibisarurwa,

Amatorero bakomokamo ni ayahe? Akarere itorero ririmo ni akahe? Imiryango y’Ivugabutumwa bakomokamo ni iyihe?

aho batuye
· Batuye he? Bakorera he muri uwo mujyi? Bakorana n’abantu ki?

imiterere itondaguye 
· Ni irihe torero ryateguye igenamigambi hamwe n’intego zigamije imikurire y’itorero? Ni iyihe miryango y’Ivugabutumwa ifasha gukomeza amatorero? Ese ni izihe ngamba zifite ubushobozi bwo gushinga amatorero hamwe no guharanira Ivugabutumwa? Ese ni iyihe miryango y’Ivugabutumwa iharanira gushinga amatorero mu buryo butaziguye?

imiterere mu mibare
· Hari amatorero angahe, Abizera bangahe, Abapasitoro bangahe, hamwe n’abandi bakozi bo mu itorero muri buri torero? Ese umuvuduko wo gukura urangana ute? Hari abamisiyoneri bangahe? Ese buri torero rigera ku bantu bangahe?
GUSHUSHANYA IKARITA YO MUMWUKA 

UBUSOBANURO 

Gushushanya ikarita yo mu mwuka nicyo gikorwa cy’ubushakashatsi bukorwa mu mujyi kugirango hamenyekane inzira satani akoreremo mu gikorwa cyo kubuza ikwirakwizwa ry’ubutumwa bwiza hamwe n’Ivugabutumwa rigamije kwamamaza Kristo muri uwo mujyi. (Cindy Jacobs)

Ndemeranya na George Ortis Jur, ubwo yavugaga ati “Tugomba kureba isi uko iri aho kuyireba uko itwereka ko iri”. Yakomeje asobanura iyindi mvugo y’uburyo bushya twareberamo mu gihe dushushanya ikarita yo mu mwuka: “Birasaba ko twibanda ku kumenya imbaraga z’imyuka hamwe n’ibikorwa bikorerwa mu kirere n’ikuzimu, tukanamenya imikorere y’abadaimoni bari hano ku isi. Mu gikorwa cyo gushushanya ikarita yo mu mwuka niho tubonera uburyo bwo kureba ibiri ikuzimu byahishwe amaso yacu hano ku isi”.
IBIHOME BYO MU KARERE

Twabibona muri Bibiliya?

Abenshi baterwa ubwoba n’iryo jambo ubwaryo “ibihome byo mu karere”, kuko ari ijambo ridasanzwe. Ariko kandi nubwo ridasanzwe ntabwo bivuze ko ritariho. Ese hari aho Bibiliya ibivuga? Ndizera ko hahari. Turebe muri make ingero eshatu zo mu Isezerano rya Kera n’ Irishya.
INGERO Z’IBIHOME BYO MU KARERE MU ISEZERANO RYA KERA.

1. Imyanya yo hejuru. 
Kubara 33:51-52

“Bwira Abisiraeli uti ‘nimwambuka Yorodani mukajya mu gihugu cy’I Kanani muzirukane bene igihugu bose bari imbere yanyu, mutsembe ibibuye byabo byabajweho ibishushanyo, kandi mutsembe ibishushanyo byayagijwe byose, musenye ingoro zabo zose zo mu mpinga z’imisozi”

Kimwe mu byaha byagushije Abisiraeli ni “impinga z’imisozi”  
Kuki?

· Kuko muri izo mpinga ariho haturukaga imbaraga z’imyuka mibi, kandi aho niho imyuka mibi yauturukaga ikabona guhumanya igihugu cyose. Gusenya icyo gihome cya cyugarije Abisiraeli, byabasabaga gusenya impinga z’imisozi.
· Imana yabonaga ibyo bikorwa nk’ubusambanyi bwo mu mwuka.

· Niyo yari intandaro yo kujya mu Bunyage I Babuloni.

2. Beri Merodaki. 
Yeremiya 50:2,3

“Nimurimenyeshe mu mahanga, muryamamaze kandi mushinge ibendera. Muryamamaze mwe kurihisha muti: ‘Babuloni hanyazwe, Beli yakojejwe isoni, Merodaki yakutse umutima, ibishushanyo bye byamwajwe, ibigirwamana bye byamenaguritse; kuko ikasikazi haturutse ishyanga rimuteye rizahindura igihugu cye amatongo kandi ntawe uzakibamo, ari abantu ari n’amatungo byose byahunze’”.

Ijambo “Beli” cyangwa “Baali” ni izina ry’irigenurano risobanura ngo “Uwiteka”. Kandi muri uyu murongo, Merodaki yitwa Uwiteka Merodaki. Merodaki yari imana y’igihugu cya Babuloni, cyangwa icyo twakwita igihome cyo ku rwego rwo hejuru cyane mu gihugu.
3. Umutware w’ubwami bw’I Buperesi.
(Daniyeli 10:13)
Nta mutware w’i bwami bw’ ibuperesi ugaragara wari uhari. Nta gushidikanya zari imbaraga z’ibihome zo muri icyo gihugu.

INGERO Z’IBIHOME BYO MU KARERE MU ISEZERANO RISHYA

1. Arutemi ikigirwamana kazi cy’Abefeso

Arutemi ni izina ry’ikigiriki rya Diana (Ikiroma) no wari umwuka wategekaga aho muri Efeso.

Abayobozi b’umujyi wa Efeso baje kugira amakimbirane atewe no kutishimira imirimo y’intumwa Pawulo. Bagira ubwoba ko ikigirwamanakazi cyabo n’urusengero rwacyo bizateshwa agaciro n’icyubahiro cyabyo bigasuzugurwa no kurimburwa. (Ibyakozwe n’intumwa 19:27) Abantu bitaga icyo kigirwamanakazi “umukiza”, “uwiteka”, “umwamikazi w’ikosimosi.” Yambaraga urunigi rw’umuringa  mu ijosi kandi “ yari afite ububasha n’imbaraga nyinshi kuruta abapfumu basanzwe.”  (Clinton.E. Amold)   

2. Maraya ukomeye ( Ibyahishuwe 17)

Iki gice cyose kitwereka imyuka y’abadayimoni itegeka ikirere.

AMAHAME 9 AKURIKIZWA MU GUSHUSHANYA IKARITA YO MU MWUKA

1) Gahunda igomba kuba ituruka mu ijambo ry’Imana hamwe no guhishurirwa n’Imana. 

2) Abakora uwo murimo wo gushushanya ikarita yo mu mwuka no kurwana intambara y’umwuka bagomba kuba babaho mu buzima bwejejewe.

3) Bogomba kuba batwikiriwe n’imbaraga z’Umwuka Wera, kandi bakomeye mu itorero.

4) Ubushakashatsi bugomba gukorwa buyobowe n’Umwuka Wera ntibukorwe mu buryo bw’ubumenyi busanzwe bwo mu mashuri.

5) Raporo zigomba  gutangwa nta maranga-mutima  akurikijwe 

6) Abakora uwo murimo bagomba kuwukorana ibitekerezo  byiza.

7) Abakora uwo murimo bagomba kuwukorana ubumwe buhamye.
8) Abakora uwo murimo ntibagomba kuba abana bato cyangwa abizera batarakomera mu gakiza.

9) Ni ngombwa ko Abakuru b’Itorero muri uwo mujyi bagomba kuba kw’isonga mu kuyobora icyo gikorwa.
Indunduro

Gushushanya ikarita yo mu mwuka ni igikorwa cyagereranywa  n’umutwe w’intasi mu ngabo z’igihugu. Uwo mutwe niwo uyobora izindi ngabo zikagera mu birindiro by’umwanzi zikamenya imigambi hamwe n’imbaraga umwanzi afite. Uwitwa Kjell Sjoberg yavuze ko “ turi abacengezi bo mu mwuka”.

Urugero rwiza tubona muri Bibiliya ni rwa rundi rw’abatasi bagiye gutata igihugu cy’isezerano boherejwe na Mose, hanyuma baje kwongera kwoherezwa na Yosuwa. Hari ibikorwa byinshi byagiye bihura muri iyo mirimo y’ubutasi yakozwe n’aboherejwe na Mose hamwe n’aboherejwe na Yosuwa.
UBURYO BWO GUSHUSHANYA IKARITA YO MU MWUKA

Ezekiyeli 4:1-3

“Nuko nawe mwana w’umuntu, wishakire ibumba rishashe urirambike imbere yawe, urishushanyeho umurwa ari wo Yerusalemu (2) maze uwugererezeho kandi uwukikizeho ibihome, uwurundeho ibyo kuriraho kandi uwugoteshe n’ingando, uwushingeho imigogo y’urwicundo yo gusenya inkike z’amabuye impande zose. (3) kandi wishakire icyumba gikaragwaho, ugishyirireho  ku kubera inkike y’icyuma hagati yawe, n’umurwa uwuhangeho amaso kandi uzawugoteshe  ingerero.  Ibyo bizabera inzu ya Isirayeli ikimenyetso.”
Nta mikorere fatizo cyangwa gahunda ihamye ikurikizwa mu gushushanya ikarita yo mu mwuka  ariko reka turebe inama tugirwa m’Uwitwa C. Peter Wagner ku buryo twakoresha dushushanya ikarita yo mu mwuka mu mujyi wacu.

INTAMBWE YA  1 : GUKUSANYA AMAKURU
Dukurikije inama z’Uwitwa Harold Caballeros, ngiye kugabanya gahunda yo gukusanya amakuru mo ibice bitatu:

(1) Ubushakashatsi ku mateka y’umujyi

(2) Ubushakashatsi ku miterere y’umujyi ( aho ugeze)

(3) Ubushakashatsi ku by’Umwuka

Uramutse ushatse ko ibyo bice uko ari bitatu bikorwa n’amatsinda y’abantu atatu atandukanye  nkuko Caballeros yabikoze, guhitamo ni ukwawe. Bigira akamaro iyo mufite abakozi bahagije ariko iyo badahagije itsinda rimwe rishobora gukora ibice byose uko ari bitatu.
1. UBUSHAKASHATSI KU MATEKA

I. AMATEKA Y’UMUJYI

A. UKO UMUJYI WASHINZWE

1. Ni bande bawushinze 

2. Ni iyihe mpamvu muri rusange cyangwa umuntu ku giti cye , yatumye bashinga uwo mujyi. Imyizerere yabo yari imeze gute? Ni irihe yerekwa bari bafite ku iterambere ry’uwo mujyi? 

3. Izina ry’uwo mujyi rifite ngaruka ki kuri wo?

· Ese iryo zina ryigeze rihindurwa?

· Ese hari ayandi mazina cyangwa amahimbano uwo mujyi ufite?

· Ese ayo mazina afite icyo amenyesha? 
· Ese ayo mazina yegamiye ku idini runaka? 
· Ese n’amazina y’abadayimoni cyangwa y’abapfumu? 
· Ese ayo mazina avuga imigisha cyangwa avuga imivumo? 
· Ese ayo mazina yaba agaragaza impano zo gucungurwa? 
· Ese ayo mazina agaragaza imiterere n’imibereho y’abantu bawutuye?
B. AMATEKA YA BUGUFI Y’UWO MUJYI 

1. Ni uruhe ruhare uwo mujyi wagize ku buzima n’imibereho y’igihugu muri rusange?

2. Abayobozi bakomeye batuye muri uwo mujyi, iyerekwa bafitiye uwo mujyi ni irihe?

3. Ese hari impinduka za politike na Leta byagaragaye mu buyobozi bw’umujyi n’igihugu muri rusange?

4. Ese higeze haba impinduka itunguranye mu by’ubukungu mu mibereho y’abatuye muri uwo mujyi? Inzara? Ingorane?  Iby’ubuhanga bwa Tekinoloji? Inganda?  Ese hari amabuye y’agaciro yavumbuwe?

5. Ese higeze kuba igikorwa cyo kwimuka cyangwa kwimura abantu? Ese higeze kuba igikorwa cyo guhatira abantu kuvuga ururimi runaka cyangwa gufata umuco mushya muri uwo mujyi?

6. Abimukira na rubanda rugufi bafatwa bate muri uwo mujyi? Ese abantu babanye bate muri uwo mujyi? Ese ubuyobozi bw’umujyi bushyigikira ubumwe cyangwa amacakubiri?

7. Ese abayobozi b’umujyi baba barigeze kwica amasezerano ayo ariyo yose?

8. Ese umujyi waba warahuye n’ingorane z’intambara? 

Ese haba harabaye imirwano muri uwo mujyi?
             Ese habaye kumena amaraso muri uwo mujyi?
9. Abakene n’imbabare bafashwe bate muri uwo mujyi? Ese ubusambo no kwikubira byigeze kurangwa mu buyobozi bw’uwo mujyi? Ese hari igihamya ko hari ruswa mu banyapolitike, abakora mu by’ubukungu, n’abayobozi b’imiryango n’amadini?
10. Ni ibihe byago byaba byarigeze gutera uwo mujyi? (Umwuzure, umuriro, imitingito, umuyaga)

11. Ese uwo mujyi ufite ikiranga-ntego cyangwa imvugo yihariye? Ese bimenyesha iki?

12. Ni ubuhe bwoko bw’umuziki abantu bakunze kumva? Ese muri uwo muziki bakuramo ubuhe butumwa?

13. Ni ayahe magambo 5 abatuye uwo mujyi bakoresha mu gushimangira iterambere n’ibyishimo kuri uwo mujyi? 

Ni ayahe magambo 5 abatuye uwo mujyi bakoresha mu kugaragaza ibyo batishimira n’ibigenda nabi muri uwo mujyi?
II. AMATEKA Y’IDINI MURI UWO MUJYI

A. Amadini Atari Aya Gikristo
1. Ese abantu ba mbere batuye muri uwo mujyi bari bafite myizerere ki, bari bafite ibihe bikorwa bijyanye no kwizera?

2. Ese uwo mujyi ushingwa hari ibitekerezo byo kwibanda ku idini?

3. Ese haba harigeze kuza idini itari iya Gikristo, ikazana imbaraga nyinshi muri uwo mujyi?

4. Ese haba hari amadini akorera mu ibanga, urugero (freemasonry) muri uwo mujyi?

5. Ese haba hari abapfumu, amatsinda y’abantu basenga satani n’abandi Bantu bahangwaho n’imyuka bakorera muri uwo mujyi?

B. Ubukristo.
1. Ubukristu bwinjiye ryari muri uwo mijyi? Gute?
2. Ese mubayobozi haba hari abakurikiza idini ya free masons?

3. Abakristu bakora iki kugira ngo abo bayobozi babohorwe?

4. Ese ubukristu muri uwo mujyi burakura, bwaragwingiye, cyangwa burapfa?

C. Imibanire
1. Haba harigeze kuba amakimbirane hagati y’amadini?

2. Haba harigeze kuba amakimbirane hagati y’abakristo ubwabo?

3. Ese mu mateka y’itorero haba harigeze kubamo kwirema ibice muri uwo mujyi?

2. UBUSHAKASHATSI BW’IBIFATIKA
1. Gushaka amakarita y’umujyi atandukanye, cyane cyane aya kera. Ni ibiki byagiye bihinduka mu miterere y’uwo mujyi?

2. Ni bande bakoze igishushanyo-mbonera cy’uwo mujyi? Ese harimo abasenga ibigirwamana?

3. Ese icyo gishushanyo-mbonera cyaba kirimo ibimenyetso by’amabanga byihishemo?
4. Ese haba hari isano hagati y’inyubako n’imyubakire muri uwo mujyi, cyane cyane amazu ya Leta, ay’ubucuruzi, amashuri, n’inyubako z’amadini? Ese haba hari absenga ibigirwamana bashinze ibuye ry’ifatizo muri uwo mujyi?

5. Ese haba hari amateka yihariye kuri izo nyubako, nk’uburyo n’impamvu zubatswe?

6. Ibibanza by’imyidagaduro, imirima y’indabyo n’ibiti muri uwo mujyi bihagarariye iki? Ninde wari nyiraho mbere y’uko hubakwa ibyo bikorwa? Ni nde wayoboye imihango yo gukingura ku mugaragaro ibyo bikorwa, no gutanga amafaranga yabyubatse? Amazina yabo yaba afite uruhare rungana rute ku buzima bw’abantu?

7. Amashusho n’ibindi bibumbano bihagarariye iki muri uwo mujyi? Ese bimwe byaba bigaragaza no gukuza imbaraga z’ibiremwa kuruta umuremyi?
8. Ni ibihe bimenyetso bigaragara mu kirere cyane cyane ku nyubako z’amazu y’umujyi? Ese ni ibiki biri mu mazu ya Leta? Mu mazu y’imyidagaduro n’umuco?

9. Ese uwo mujyi waba ufite aho bacukuye ibiranga amateka yakera y’isi? Byaba bimenyesha iki?

10. Ese ni hehe muri uwo mujyi haba hakorerwa ibyaha ku mugaragaro (ibitaro bakuriramo inda, ahagurishirizwa ibitabo biteye isoni, ahakorerwa uburaya, aho bakinira urusimbi, utubari, ahakorerwa imibonano y’abahuje ibitsina)?

11. Ni utuhe duce tw’uwo mujyi tubonekamo ubusambo, ubwambuzi, ubukene, ivangura, ubugome, indwara, impanuka nyinshi?
12. Ni utuhe duce twamenetsemo amaraso menshi haba akera cyangwa vuba kubera intambara, ubwicanyi n’ubugizi bwa nabi?

13. Ese ibiti, imisozi, amabuye; imiterere yabyo ntiyaba ifite icyo igaragaza muby’umwuka?

14. Ese haba hari amazina y’uduce tumwe muri uwo mujyi yaba adahesha Imana icyubahiro?

15. Ese umusozi usumba iyindi urihe kandi mu mpinga yawo hubatswe iki? Hashobora kuba harashyizwe ubundi bubasha.

16. Ni utuhe duce tundi dufite ibiharanga byihariye? Gerageza kumenya uduce tw’umujyi dufite ahantu hari imyuka idasanzwe.

3. UBUSHAKASHATSI MU BY’UMWUKA

A. Ibitari Ibya Gikristo.
1. Ni ayahe mazina y’ingenzi y’ibigirwamana afitanye isano n’uwo mujyi mu mateka ya kera cyangwa muri iki gihe ?
2. Ni utuhe duce tw’umujyi turimo impinga z’imisozi aho ibitambo bitambirwa, uho baterekerera, aho babandirwa, ahari abapfumu, ahari abarozi, aho basengera Satani, n’amadini y’inzaduka ; freemasonry, amadini y’abahinde, amadini y’abashinwa, abahamya ba Yehova, n’ibindi… ?Ibi bintu iyo ubyitegereje ku ikarita bifite icyo bikwereka ku miterere yabyo n’aho biri ?

3. Ese uduce twaterekererwagamo kuva kera mbere y’uko uwo mujyi ushingwa ni utuhe ?

4. Ese ni ibihe biranga umuco byaba bigifitanye isana no guterekera kwa kera ?

5. Ese haba hari umuyobozi waba akora ibyo guterekera ku mugaragaro cyangwa afite izindi mbaraga z’imyuka mibi ku mugaragaro muri uwo mujyi?

6. Ese haba hari umuvumo uzwi wigeze kuvumwa abantu batuye uwo mujyi cyangwa abawushinze?
B. Ibya Gikristo
1. Abakozi b’Imana bakirwa bate muri uwo mujyi?

2. Ese ivugabutumwa rikorwa nta ngorane?

3. Amatorero ari ahagana he? Ni irihe muri yo rifite imbaraga?

4. Ese ubuzima bw’itorero bumeze bute muri uwo mu jyi?

5. Ni abahe bayobozi b’amatorero bitwa ko ari “abakuru mu mujyi”

6. Ese biroroshye gusengera mu turere twose tw’umujyi?

7. Ese ubumwe mu bakristo buhagaze bute ku kurwanya amacakubiri mu matorero yabo?

8. Ese imyitwarire n’ingeso z’abakristu bivugwa bite n’abategetsi b’uwo mujyi?

C. Ibyo Guhishurirwa
1. Ese abanyamasengesho bakuze kandi bazwi bumva Imana ibabwira iki kuri uwo mujyi?

2. Ese imbaraga z’imyuka zikomeye muri uwo mujyi cyangwa mu duce twawo zingana iki? Ziteye zite? Hakorwa iki?

INTAMBWE YA 2: GUSHYIRA  MU BIKORWA IBIVUYE MU    

                                 BUSHAKASHATSI.
Inyungu ziri mu kugira abanditsi benshi mu kwandika igitabo nk’iki nuko bitanga ibitekerezo binyuranye mu buryo butandukanye ku nzego z’ingamba zifatwa mu kurwana intambara yo mu mwuka. Twabonye uwitwa Cindy Jacobs uburyo yayoboye abapasitori ba Resistencia kwihana.  Twabonye n’uwitwa Kjell Sjoberg uburyo inshuti ye yacengeye umuryango w’abaramyaga ibigirwamana muri Suwede kandi twabonye n’uwitwa Harold Cabballeros uburyo yasanze izina ry’umugabo ukomeye cyane ryanditswe mu binyamakuru byo muri Guatemala. Twabonye Bob Beekett yajyanye ubutumwa mu buryo bugoye ahitwa Hemet. Turongera tubona Victor Lerenzo uko yifatanyije . N’abanyamusaraba bo muri Plaza no muri Plata, hamwe na Ber Wopp uko yihannye ageze mu nzu ziri ikuzimu mu mujyi wa Seattle. 

Abo bose bavuze ubutumwa mu buryo bugoye kandi batandukanye ariko ntabwo usabwa gukora nka bo kandi nta nuwo babihatira kubikora.

Binyuze mu masengesho, Imana izereka abayobozi bo muri buri mujyi, bashyire mu bikorwa ibikwiriye gukorwa mu mujyi wabo. Hagati aho hari amabwiriza rusange akurikizwa kugirango umurimo ukorwe neza mu mujyi. Muri iki gitabo harimo inama wakurikiza. Hari amabwiriza ari mu gitabo nanditse, nk’umutwe “Amasengesho y’intambara yo mu mwuka”, niho turebera uburyo twahindura umujyi, kuko nabisobanuye mu buryo buhagije muri icyo gitabo. Ku bataragisoma cyangwa abibagiwe ibyo basomye muri icyo gitabo, ngiye gushyira ku rutonde amabwiriza 6 ntakunze gusobanura mu buryo burambuye.

Itegeko rya 1: Akarere
Toranya akarere karinganiye ugahe n’imbibi zo mu mwuka

Itegeko rya 2:  Abapasitori

Muharanire ubumwe bw’abapasitori bo muri ako karere, batangire gukorera hamwe no gusengera hamwe mu bihe bihoraho.

Itegeko rya 3 :  Umubiri Wa Kristo
Muzirikane ko umurimo utazakorwa n’amatorero y’abanyamwuka gusa, ahubwo uzakorwa neza n’umubiri wa Kristo uri mu matorero yose.

Itegeko rya 4: Kwitegura Mu Mwuka
Igikorwa cyo kwitegura kigomba gukorwa n’abayobozi bose n’abandi bizera bazakora uwo murimo, hakorwa ibikorwa byo kwihana, guca bugufi no kwiyeza.

Itegeko rya 5: Ubushakashatsi Nyir’izina 
Hagomba gukorwa ubushakashatsi ku mateka y’uwo mujyi ku byerekeranye no kumenya imbaraga z’imyuka mibi yaba iri muri uwo mujyi cyangwa yarigeze kuhaba.

(Ibi twabibonye mu gice cya mbere mu “gukusanya amakuru”

Itegeko rya 6:  Abanyamasengesho
Ni ngombwa gukorana n’abanyamasengesho babihamagariwe n’Imana bagashyirwa mu nzego zijyanye na buri rwego rw’intambara yo mu mwuka. Bashaka mu maso y’Imana kugirango ibahishurire ibi bikurikira aho biri: 

a. Impano zizakoreshwa mu kubohora uwo mujyi 

b. Ibihome bya satani bikomeye biri muri uwo mujyi

c. Imyuka itwara mu kirere cy’uwo mujyi

d. Ibyaha rusange byakozwe cyangwa bigikorwa, hamwe n’ibyifuzo bigomba kumenyeshwa Imana.

e. Kumenya umugambi w’Imana mu kugaba ibitero kuri uwo mujyi, n’igihe bizakorerwamo.

UKO TWAKORESHA AMAKURU TWABONYE

Biragoye cyane kunonosora amakuru yo mu bushakashatsi akiri mu nyandiko yayo. Niyo mpamvu haba hakenewe gushyira ayo makuru ku ikarita. Ikarita isa n’ifoto isobanura inkuru, kugirango usobanukirwe neza ibyo mvuze ndaguha urugero rw’ubushakashatsi bwakozwe, nguhe n’urugero rw’ikarita.

Soweto - Afurika yepfo

Umujyi wa Soweto ufite abantu miliyoni 2 bawutuyemo. Kugirango dushobore gushyiramo amatorero twagombye gukora ubushakashatsi muri uwo mujyi. Amakuru yari akenewe cyane yari:

· Amatorero ya Gikristo, hari ingahe? Ari he kandi asengerwamo n’abantu bangahe? Twashyizeho itandukaniro hagati y’amatorero y’ivugabutumwa n’amatorero ya kera. Ibyo byatweretse imiterere y’abasaruzi b’ibisarurwa.

· Amatorero y’ibinyoma (cults), hari angahe, ari hehe, kandi asengerwamo n’abantu bangahe? Iki nacyo ni igice cya ngombwa mu bushakashatsi.

· Aho banywera inzoga (utubari n’utundi tuzu banyweramo inzoga) , ni bangahe bajya muri utwo tubari kandi turi hehe? Ubusinzi ni igihome gikomeye cyane satani akoresha ku mugabane wa Afurika. Muri utwo tubari n’utuzu tunywerwamo inzoga niho hakunze gukorerwa umurimo w’uburaya. Ahantu banywera inzoga haba hari n’icyorezo cya SIDA, hamwe no gusenya ingo, ubwo ni uburyo bwo gushushanya ikarita yo mu mwuka ku mujyi.

· Aho bakinira urusimbi: Aho tuhakorera ubushakashatso nkuko tubukora mu kabari kubera impamvu zihuye ku bikorerwa aho hombi.

· Abapfumu: Afurika iracyagendera cyane mu bikorwa byo kuraguza no kujya mu bapfumu. Iyo myuka y’abapfumu ifite imbaraga ku Bantu. Ibi nabyo tugomba kubyitaho mu gushushanya ikarita yo mu mwuka.

Ku rupapuro rwa 29 hari ikarita yoroheje ya kamwe mu turere tw’umujyi wa Soweto, ibyagaragaye mu bushakashatsi biteye ubwoba, nawe byirebere:

·    umubare w’abahatuye -------------------  86.000

·    Amatorero   -------------------------------      7  (Abantu 100 kuri buri torero)

·    Amadini y’ibinyoma ---------------------    15

·    Abapfumu  --------------------------------     18

·    Utubari  ------------------------------------     75

    Iyi mibare uyishushanyije ku ikarita ubona ishusho ikurikira:

· Abasaruzi b’ibisarurwa : 

Ubu ushobora kubona aho amatorero aherereye. Ushobora no kumenya umubare w’abasaruzi. Kuko niba buri torero ririmo abantu 100 kandi hari amatorero 7 ubwo biba bagaragara ko abasaruzi bari hagati ya 700 – 1000.
· Umurima w’ibisarurwa:

Niba abaturage baho ari ibihumbi 86.000 kandi abasaruzi bakaba 1000 ubwo umurima w’ibisarurwa uba ugizwe n’abantu 85.000. Iyi mibare mibare itubwira ko hakenewe gukora umugambi wo gushinga amatorero byibuze 85 mashya muri aka karere.

· Gushushanya ikarita yo mu mwuka:

Ikarita itwereka aho ibihome biri. Uko abantu bo muri ako karere bagenda bahinduka kubera kuhashinga amatorero, ushobora kubona kugabanuka k’utubari n’abapfumu. Ayo makuru adufasha no gusenga hamwe no gutegura ivugabutumwa. Icyitonderwa ayo makuru ntagomba kumenywa n’umuntu utagomba kuyamenya, kuko byazana amakimbirane hagati yanyu n’abo mushaka kubwira ubutumwa.

Gahunda Yo Gushinga Itorero
2.  Guhinga Umurima
- Amasengesho -

2. GUHINGA UMURIMA – AMASENGESHO

Icyo umuhinzi akurikizaho gukora ni uguhinga umurima. Ubutaka bukomeye bukeneye guhingwa bukoroha butegurirwa gahunda yo kubiba imbuto.

Ni muri ubwo buryo n’abantu ugiye gushingamo itorero bakeneye kworoshywa imitima yabo, ubategurira kubabibamo ubutumwa. Ibi bikorerwa mu masengesho. Iyo urangije gukora ubushakashatsi bigufasha no kumenya uburyo usenga ufite intego usengera.

2.1. Amasengesho

Hatabayeho gusenga cyane no kwihangana dutegereje Imana ko yakwereka ingamba uzakoresha bishobora gutinda kuzana umusaruro ukenewe. Inama ntanga nuko wasenga ugendagenda aho hantu ugiye gushinga itorero.

Ibyakozwen’intumwa 4:23-31

“Nuko barekuwe basubira muri bagenzi babo, babatekerereza ibyo babwiwe byose n’abatambyi bakuru n’abakuru, (24) nabo babyumvise bavuga ijwi rirenga n’umutima uhuye, babwira Imana bati “ Databuja, ni wowe waremye ijuru n’isi n’inyanja n’ibirimo byose (25)      wavugiye mu kanwa ka sogokuruza Dawidi umugaragu wawe, ubivugisha Umwuka Wera ngo
                                     “ni iki gitumye abanyamahanga bagira imidugararo 
                                                  n’abantu bagatekereza iby’ubusa?
                                              (26) Abami bo mu isi bateje urugamba, 
                                                 n’abakuru bateraniye hamwe 
                                              kurwanya Uwiteka n’uwo yasize. 
(27) kandi koko Herode na Pontiyo Pilato hamwe n’abanyamahanga n’imiryango y’Abisirayeli bateraniye muri uyu murwa kurwanya umugaragu wawe Wera Yesu, uwo wasize, (28) ngo basohoze ibyo ukuboko kwawe n’ubwenge bwawe byategetse mbere, byose bitari byaba. (29) kandi none Mwami Mana, reba ibikangisho byabo, uhe abagaragu bawe kuvuga ijambo ryawe bashize amanga rwose, (30) ukirambura ukuboko kwawe kugirango gukize, gukore ibimenyetso n’ibitangaza mu izina ry’umugaragu wawe Wera Yesu. (31) Bamaze gusenga, aho bari bataramiye haba umushyitsi, bose buzuzwa Umwuka Wera, bavuga Ijambo ry’Imana bashize amanga.

AKAMARO K’AMASENGESHO

1.  Kugirango Ukuboko kw’Imana kuramburwe

· Bari bafite inyota no kwifuza kubona akarere kabo gakorwaho n’ukuboko kw’Imana

· Bamenye ko gusenga arirwo rufunguzo

· Bari bitaye ku byifuzo by’akarere kabo aho kwita ku mutekano wabo bwite. Bari babujijwe 
· n’abayobozi kutavuga ubutumwa. 

2.  Kugirango ako karere gakizwe

· Bifatanyije n’imibabaro n’ibikomere byo muri ako karere.

· ubusanzwe tuvuga ku bikomere byose muri rusange:   

· Ibikomere by’umubiri

· Ibikomere mu by’umwuka

· Ibikomere mu mutima n’ubwenge

· Ntabwo uturere dutuyemo tuzakizwa, kugeza ubwo tuzifatanya nabo mu mibabaro 

· n’ibikomere bafite, tukabagirira impuhwe.

· Ntabwo twagirira abaturanyi bacu impuhwe mu gihe tukitaye ku byacu bikomere 

· Bikunze kuba ko mu gihe ukiza ibikomere by’abandi nawe ibyawe bihita bikira.

3.  Kugirango ibitangaza bikorerwe mu karere kacu

· Akarere kazavumbura imbaraga z’Imana biturutse kuko itorero riba rigaragaje izo  

· Mbaraga.

· Nta munezero ubaho nkuwo kubona Imana isubizanya amasengesho ibitangaza.

· Ibaze nawe ijuru ryose rifashe gahunda kugirango amasengesho yawe asubizwe!

· Duherutse kubona igitangaza cy’Imana ubwo itorero ryacu ryasengeraga imvura.

4.  Kuvumbura imbaraga ziri mu izi8na rya Yesu

· Ibiteye agahinda nuko dusenga dufite imigambi mibi, akenshi gusenga kwacu kuba 
· kurimo inyungu zacu bwite.
· Intego yacu yakabaye kubona abandi Bantu bavumbura Yesu.

· Rekeraho guhendahenda abantu ubabwira amagambo masa, bareke bibonere Yesu akora muri bo.
KUGIRA UMUTIMA WITA KU MUJYI WAWE

1. Uwiteka ntafite umutima wita ku muntu ku giti cye gusa, ahubwo afite n’umutima wita ku mijyi n’ibihugu

2. Mbere yuko Imana idukoresha guhindura imijyi cyangwa ibihugu byacu, tugomba kubigirira umutima ubyitaho.

3. Nehemiya 1:3-4

4. Matayo 23:37

5. Abahanuzi benshi batumwe guhanurira imijyi yabo.

6. Itorero rya mbere ryagize umugambi w’ivugabutumwa mu mujyi wabo.                                              (Ibyakozwen’intumwa1:8)

KWIFATANYA N’IBYIFUZO BY’UMUJYI WANYU

1. Iyo tudafite ibyifuzo by’umujyi wacu ku mutima tukifatanya nabyo, ibyo bituma dusenga amasengesho atagira icyo amaze ( nk’ayabanyamadini agamije gushimisha abantu)

2. Tugomba gusengera mu mutima imbere, tukereka Imana ibyifuzo biriho icyo gihe, n’ibyifuzwa kuzabaho.

3. Ni gute twamenya ibyifuzo by’umujyi?
· Soma ibinyamakuru
· Baza ibibazo, bigire umwuga. Jya ugirana inama n’abapolisi ku byerekeranye 
· n’amakuru.

· Umviriza ibiganiro bivugwa n’abantu ukoresheje amatwi yejejwe kandi ushake ukuri kurimo.  
4. Abantu bakeneye ibitangaza. Amasengesho abahuza n’imana nzima ibitaho.

-  Kugirana gahunda y’amasengesho n’umuyobozi w’umujyi.

5. Ntiwababwiriza ubutumwa utarabasengera. Dukunze gusengera abazi kwisengera, abatazi kwisengera tukabasengera gake.

6. Umva umutima w’Imana utera kubw’umujyi wawe. Ndakugira inama nkomeje ko watangira amasengesho yo gusenga ugendagenda mu mujyi wawe, ibyo bifite akamaro mu gihe cyo gushinga amatorero.
GUSENGA UGENDA

(Igitabo mfashanyigisho cyitwa “Gusengera ahazakorerwa umurimo n’ubushobozi” kiboneka mu biro bya DAWN byo muri Afurika. Ubusobanuro burambuye busange ku rupapuro rwa 2 rwo muri iyi mfashanyigisho)

Ibyakozwen’intumwa 4:29-32

“Kandi none Mwami Mana, reba ibikangisho byabo, uhe abagaragu bawe kuvuga ijambo ryawe bashize amanga rwose. (30) Ukiramburira ukuboko kwawe kugirango gukize, gukore ibimenyetso n’ibitangaza mu izina ry’umugaragu wawe Wera Yesu. (31) Bamaze gusenga aho bari bateraniye haba umushyitsi, bose buzuzwa Umwuka Wera, bavuga Ijambo ry’Imana bashize amanga (32) Abizeye bose bahuzaga umutima n’Imana, kandi nta numwe wagiraga ubwiko ku kintu , ahubwo byose barabisangiraga.

Intangiriro 

· Amasengesho atugeza aho ariho hose ku isi, ku nzu iyo ariyo yose ku isi, no kuri buri muntu uwo ariwe wese ku isi.
· Amasengesho yawe ashobora guhindura abaturanyi bawe hamwe n’umujyi utuyemo ndetse n’isi yose.

· Kubera amasengesho ubukoministi bwaraguye hasi, inkike zari hagati y’abadage zarasenywe, hanakizwa na miliyali z’abantu ku isi.

UBUSOBANURO

Muri ayo masengesho hakorwa igikorwa cyo gusohora itorero mu rusengero rikajya gusengera aho umurimo mushya uzakorerwa.

Ishingiro Rya Bibiliya Ku Gusenga Ugenda 
Itangiriro 13:14-17

Loti amaze gutandukana na Aburahamu Uwiteka abwira Aburahamu ati “ Rambura amaso urebe , uhere aho uri hano , ikasikazi n’ikusi, iburasirazuba n’iburengerazuba, (15) igihugu cyose ubonye ni wowe nzagiha n’urubyaro rwawe iteka ryose. (16) kandi nzagwiza urubyaro rwawe ruhwane n’umukungugu wo hasi, umuntu yashobora kubara umukumgugu wo hasi urubyaro rwawe narwo rwazabarika. (17) Haguruka ugende unyure muri iki gihugu mu burebure bwacyo no mu bugari bwacyo, kuko ari wowe nzagiha.”
Yosuwa 1:3

Aho muzakandagira hose ndahabahaye nkuko nabibwiye Mose.

AMAHAME NI AYAHE MURI AYA MAGAMBO?

Aburahamu 

· Imana yashakaga ko Aburahamu ahagarara ubwe mu gihugu agiye ku mugabira binyuze kuri we amaze kugihagararamo no kucyirebera

· Imana yashatse ko aburahamu acyirebera ubwe n’amaso, agahabwa iyerekwa muri we.
Yosuwa 

· Ushobora kurwana intambara utageze ku rugamba gutahura umwanzi cyangwa imyuka mibi yo mugihugu.

Amasomo twakwiga kuri Yosuwa

Kubara 13 :18-20

Mutate igihugu mumenye uko bimeze, n’abantu bagituyemo mumenye yuko ari abanyamaboko cyangwa ari abanyamaboko make, kandi yuko ari bake cyangwa ari benshi, (19) n’igihugu batuyemo yuko ari cyiza cyangwa ari kibi, n’imidugudu batuyemo uko imeze, yuko itagoteshejwe inkike z’amabuye cyangwa izigoteshejwe. (20) n’ubutaka bw’icyo gihugu uko bumeze yuko bwera cyangwa burumba, cyangwa yuko igihugu kirimo ibiti cyangwa bitarimo. Mushire ubwoba muzane ku mbuto z’icyo gihugu. (Icyo gihe cyari igihe inzabibu za mbere zihishiriza)
Ingamba ya 1- Mumenye uko igihugu giteye
· Gushaka ibintu bishobora kukumenyesha uko abantu baho bateye.

· Ese waba uzi abakristo muri ako karere?

· Ese buzura n’abandi cyangwa barifata?

· Shaka amazina yabo Bantu n’ikigereranyo cy’imyaka yabo y’ubukuru.

Ingamba ya 2- Mumenye imbaraga z’umwanzi 
Kubara 13:28-29

Ariko abantu bagituyemo ni abanyamaboko, kandi imidugudu yabo igoteshejwe inkike z’amabuye kandi ni manini cyane, kandi twabonye Abanaki, (29) Abamaleki batuye mu gihugu cy’Inegebu, Abaheti n’Abayebusi n’Abamori batuye mu misozi, Abanyakanani batuye ku nyanja no mu bibaya bya Yorodani.

· Kumenya ibibazo by’imibereho n’imibanire

· Ababyeyi babyara batarashakanye  
· Inyungu rusange y’imibereho n’ibindi
· Kumenya imyuka mibi itegeka muri ako karere.
· Ntugomba gufata imyanzuro wenyine, mugomba kuba mugize itsinda.
· Kudakabya imbaraga z’umwanzi. Kudaha satani umwanya tuvuga imirimo akora (Abanaki)
Ingamba ya 3- Kuvumbura imbuto zo mu bihe bizaza
Kubara 13:23-25

Bagera mu gikombe cya Eshikoli, batemayo isshami ririho iseri rimwe ry’inzabibu, abantu babiri bariheka ku giti, kandi bazana ku makomamanga no ku mbuto z’imitini (24) Aho hantu hitirirwa igikombe cya Eshikoli iryo seri Abisirayeli batemyeyo. (25) Bamaze gutata igihugu, bagaruka hashize imyaka mirongo ine.

· Erekana iyerekwa uko akarere kazaba gateye mu bihe biri bizaza.

· Kwiringira Uwiteka mu masezerano, inzozi n’iyerekwa ry’umurimo.

· Gusengera Umwuka w’ubuhanuzi.

Gusenga Ugenda – Kwitegura Kugendererwa Na Yesu

 Luka 10:1-2

AKAMARO KO GUTUMA ABAMISIYONELI 72
· Ibi mbyita “ Gutegura umuvuduko”

· Amatsinda 36 yatumwe gutegura uruzinduko rwa Yesu muri iyo mijyi.

· Yesu yabahaye ingamba bagomba gukurikiza

· Batumwe nk’intama mu masega

· Bazaba barinzwe n’Imana  

· Bazaba bafite gushira amanga bahawe n’Imana

· Bisa nkaho ari ibsazi kubikora 
· Bisa nkaho ari ibisazi Imana kudukoresha!

· Ntimujyane uruhago cyangwa inkwi

· Ni igikorwa cyo kwizera, ni ukuturinda ibitekerezo bijyanye n’amafaranga.

Ingamba ya 1 – Senga
· Yesu yababwiye ibyo bagomba gusengera

· Ntiyababwiye gusengera abizera gusa, ahubwo yababwiye gusengera abizera bazahinduka abakozi.

· Hari benshi bari mu turere dutuyemo, hari abantu bashobora kuzaba abakozi mu mirimo y’Imana 

· Sengera gukizwa no kubohorwa kwabo

· Kurikiza urugero rwa Yosuwa, urebe umusaruro wo mu bihe biri imbere.

Ingamba ya 2 – Kuba Abanyamahoro 

· Kwirinda kujya mu mpaka. Ntute umwanya wawe ku mbuto zitarahisha.

· “Umunyamahoro” bivuze umuntu ushaka amahoro hamwe no kuyakira.

· Uwo muntu yakubera umuyoboro wo kugera ku muryango wose. “Oikos”

Ingamba ya 3 – Kwifatanya n’Abatuye akarere urimo

· Kurya no kunywa ibigushyizwe imbere. Kwifatanya nabo.
· Umuco wo gusangira ni ikimenyetso cy’urukundo uba ufite ku Bantu bose.

· Ubwibone bwo mu mwuka bushobora gusenya umuhate wawe wose.

· Wirinde kugenda inzu ku nzu

· Ushobora kugwa mu mutego wo gukunda ibyiza . Jya unyurwa.

· Abantu bagomba kumenya aho bagusanga.

Ingamba ya 4 – Kuba uharanira gukira kw’abantu bo mu karere utuyemo

· Satani ari ku murimo wo kurimbura abantu.

Ntabwo bakeneye kuaciraho iteka. Bakeneye kubona impuhwe zawe.

IGISHUSHANYO CY’UBUGWANEZA 
Uwitwa Steve Sjogren yifashishije igitabo cyitwa “Akagambane ku Bugwaneza” Cospirency of Kindness (Steve ni umupasitori w’itorero Vineyard Christian Fellowship riri ahitwa Cincirnati y’amajyaruguru.) 
“Ubugwaneza” bwakinguye umutima w’umugabo umwe yizera Imana, mu gihe twakoreraga abantu ku buntu umurimo wo kubatemera ibyatsi mu ngo.  

Icyo gihe twari dushyize ibikoresho byacu ku modoka, ibyo bikoresho byari bikubiyemo imashine zitema ibyatsi, hamwe n’ibiyora ibyatsi. Tukagenda mu ngo kugeza aho tubona hari ibyatsi bikuze. Twageze ku rugo rw’uwo mugabo turakomanga tumubwira ibitugenza. Atarakingura atubazanya uburakari bwinshi cyane ati “Murashaka iki?” Tumusobanurira muri make, atatugoye arakingura aratubwiraati “Ibyo mukora nimubikore turebe …..” 

Yicara imbere ya Televiziyo ye yirebera umupira, natwe dutema ibyatsi n’imbaraga zacu zose. Ibyo dukunze gutema mu murima w’uruzabibu. Mu minota 30 twari turangije, turangiza tumubwira yuko turangije kandi dushaka kumusengera n’ibyifuzo yaba afite mu buzima bwe. Atubwira ko nta byifuzo afite. Tugiye gusohoka, umusore umwe muri twe atubwira yuko uwo mugabo yari afite ikibazo cy’ibitekerezo kandi ko tugomba kumusengera . Hanyuma dusenga isengesho rigufi “Mwuka Wera, ngwino ukore ku kababaro uyu mugabo afite ako kaba ariko kose.” Ibyakurikiye byaradutangaje. Yahise aturika ararira,arira amarira menshi, afata umwe muri twe wari umwegereye aramukomeza amwuzuza amarira menshi ku rutugu, mu gihe cy’iminota. Mu gihe yari acogoye kurira, atubwira ko umuhungu yari yafatiwe mu bujura bwo kwiba imodoka mu ijoro ryakeye kugirango ashobore kugura imiti y’ibiyobyabwenge kuko ariwo wari umuco we. 
Uwo munsi umucyo w’Imana winjiye muri uwo mugabo ukiza akababaro yari afite, umukura mu bwigunge mu buryo bufatika …. “Kuko twari twemeye gutema utwatsi mu rugo rwe.”

· Koresha imbaraga Yesu yaguhaye kuzanira abantu gukira. Birushaho kuba byiza iyo urwana intambara yo mu mwuka.
· Jy’ukoresha amaboko n’intoki zawe.

IBUKA 

1. Ihangane.

2. Komeza umurimo wawe.

3. Ntugerageze gutuma ibintu biba.( reka Imana ikore).

Gukoresha Amahame Ya Yesu Mu Masengesho Yo Kugenda
1. IYEREKWA RY’UMUSARURO
Luka 10:2. Arababwira ati “Ibisarurwa ni byinshi ariko abasaruzi ni bake. Nuko mwinginge nyir’ ibisarurwa ngo yohereze abasaruzi mu bisarurwa bye.
· Mu gihe ugenda usenga gira Iyerekwa muri wowe ry’umusaruro.

· Senga amasengesho yo kwizera gukomeye kurenze imibereho yawe. Ntugahambire gukora kw’Uwiteka kubera kwizera kwawe guke.

· Niba yarasenye inkike z’Iyeriko, ashobora gusubiza amasengesho yawe.

2. IBIHE BYOSE GARAGAZA UMWUKA W’INTSINZI MU ISI 
Luka 10:3. Ni mugende! Dore mbatumye mu meze nk’abana b’intama hagati y’amasega. Reka imbaraga z’Imana zikore.

· Guca bugufi aho babarwanya, ineza aho babanga, mutanga umugisha aho babagirira umujinya.
· Urugamba rwo guhangana! Usatira amasega aho amasega yakaje agusatira.

3. GUTANGA KUBAHO KW’IMANA

Luka 10:5-7. Ni mujya mugira inzu yose mwinjiramo, mubanze muvuge muti “Amahoro abe muri iyi nzu” Niba harimo umunyamahoro, amahoro yanyu azaba kuri we. Natahaba, amahoro yanyu azabagarukira. Kandi iyo nzu abe ariyo muguramo, musangire nabo ibyo kurya n’ibyo kunywa, kuko umukozi akwiriye guhembwa. Ntimuzacumbukure mu nzu ngo muraraguze. 
· Yesu niwe Mwami w’amahoro

· Amahoro niyo yari indamutso y’abakristo. Yohani 20:19

Ibyakozwen’intumwa 15:33

Ibyakozwen’intumwa 16:36

Ikigiriki – “Cirene
Igiheburayo – Shalom

· Kwigira ku masengesho Dawidi yasengeye umujyi w’Iyerusalemu
Zaburi 122:6-9

Zaburi 147:12-14

4. VUGA AMAGAMBO Y’UBUHANUZI
Luka 10:9 Mukize abarwayi bawurimo mubabwire muti “Ubwami bw’Imana burabegereye.”

· Akarere k’Iwanyu kazabona Imana. Bivuge!

· Shakisha umwanya wo gukoreramo

5. TEGEREZA INGARUKA

Luka 10:17-18. Nuko abo mirongo irindwi bagaruka bishima bati “Databuja, abadayimoni nabo baratwumvira mu izina ryawe. (18) Arababwira ati “Nabonye satani avuye mu ijuru, agwa asa n’umurabyo.
Luka 10:21 Muri uwo mwanya yishimira cyane mu Mwuka Wera aravuga ati “Ndagushima Data, Mwami w’ijuru n’isi kuko ibyo wabihishe abanyabwenge n’abahanga ukabimenyesha abana bato. Ni koko Data kuko ariko wabishatse

· Imana yimenyekanishaga inyuze mu Bantu basanzwe mu mujyi.
· Ibi ni ibinezeza “Data wa twese”

NI HEHE TUGOMBA KUGENDERA?

1. Mubo duturanye
2. Aho dukorera imirimo y’amaboko

3. Mu matorero yacu

4. Ibyo twakwirengagiza 

5. Ahantu hiswe amazina mabi cyangwa hakavumwa.

6. Ahantu hakorerwaga ibyaha kera

7. Ahantu hakorerwa ibyaha n’ubu.

8. Ahantu hari ibihome bikomeye

9. Ku marembo y’umujyi

10. Mu mpinga z’imisozi

INAMA TWAKURIKIZA TUGENDERA MUBO DUTURANYE

UBURYO BWO GUTANGIRA

1. Toranya uwo mufatanya  
· Amasengesho y’ubwumvikane
· Matayo 18:19 “ Kandi ndababwira yuko ababiri muri mwe nibahuza umutima mu isi wo   

· Kugira icyo basaba cyose bazagikorerwa na Data wo mu ijuru.
2. Kugenda kuwo muryango 

· Abashakanye gusengerana

3. Kutaba nyamwigendaho  
· Nuba utari umuyobozi ugomba kuba gahunda ufite wayimenyesheje abayobozi bawe.
MU GIHE UGENDA

1. Usabe Imana iguhe ubutumwa ku baturanyi bawe.

2. Usenge ubwo butumwa bufashe abaturanyi bawe.

Zaburi 122:6:9 Nimusabire I Yerusalemu amahoro. Abagukunda bagubwe neza.

(7) Amahoro abe imbere y’inkike zawe, kugubwa neza kube mu nyumba zawe.
(8) Kubwa Bene Data na bagenzi banjye, none ndavuga nti “Amahoro abe muri wowe”

(9) Kubw’inzu y’Uwiteka Imana yacu, nzajya ngushakira ibyiza.

3. Saba Imana ikwereke, imyuka ifashe aho hantu.
4. Mu gihe ugenda usenge ubicyaha 

5. Usengere abantu bakizwe

6. Usenge kugirango imiryango igukingurirwe.

7. Utange umugisha ku mihanda no ku ngo mu izina rya Yesu.

8. Umviriza amabwiriza y’Umwuka Wera

9. Ibintu byose bikorwe hamaze kuba ubwumvikane n’umuyobozi cyangwa umusimbura

10. Utange raporo ya buri gihe uko bikwiriye.

INAMA KU GUSENGA UGENDERA AHO UKORERA AKAZI
1. Nturwanye umubiri n’amaraso. Umenye ibihome bikomeye bikorera aho ukorera akazi kawe.

2. Usenge uhamagara imyuka myiza yo guhangana nayo.

3. vuga amagambo asanzwe.

4. Atura ibyaha by’abantu uhagarare mu cyuho.

5. Bishobotse aho hantu muharamirize Imana

6. Mukomeze gusengera abantu guhinduka abizera.

INAMA KU GUSENGERA AHAZUBAKWA ITORERO

2 Ingoma 6 :20-21 ‘Kugirango uhore ushyize amaso kuri iyi nzu ku manywa na nijoro, n’abantu wavuze n’ahantu wavuze ko uzashyira izina ryawe, ngo ubone uko ujya wumva gusenga umugaragu wawe nzajya nsenga nerekeye aha (21) Nuko ujye wumva kwinginga k’umugaragu wawe, n’ukw’abantu bawe b’Abisirayeli, uko bazajya basenga berekeye aha hantu. Ni koko ujye wumva uri mu buturo bwawe, aribwo ijuru, kandi uko uzajya wumva ubababarir’.

Mariko 11 :17 "Arigisha ati « Mbese ntimuzi ko byanditswe ngo inzu yanjye izitwa inzu yo gusengerwamo n’amahanga yose ? Ariko mwebwe mwayihinduye isenga y’abambuzi"
1. Mubyigeho na pasitori atange uruhushya mbere yuko mufata ingamba zo gukora ihererekanya makuru.

2. Mu kiganiro cyanyu na Pasitori, musabe Imana ibereke ibihome bikomeye bikorera mu itorero ryanyu.
3. Niba mu mateka y’itorero harabaye amagambo y’ubuhanuzi kuri ryo, muyakoreshe mu gihe musenga mugenda.

INAMA KU GUSENGERA UTURERE TWO HIRYA NO HINO YAHO MUTUYE
· Imyanya iri ahantu hirengeye iba ifite ibyanditswe muri Bibiliya bivuga ku myanya nk’iyo.

· Imyanya nk’iyo niyo ikunze kubamo intambara ikomeye hagati y’Imana na satani.  Urugero : Eliya ku musozi wa Kalumeri, Yesu na satani igologota.

· Amasengesho afite intumbero – gusenga ufite intego.

· Ni kenshi Yesu yajyaga gusengera ku musozi.

INAMA KU GUSENGERA IMYANYA YISWE NABI CYANGWA YAVUMWE

· Amazina ni kenshi yagiye ahindurwa n’Imana mu byanditswe 

· Urugero : Aburamu > Aburahamu, Yakobo > Isirayeli, Simoni > Petero

· Hari imyanaya iba yaritiriwe ibigirwamana, abagome cyangwa satani ubwe.

· Abanyamasengesho yo kugenda bakunze kubona bifite umusaruro mu kongera kwita 
· Bushya ahantu hagambiriwe gukorerwa umugambi w’Imana.
ICYITONDERWA : Ntuzagerageze guhindura izina ku bwawe, ugomba kubanza kumvikana n’abakuru b’umujyi.

INAMA KU GUSENGERA AHO ICYAHA GIKORERWA

· Amazu akorerwamo umwuga w’ubusambanyi

· Ntuzahangare kujyayo ku bwawe 
· Ntuzavume abantu
· Ntuzajye usangira naabo ibitekerezo

· Inzu z’ibitaramo bya nijoro ( cosmos)

· Utubari

INAMA KU GUSENGERA AHANTU HARI IBIHOME BIKOMEYE

2 Abakorinto 10:4-5
Kuko intwaro z’intambara yacu atari iza Bantu, ahubwo imbere y’Imana zigira imbaraga zo gusenya ibihome no kubikubita hasi. (5) Dukubita hasi impaka n’ikintu cyose kishyiriye hejuru kurwanya kumenya Imana, dufata mpiri ibitekerezwa mu mitima byose ngo tubigomororere Kristo.

· Inzu za ba Freemasons

· Amadini y’ibinyoma, Abahamya ba Yehova, Abamormons, Aba Neo Apostolike aba kera n’ab’ubu.
INAMA KU GUSENGERA MU MAREMBO Y’UMUJYI

· Mu mateka ya Bibiliya Amarembo yakoraga umurimo wo gukingira, kubuza ibibi kwinjira no kwakira ibikwiriye icyubahiro. Abakuru b’uwo mujyi bayoboraga bari ku irembo, ntabwo babaga bari ahantu hasa no mu rukiko ariko babaga bari ahantu mu buryo bwo mu ruhame.

· Abakuru bakingiraga uwo mujyi, kugirango utinjirwamo n’abanyangeso mbi n’ibindi byago.

· Ubu twabyita mu biro by’ubuyobozi bw’umujyi.Urugero : ibiro by’umujyi wa Kigali (PVK)
· Amarembo yinjirwamo mu mujyi,imihanda, ibyambu, ikibuga cy’indege n’ibindi.

INDUNDURO
· Yohani 12 :35 Yesu arababwira ati «  Hasigaye umwanya muto umucyo ukiri muri mwe, nimugende mugifite umucyo butabiriraho mukiri mu nzira, kuko ugenda mu mwijima atamenya iyo ajya.

· Mika 4 :5 Kuko ubwoko bwose buzagendera mu izina ry’ikigirwamana cyabwo, natwe tuzagendera mu izina ry’Uwiteka Imana yacu iteka ryose.

· Yakobo 5 :16 Gusenga kw’umukiranutsi kugira umumaro mwinshi 

· Pawulo yabwiye itorero ry’Itesalonike ati «  Mudusabire kugirango Ijambo ry’Umwami wacu ryamamare vuba rishimishwe nkuko biri muri  mwe. Kandi ngo dukire abantu babi b’ibigoryi kuko kwizera kudafitwe na bose. Ariko Umwami nuwo kwizerwa, niwe uzakomeza mwebwe abarinde umubi. (2 Abatesalonike 3 :1-3)
AMASENGESHO AFATWE KUBA AY’INGENZI
Biragaragara muri ibi bice by’ibyanditswe ko Abakristo ba mbere basengaga bafite integoyuko Ubutumwa bwiza bwakwira hamwe , no kurwanya imbaraga z’umwanzi zishobora gukumira umuvuduko w’ubutumwa.

Amasengesho nk’aya aracyakenewe mu gihe turimo.
Mu gikorwa cyo guteza imbere no gushyira mu bikorwa ingamba zo gushinga amatorero, amasengesho agomba kwitabwaho cyane.  Ntuzagire icyo ukora hatabaye gusenga. Umurimo wanyu w’umuvuduko wo gushinga amatorero ugomba kuba uturuka mu masengesho kandi ayo masengesho agakomeza guhera kuntango kugeza ku gusoza. 
Gahunda Yo Gushinga Amatorero
3 - Gutera Imbuto
-  Gushinga Itorero -
3.  KUBIBA IMBUTO - GUSHINGA ITORERO
Iyo umuhinzi arangije guhinga umurima we aba ageze ku gihe cyo kubiba imbuto. Ibyo bisobanuye Ivugabutumwa kuko ariryo ritugeza ku gikorwa nyir’izina cyo gushinga Itorero. Igikorwa cyo gutangiza iteraniro.

Ngira ubute bwo gusobanura ibisobanuro byinshi ku buryo amatorero yashingwagamo kera , nuko ashingwa ubu. Dukunze kwigana abandi aho kumva icyo Umwuka atubwira.

Mu gihe cyawe cyo gusenga Uwiteka azaguha ingamba ku buryo Itorero rizashingwa hamwe n’uburyo uzakoresha mu Ivugabutumwa. Hari uburyo bwinshi bwo gushinga amatorero ariko jye ndajy’inama ku buryo 5 muri iki gice (Ntakurikije urutonde rw’ibigomba gukorwa).
3.1. GUTANGIZA ICYUMBA CY’AMASENGESHO MU RUGO HAMWE N’ABAMAZE KWIZERA WABWIYE UBUTUMWA BADAFITE AHO BASENGERA HANDI.
ITORERO RYO MU CYUMBA
Nemera yuko imiterere y’itorero rivamo abayobozi mu buryo bwihuta kandi bufatika ari urugero rw’icyumba.  Amatorero yabaye manini kandi agakora neza yakomtse mu byumba. Amatorero yabaye intangarugero mu kwigisha no kugeza ubutumwa ku Bantu benshi ku isi yose, ni amatorero yo mu byumba.

KUKI TWAGIRA IBYUMBA BYO MU NGO?

Mu mirimo ya Yesu, yakoreraga mu ngo kuko nta nzu rusange zariho muri icyo gihe. Yakundaga kwigishiriza Abigishwa be mu mazu asanzwe. (Mariko 2:1; 7:14-17; 9:33; 10:2-12; Matayo 13:36). Abigishwa ba Yesu babanaga n’abandi Bantu mu ngo aho bagendaga hose. Kubana n’abantu mu ngo zabo yari imwe muri gahunda yakurikizwaga mu kugeza ubutumwa ku Bantu bakabona kwizera.
Muri Luka10, Yesu yohereje intumwa 70 ngo bajye mu ngo, batanga amahoro kuri bose bo mu ngo bazageramo zose.  Iyo basangaga “Umunyamahoro” (Ukeneye kubona amahoro), bahitaga bacumbika muri urwo rugo , bakarya no kunywa ibyo babashyiraga imbere byose. Muri ubwo buryo nibwo Itorero ryatangizwagamo.

Mu itorero ritagira gahunda y’ubuyobozi hategeka umuntu imwe (nkuko bimeze mu matorero y’iki gihe), ibyo bidindiza gukura kw’Itorero. Mu itorero ryo hambere ibyo ntibyashobokaga.

ITANDUKANIRO HAGATI Y’ITORERO RISANZWE N’ITORERO RYO MU CYUMBA 

· Itorero Risanzwe, rigira ibyumba kuba imwe muri gahunda bafite mu itorero.

· Itorero ryo mu Cyumba, riba ari Itorero riri hagati mu Bantu.

GUSOBANUKIRWA ITORERO RYO MU CYUMBA

Itorero ryo mu cyumba Si 
: 
Guhakana ko gahunda zikenewe
Itorero ryo mu cyumba Ni
:
Ingamba zita ku Bantu baturanye kugira 
gahunda ibegereye.

Itorero ryo mu cyumba Si
:
Kutagira ibyiciro                            
Itorero ryo mu cyumba Ni 
:
Imikorere ifite ibyiciro bifasha imirimo yo mu 
cyumba.
Itorero ryo mu cyumba Si
:
Amatsinda mato gusa

Itorero ryo mu cyumba Ni
:
Imikorere yo mu byumba, amateraniro hamwe 
no kwizihiza bya Yesu.

Itorero ryo mu cyumba Si
:
Amatsinda y’amatorero yo mu ngo yigenga

Itorero ryo mu cyumba Ni
:
Muvoma y’abantu bafatanyije Iyerekwa 
ry’umubano wa Gikristo aho batuye.
IMITERERE Y’ITORERO RYO MU CYUMBA 

Itorero ryo mu cyumba rifite ibiriranga bikurikira:

1. Itorero ryo mu cyumba ntirikora ku cyumweru gusa , ahubwo rikora no ku yindi minsi y’imibyizi yose.

2. Ibikorwa byose muri icyo cyumba, bikorwa bigamije kugiteza imbere.
3. Itorero ryo mu cyumba, ribanza gukura rikabona kubaka inyubako.

4. Amatorero yo mu byumba ahurira mu ngo mu cyumweru cyose kandi akaba ibice by’ingenzi bigize itorero.

5. Itorero ryo mu cyumba rifata buri muntu kuba umukozi w’Imana rikanamutegurira gukora umurimo.

6. Abanyabyaha bagezwaho ubutumwa “ Ivugabutumwa ry’inshuti zo mu byumba”, ibyumba bituma kugwira kugira imbaraga nyinshi cyane.

7. Abanyetorero bitabwaho ku rwego rw’icyumba.

8. Ibitaramo by’amateraniro yo kuramya, akorwa ku cyumweru, aba inyongera ku byabaye mu buzima no mu mibereho y’abanyetorero hagati mu cyumweru.

9. Impano z’Umwuka zifasha, gutegurwa, hmwe n’ivugabutumwa zibonerwa muri ibyo byumba.

10. Mu byumba habonerwa gukira kw’abantu ku giti cyabo no ku miryango muri rusange.

11. Mu matsinda mato, abanyetorero ntibigunga ahubwo barabohoka bagafashwa, hamwe no gukira.

AKAMARO K’AMATSINDA YO MU BYUMBA

1. Ni itsinda rishobora kwiyobora neza         
Icyumba cyacungwa neza kuko kiba kiri hamwe kidatatanye. Imirimo yose mu itorero yashaka gukorwa n’abagize icyo cyumba. Icyumba kandi kigira ubuyobozi bworoheje, bwita ku bagize Itorero no kubateza imbere mu by’Umwuka.

2. Imikorere myiza ku kwita ku Banyetorero

Imikorere y’icyumba yibanda ku kwita ku babanye igihe cyose mu cyumweru, si ku cyumweru gusa.

3. Imikurire y’Itorero

Urufunguzo rwo gukura kw’Itorero ryo mu cyumba n’ibice byabagize icyo cyumba, gusohoka bakegera abanyabyaha, iyo babikoze icyumba kirakura kikagwira.

4. Kuzamura Abayobozi

Itorero ryo mu cyumba rifite imikorere itanga umwanya ku banyetorero bafite umuhamagaro mu buzima bwabo . Gusohoza umuhamagaro wabo batarinze kwinjira mu murimo ku buryo buhoraho.

5. Ab’isi bagezwaho ubutumwa 
Mu mikorere y’Itorero ryo mu cyumba, buri munyetorero n’umukozi, baba bafite ubushobozi bwo gufasha ababaye abanyabyaha bari mu isi.

6. Impano z’Umwuka zishobora gukoreshwa neza

Mu mikorere y’Itorero ryo mu cyumba, buri muntu ashobora gukoresha impano ye.
ITERANIRO

Umunyacyumba akeneye gusa abantu bamuzengurutse baje guterana, aho niho amateraniro ari hagati ya 50 – 200 ashobora  gutegurirwa.  Ubusabane bw’abantu benshi, ubuhamya, kwigisha mu ruhame, cyangwa guhererekanya amakuru bikorwa neza ahantu hameze nkaho. Iteraniro rishobora gufata igice cy’ijoro cyose kikaba icy’amasengesho, cyangwa bagafata iminsi y’amasengesho.  Urugero: hashobora gukorerwa amateraniro ya za zone cyangwa y’akarere, ibyo ni bimwe mu byakorwa mu mwaka wose.

IBYUMBA N’IBITARAMO

Mu Itorero ryo mu cyumba niho hakwiriye ko Imana Igaragaza uko Iteye. Iyo duteranye ku cyumweru nk’iteraniro, tukaramya Imana Yera , Ikomeye, Iteye ubwoba, Ihoraho kandi Iri hejuru cyane. Mu gihe cy’iteraniro ryo ryo mu cyumba, tubona Imiterere y’Imana Ihoraho, tukagirana ubwuzu nayo tukayegera, tukabana nayo, Ikatubera inshuti, Ikaduhumuriza no guca bugufi hamwe no kubaho kwayo.
· Ivugabutumwa
Akenshi, amatorero yacu agira inzitizi zigaragara n’izitagaragara zituma abantu basigara hanze. Dufite imigenzo, dufite n’uburyo twambara n’imikorere itandukanye kandi tukagira nuko dutekereza uko abaza badusanga bagomba kuba bameze.

Amatsinda yo mu byumba atanga umwanya wo kuba Iteme hagati y’abizera n’abatizera. Iyo Abanyetsinda biyegereza inshuti zabo zidakijijwe, ibyo bituma kubatumira byoroha bakabona kuza mu materaniro. Kandi biroroha ku munyabyaha kugenda ari ubwa mbere akajya mu Bantu bake kuruta kujya mu Bantu benshi , badashobora no kumwitaho ngo banamumenye byibuze, bakunze kwijyira aho abantu ari bake batita ku “ migenzo”.  
· Gukuza imibanire 
Mu itsinda ry’icyumba, abarigize bafata umwanya wo kubana, bagasangira imirimo, bagasubizanyamo intege, bakanasengerana, bagafashanya mu ngorane n’ibyifuzo, icyo gihe haboneka imbaraga zo gukundana no kwitangira abandi hamwe no gukunda Imana by’ukuri.

Mu itsinda ry’icyumba haba ibihe bihagije byo kuzamura kwigisha hamwe no guteza imbere umubano. Bene Data bakuze mu kwizera begera abakiri bato bakabakomeza , bakabigisha , bagakorera hamwe.  Kubera ko intego y’amatsinda yo mu byumba ari ugukura, bahita bitangira umurimo wo gusohoka bakageza ubutumwa ku bandi banyabyaha baturanye nabo.

· Kwigisha
Abaroma 14:19 Haravuga hati “Nuko rero dukurikize ibihesha amahoro n’ibyo gukomezanya.”
Amatsinda yo mu byumba atanga urubuga aho abizera bashobora kwitabwaho kandi nabo bakita ku bandi. Bibiliya iduha umurongo tugomba kugenderaho mu kwita ku bizera bagenzi bacu. Ibyo byose bishoboka vuba mu matsinda yo mu byumba, aho buri mukozi akora akurikije impano yahawe.

Impano z’Umwuka zatangiwe kugirango abantu b’Imana bategurirwe gukora imirimo, kugirango umubiri wa Kristo ube wubakitse (Abefeso 4:12).  Twagombye kuba dukomezanya (1 Abatesalonike 4:18), Kandi tukavuga amagambo yubaka abantu dukurikije ibyifuzo byabo (Abefeso 4:29).
Ibi bivuze ko tugomba kwikorerana imitwaro (Abagalatiya 6:2) Kugirango dushobore gufashanya. Icyifuzo cyacu cy’ibanze cyagombye kuba icyo guhana icyubahiro mu rukundo rwa kivandimwe (Abaroma 12:10), kandi tugakundana urukundo ruvuye ku mutima (1 Petero 1:22).

· Guteza imbere Impano z’Umwuka

Mu matsinda yo mu byumba niho impano z’Umwuka za buri muntu zimenyekanira, zigatezwa imbere , zikanakoreshwa. Mu itsinda ry’icyumba, abantu niho barererwa, bagakomezwa bakigishwa kumenya Impano zabo binyuze mu kubaha urubuga rwo gukorera mu itsinda, ibyo bibafasha gukura mu kwizera kwabo bakaboneraho no kwigishwa na ba bandi  bakuze mu Mwuka. Mu mwanya muto nabo barakura bagatangira kwigisha abandi bakiri bato mu kwizera.
· Gutegura abayobozi
Akamaro k’amatsinda yo mu byumba nuko abayobozi babyo baba bafite inshingano zo guteza imbere mu by’Umwuka, ku Bantu baringaniye batagera ku Magana cyangwa ibihumbi.

Itsinda ryo mu cyumba kandi ritora umurimo wo kuzamura abayobozi kuko ritanga umwanya ku bayobozi bato, kubera umugambi wuko bakura bagakomeza abandi hamwe no guteza imbere Impano zabo z’ubuyobozi. Aho kugira abapasitori babihuguriwe bakabigira “umwuga”, abo mu matsinda bahabwa ubuyobozi hakurikijwe ibyo bazi, abayobozi bo mu matsinda babona imyanya y’ubuyobozi kubera uburambe bwabo, no gukura mu Mwuka baba bagaragaje mu miyoborere yabo mu matsinda.
· Gushinga Itorero

Gukoresha Amatsinda yo mu byumba bifite akamaro mu gihe cy’igikorwa cyo gushinga Itorero. Umwe mu mimaro nuko abagize iryo tsinda bashobora gukoreshwa mu gushinga Itorero rishya, bagafasha umukozi ugiye gushinga Itorero, uko yaba aritangiye kose.

ITORERO RYO MU MATSINDA   MU MUVUDUKO WO GUSHINGA AMATORERO
Mu muvuduko wo gushinga amatorero, hari icyifuzo cy’Ushinga amatorero, ko akarere kazuzura amatorero afite ubushobozi bwo kubyara no gutangiza andi mashya ku bwayo.

Amatorero yo mu matsinda yo mu byumba atanga uburyo bwiza bw’Ivugabutumwa, hamwe no kwigisha abizera bashya hamwe no gutegura abayobozi bashya.

Iyo amatsinda ahuriye mu ngo z’abantu, hari ubwo hatakenerwa inyubako isanzwe yo gusengeramo. 

Iyo uwo murimo wo kubaka utakozwe, ayo mafaranga yari kubaka urusengero afasha mu gushinga irindi torero mu gihe abagize amatsinda babishyize muri gahunda badategereje amafaranga. Mu yandi magambo kutaboneka kw’amafaranga ntibyagombye kuba intandaro yo kudatangiza andi matorero mashya, kuko ni ibisanzwe ko Itorero ribyara irindi Torero.

Amatsinda yo mu byumba afite ubushobozi bwo gufata ingamba zo gukwiza Ubutumwa mu karere kabo no mu tundi baturanye, mu buryo bworoshye bagakwiza amatorero nta nkomyi mu mikurire, kandi amatsinda ashobora gutera imbere cyane.
Tuvuze mu magambo yoroshye, gukoresha Amatsinda bituma gushinga amatorero mashya byoroha.
3.2. GUKORA IGITERANE MBWIRWA RUHAME KANDI HAGASHINGWA ITORERO MU BIZEYE BASHYA
Gukora igiterane cy’Ivugabutumwa kinini hagakizwa abantu mukabasiga nta torero mubashyizemo ni ikintu kigaragaza kwica inshingano. Yesu ntiyigeze aduha itegeko ryo guhindura abantu abizera! Itegeko ryari iryo guhindurira abantu kuba abigishwa.

Umurimo w’Ivugabutumwa ntabwo waba ushojwe neza kugeza wa mwizera mushya ahindutse umwigishwa.  Nta burenganzira ufite bwo kubwira umuntu ubutumwa, ntabihamya ko azabona Umwigisha.

Nkunze kumva abavugabutumwa bavuga ko umurimo wabo ari uwo guhindura abantu bakaba abizera, hanyuma Itorero rikaba ariryo rifite mu nshingano zaryo kubigisha. Mu kuri ibyo bifite ishingiro, ariko ntabwo byakoze hano muri Afurika. 

Itorero muri Afurika ntiryakuze kubera ibiterane binini byinshi. Ikibazo dufite cy’ingutu nuko dufite abizera benshi tukagira abigishwa bake. Niyo mpamvu habaye Genoside iruta izindi mu Rwanda, igihugu kivugwa ko gifite 80% by’abantu b’abakristo.
Ibiterane mbwirwa ruhame, ni byiza nabyo iyo hateguwe amatsinda mu bizeye, bagashyirwa mu matsinda bakarerwa bakagera ku gukura.

3.3.   IVUGABUTUMWA RY’INZU KU NZU
Biteye impungenge kuko ubu buryo bukunze gukoreshwa n’amwe mu madini y’ibinyoma nk’abahamya ba Yehova n’Abamormoni. Ariko mu bice bimwe muri Afurika buracyari uburyo bwiza cyane bwo gukoresha mu Ivugabutumwa. Ubwo buryo butanga umwanya wo gutangiza ibyumba mu ngo z’Abizera.

3.4. SINEMA YA YESU

Naragenzuye nsanga Sinema ya Yesu yarabaye igikoresho cy’ingenzi cy’Ivugabutumwa mu byaro byo muri Afurika.  Nanjye ubwanjye nashinze amatorero nkoresheje iyo Sinema ya Yesu mu giterane. Filime irangiye, turangije gusengera abizera bashya, twahise tubereka Umupasitori uzagaruka umunsi ukurikiyeho agatangiza itorero muri ba bizera bashya badafite itorero basengeramo.
Nkoresheje uburyo busa n’ubwo, umuntu ashobora gukoresha na video mu rugo. Umuryango wa Campus crusade pour Christ bafite amakuru menshi batanga kuri ubwo buryo.

Uramenye
 Utazashinga Itorero, ukarishingana abantu bavuye mu yandi matorero, bafite agahinda. Ukwiriye kwitonda ukamenya ko baje mu mahoro batavuga nabi Uwari Umuyobozi hamwe n’Itorero bari barimo. Nkubwije ukuri ko uko babikoze uwari Pasitori wabo niko nawe bazabigukora.
Urufatiro rw’inyubako ni urw’ingenzi ku gukomera kwayo no kuramba. Itorero ryubakiwe ku gusebanya n’intambara n’ayandi matorero, ntiriteze kuzasarura icyo ryabibye.

3.5.   INGERO ZO GUSHINGA AMATORERO

· Urugero rw’imbuto yitwa “Strawberry”

Muri kamere y’icyo gihingwa, cyohereza imizi igakwira hose aho hakikije aho kiri, cyikisigariza umwanya utari munini. Uwo muzi munini icyo gihingwa kibanza kwohereza witwa “Umwirutsi” (runner).  Mu gihe runaka wa muzi nawo wohereza iyindi mizi , nayo ikohereza iyindi, umurima wose ugakwirwa n’icyo gihingwa , ariko byose bihurira kuri cya kindi cya mbere cy’inkomoko yabyo byose.

Ubu nibwo buryo bwiza twafata mu gushinga amatorero, ibyo bitwigisha ko buri torero rigomba kubyara irindi n’irindi rikabyara irindi, bigakomeza. Hari amatorero ashinga andi materaniro ariko bakabima kwigenga, bagahabwa aho bagarukira, n’umubano wabo ugakomeza. 

Umubano n’imikoraniranire hagati y’itorero rishya n’itorero ryarishinze ugomba gushyirwa ahagaragara, bikamenyekana neza.

· Urugero rw’ “itorero ribyawe” 
Iyo habaye umugambi wo gushinga Itorero uru rugero nirwo benshi bahitamo. Kuko Itorero twita umubyeyi w’umukobwa ariryo ritanga umutungo hamwe n’izindi mfashanyo, ibyo bituma haba icyizere ko Itorero rigiye gushingwa, rizakura rikaba rizima.
Impamvu zituma ubu buryo bwibandwaho cyane ni izihe? Reka turebe ebyiri:

a. Abanyetorero baba baturuka kandi karere.

Iyo Itorero rifite abayoboke baturuka mu karere kamwe, gatandukanye n’aho rikorera, ubwo biba bigaragara ko ako karere kazashingwamo itorero amaherezo. Itorero rishobora kwohereza bamwe mu bayoboke bakajya gushinga Itorero rishya aho hantu.
b. Iyo habaye icyifuzo cyo kugeza ubutumwa mu bandi Bantu bari kure kandi badasangiye imibereho mu by’ubukungu.

Iyo Itorero rifite abayoboke bakennye baturuka hamwe, ibyo byagombye gutuma ritekereza gushinga irindi torero aho batuye kubera kuborohereza ingendo n’amafaranga y’amatike n’ibindi.

· GUSHINGWA KW’ITORERO N’UMUNTU KU GITI CYE

a. Gushinga Itorero bikozwe n’Uwiyemeje kubikora. 

Hari bamwe mu Bantu bafite impano yo kwiyemeza gukora ibintu kandi bakabikora. Bumva bafite uwo muhate wo gushinga Amatorero! Bafite na kamere yo gukundwa n’abantu. Abantu nkabo baba bafite ubushobozi bwo kubona Itorero rizavuka ahantu mbere yuko abandi babitekereza. Abo Bantu ba rwiyemeza mirimo baratandukanye. Bamwe bashobora gukorana n’amatorero manini cyangwa n’abandi bagakora uwo murimo. Abandi bikabagora gukorana n’abandi Bantu nkabo. Abo ba rwiyemeza gushinga amatorero, bashobora gushinga amatorero menshi mu gihe cy’ubuzima bwabo. Iyo Itorero ashinze rikomeye, yumva aricyo gihe cyo kwimuka akajya ahandi. Kuguma aho byamutera akaga, kuko nta mpano akenshi baba bafite yo kurera no gukomeza Itorero.
b. Gushinga Itorero rishinzwe n’Umupasitori
Hari abashinga amatorero bakahaguma imyaka myinshi bayobora. Bashobora gukomeza gushinga n’ayandi banategura abandi bayobozi bo gushinga andi matorero, bakabatuma baturutse muri iryo rya mbere twise “Umubyeyi” bakajya gushinga ya yandi twise “Umukobwa”.

Tuzi yuko kugirango imbuto ikure neza, tugomba kubanza gufumbira ubutaka tugiye kuyibibamo. Jye nakuriye mu ntara ya Free State (aho abahinzi benshi baba muri Afurika Yepfo), aho ubuhinzi bw’ibinyampeke bukorerwa.  Nabonye ko hari ubwo abafumbira bagira aho basimbutse batabigambiriye ntihafumbirwe, hanyuma haterwa imbuto hakazarumba ntihere nka ha handi hafumbiwe. Aho hantu hakagaragara nk’aharwaye.
Dukurikije urwo rugero, mu Itorero iyo umukumbi ugaburiwe neza, biragaragara, kandi n’iyo utagaburiwe neza nabwo biragaragara.

4.1 KWIGISHA
Abizera hamwe n’Abanyetorero bashya bagomba gukomezwa mu Ijambo ry’Imana. Iyo bidakozwe bituma barware bwaki cyangwa bakagwa mu ngorane z’inyigisho z’ibinyoma. Ni ngombwa ko buri mwizera akomezwa mu Ijambo ry’Imana.

Hari inzego ebyiri z’inyigisho: Urwego rw’ “Amata”, hamwe n’urwego rw’  “ibyo kurya bikomeye”.  Ni iby’ingenzi ko Abizera bashya baramirwa n’ “amata afunguye” ariko bagomba kuva kuri urwo rwego, bakagaburirwa ibiryo byo ku rwego rw’ibiryo bikomeye by’Ijambo ry’Imana.
1Abakorinto 3:2 “
Nabaramije amata, sinabagaburiye ibyo kurya bikomeye, kuko mwari mutarabibasha”.

Abaheburayo 5:12-13
 “Kandi nubwo mwari mukwiriye kuba abigisha ubu, kuko mu maze igihe kirekire mwiga, dore musigaye mukwiriye kongera kwigishwa namwe iby’ishingiro rya mbere ry’ibyavuzwe n’Imana, kandi mwahindutse abakwiriye kuramizwa amata, aho kugaburirwa ibyo kurya bikomeye.(13) Kuko unywa amata aba ataraca akenge mu by’Ijambo ryo gukiranuka, kuko akiri uruhinja”.

1Petero 2:2 
“Mumere nk’impinja zivutse vuba, mwifuze amata y’Umwuka adafunguye, kugirango abakuze abageze ku gakiza…” 

Ni izihe nyigisho z’ibanze tugomba kwigisha?  Ibijyanye n’umubatizo, Igaburo ryera, Kwishyura icya cumi, Umubiri wa Kristo, Umwuka Wera, Kumva ijwi ry’Imana, Uko Imana itubera Data, hamwe n’ibihe by’imperuka. Ibyo bigomba kwigishwa guhera ku munsi wa mbere.

4.2 UBWIGISHWA

Kwigisha bigomba kugeza Uwigishwa kuba Umwigishwa wa Kristo. Pawulo yabwiye Timoteyo ati “Kandi ibyo wanyumvanye imbere y’abahamya benshi, ubimenyeshe abantu bo kwizerwa, bazashobora kubyigisha abandi.” (2 Timoteyo 2:2)

Na none, hano niho tubonera akamaro k’ibyumba. Ibyumba bifite intumbero yo guhindura abizera kuba abigishwa. Ibuka ko udashobora guhindura umuntu kuba umwigishwa umushyize mu cyumba cy’ishuri. Guhindura umuntu akaba umwigishwa  bikorwa utanga urugero mu myigishirize yawe n’imibereho yawe. Reka nguhe urugero nabonye ku Itorero ryo mu cyumba.

Iyo wifatanyaga nabo muri rimwe mu matsinda yabo, wahitaga uba umwigishwa, ugahita utangira kwigishwa.

Hari inzego 4 unyuramo utegurwa. Buri rumwe muri izo nzego rufite agatabo kihariye gasobanura iby’urwo rwego, rugakoreshwa mu kugutegurira kuba umwigishwa. Nyuma ya buri gatabo haba hari igihe cyiza unyuramo cy’impera z’icyumweru (kuwa gatanu ni mugoroba hamwe no kuwa gatandatu). Utwo dutabo dukoreshwa mu gutegura, dukubiyemo amasomo akurikira:

Ikaze mu muryango wawe mushya

Agakiza
Icyaha ni iki?

Umubatizo wo mu mazi

Gutangira umubano wawe n’Imana

Kubaka umubano wawe n’umuryango wawe mushya

Gukura mu Ijambo ry’Imana

Amasengesho – Kuvugana n’Imana

Kubabarira

Igaburo ryera

Uko Yesu ari Umwami

Ibyo twizera

Kwemeza ko urangije no gusoza.

Intsinzi mu by’Umwuka 

Umwuka, ubugingo n’umubiri

Urugamba rubera mu bitekerezo

Kumenya ibihome bikomeye

Uruhare rw’Umwuka Wera

Intwaro yo mu mwuka (inzitizi)

Kwemeza agaciro k’Ubwami

Umwanya wawe mu muryango w’Imana

Kwemeza ko urangije no gusoza
Gushaka abazimiye
Intambwe zo guhindurira abantu ku bugingo
Amoko y’Ivugabutumwa

Amahurizo ya “OIKOS”

Ubuhamya bwanjye bwite

Umuteguro w’agakiza k’umuntu

Kwemeza ko urangije no gusoza.

Gutegura ubushobozi bwawe mu by’ubuyobozi

Ibiri mu bwigishwa

Ibyangombwa tubona muri Timoteyo /Tito

Kwitaba umuhamagaro w’Imana

Inzego mu buyobozi

Ibiranga ubuyobozi

Umuyobozi mwiza ni ufata iya mbere …

Imfunguzo z’ubuyobozi

Kwemeza ko urangije no gusoza.

Abizera bashya ntibashobora kwigishwa neza mu materaniro asanzwe yo ku cyumweru. Nkuko uruhinja rukivuka ruba rukeneye kwitabwaho cyane, ni nako Uwizeye mushya aba akeneye gufashwa cyane kugirango akure agere ku rugero rw’umwigishwa ukuze.

Abakristo bashya banyura mu ngorane nyinshi, mu gihe baba bahindura ubuzima n’imibereho mishya. 

Izikurikira ni inama twakuye mu nyigisho zateguwe n’umuryango w’ubumwe bw’umuvuduko wo gushinga amatorero ( Alliance for Saturation Church Planting): 
“GUHANAGANA N’ISOKO Y’INTAMBARA ZO MU MWUKA”
	IKIBAZO

	IBIKENEWE

	Bananirwa kumenya inyigisho zibanze kukuri ko muri Bibiliya.
Hari ubwo umuntu ananirwa kumenya Imana cyangwa imigambi Imana Iba Imufitiye, bitewe no kutamenya kwizera ku kuri cyangwa kubaho kubaho mu kwizera, kuko batamenye ibyiringiro bafite muri Kristo.

Hari ubwo yaba atazi ibyo Imana yamugeneye muri Kristo hamwe n’umubiri we, kuko atamenye urukundo Imana Imufitiye, no kutamenya urukundo rw’Imana n’abantu, cyangwa kutamenya igice cy’umubiri wa 
Kristo, n’ibindi.

	· Guhanwa no guhabwa amabwiriza asobanutse ku Kuri bananiwe kumenya n’akamaro abafitiye mu mibereho yabo.
· Guhabwa umwanya wo kwiga ibyanditswe ku buryo burambuye.

· Kumushishikariza kuba Umwigishwa w’Ijambo ry’Imana hamwe no kumuhugura mu bumenyi bukwiriye.

· Guhabwa umwanya wo kwitegereza abazi akamaro ko kugendera mu Kuri mu mibereho yabo.

	Ntabwo baba bazi ibyo bagomba gukora, ibikenewe.

Ntabwo baba bazi ibyo bagomba gukora, cyangwa uko bagomba kubikora. Ahari byaba bituruka ku buryo bagendana n’Imana (urugero: gusenga, gusoma Bibiliya no gutuza imbere y’Imana n’ibindi), 

cyangwa byaba ari imirimo yabo bakorera abandi (urugero: Kwigisha, gukomeza kuyobora amasengesho yo mu rugo, gutanga ubuhamya, kubwira ubutumwa abatarizera n’ibindi.

	· Kubasha gushyira mu bikorwa ibyo bize
· Kubaha umwanya wo kwitegereza abantu bakora neza , ibyo bagomba gukora.

· Kubaha amabwiriza n’amahugurwa y’ubumenyi bukenewe.
· Bishobotse, gutegura ingamba zo kubategura gukora ibyo bagomba gukora.
· Kubaha umwanya uhagije wo gushyira mu bikorwa ibyo bize, no gufashwa gutanga raporo y’ibyakozwe.

· Gufashwa kugaragara no kubagira inama zibageza ku bumenyi bufatika kandi bwemewe.

I Abakorinto 3 :6-10

“Nijye wateye imbuto Apolo nawe arazuhira ariko Imana niyo yazikujije. 7 Nuko utera ntacyo aba aricyo cyangwa uwuhira keretse Imana ikuza.8 utera n’uwuhira barahwanye kandi umuntu wese azahembwe kuko yakoze umurimo we. 9 kuko twembi Imana ariyo dukorera namwe mukaba umurima w’Imana n’inzu yayo. 10 Nkuko ubuntu bw’Imana nahawe bungana, nashyizeho urufatiro, nkumwubakisha mukuru w’ubwenge, undi yubakaho ariko umuntu wese yirinde uko yubakaho”
Pawulo yavuze ko aplo yuhiye (Ikimenyetso kiranga Umwuka Wera n’amazi) Ibi bimenyesha ko Pawuko yashizeho urufatiro, yatangije itorero, Apolo nawe araza ararirera kugirango rikure. Kugirango umukumbi urerwe neza ugomba ibi bikurikira: 

5.1 KUZURA UMWUKA WERA
Ubwo Apolo yari akiri i Korinto, Pawuko yanyuze iyo mu cyaro agera muri Efeso. Agezeyo ahasanga abigishwa babiri arababaza ati: “Mwahawe Umwuka Wera mutangiye kwizera?” Baramusubiza bati: “Oya ntabwo twari twumva yuko Umwuka Wera yaje”. 3 arababaza ati: “mwabatijwe mu mubatizo ki? Baramusubiza bati: Umubatizo wa Yohana” Pawulo ati: “Yohana yabatije umubatizo wo kwihana abwira abantu kwizera uzaza hanyuma ye ariwe Yesu” 5 Babyumvise batyo babatizwa mw’izina ry’Umwami Yezu. 6 Pawulo amaze kubarambikaho ibiganza, Umwuka Wera abazaho, bavuga izindi ndimi barahanura”. Ibyak. 19 :1-6

Inshuti yanjye magara yigeze kumpa amagambo y’ubwenge « amagambo masa nta mwuka wera bituma wuma ; Umwuka musa nta jambo ry’Imana bituma uturika ; Ijambo y’Imana hamwe n’umwuka wera bituma ukura » (Inyuguti  inea ariko umwuka utanga ubuzima)
Abantu baba bakeneye kumva kubaho kw’Imana iyo baje mu rusengero. Bararambiwe imyiyereko y’abantu n’amagambo ari mu nyigisho batanga zitagira amavuta y’Imana. Baba bashaka kumva kubaho kw’Imana. Ntabwo washobora kuyobora neza Itorero utahaye umwanya ukwiriye Umwuka Wera.

5.2 KWIGISHA IBYOKURYA BIKOMEYE BYO MW’IJAMBO

“Kuko unywa amata aba ataraca akenge mu by’ijambo ryo gukiranuka kuko akiri uruhinja.  Ariko ibyokurya bikomeye n’iby’abakuru bafite ubwenge kandi bamenyereye gutandukanya ikibi n’icyiza.” Abaheb. 5,13-14
Tugomba kwita ku mikurire y’abantu b’Imana. Impamvu ituma Abapasitori bahora mu kugira abantu inama nuko batigeze bagera ku rugero rwo gukura mu Mwami.

5.3 GUTEGURA

Gutegura abizera bitandukanye cyane no kwigisha. Gutegura nugutanga “amahugurwa mu kazi”. Hari amahugurwa atabasha gukorerwa mu cyumba cy’ishuri cyangwa ngo umuntu ahugurwe adahari akoreshejwe kumwoherereza amasomo. Ese waba warigeze kumva umuntu wahawe amasomo yo koga ari kure y’aho ashaka kwigira? Ariko mu mubiri wa Kristo turabikora.

“Nuko aha bamwe kuba intumwa ze, n’abandi kuba abahanuzi n’abandi kuba ababwirizabtumwa bwiza n’abandi kuba abungeri babigisha kugira ngo abera batunganirizwe rwose gukora umurimo wo kugabura iby’Imana no gukomeza umubiri wa Kristo kugeza ubwo twese ruzashobora kugira ubumwe bwo kwizera no kumenya Umwana w’Imana kandi kugeza ubwo tuzashobora kuba abantu bashyitse bageze ku rugero rushyitse rw’igihagararo cya Kristo” Abef. 4 :11-13
Dukunze gusobanurira ibintu bicye abantu ahasigaye tugategereza ko abayobozi bazabikora neza nk’umupasitori usanzwe yarabihuguwe kandi afite n’undi mwanya uhagije wo gusoma ibitabo akaba anabifitiye ubumenyi buhagije.

5.4 AMAHUGURWA Y’UBUYOBOZI

Iyo unaniwe guhugura - uba wihugura kunanirwa. Ibintu byose birakira cyangwa bikicwa n’ubuyobozi. Hari ibiranga umuntu wiyemeje gushinga amatorero, ndibuvugeho mu buryo burambuye muri iki gitabo cy’imfashanyigisho mu gice cya 8. Ariko hari ikigo cyihariye aho abayobozi bahugurirwa hamwe no gutegurirwa neza kurusha ahandi hose. Ikigo cy’Imana ubwayo ntabwo wakigereranya n’ishuri rya Bibiliya cyangwa Seminariyo iyo ariyo yose. Reka turebe muri amwe mu masomo atangwa ukurikije gahunda y’amasomo y’iryo shuri ry’Imana.

IKIGO CY’AMAHUGURWA CY’IMANA

2 Timoteyo 2 :15

Ujye ugira umwete wo kwishyira Imana nk’ushimwa. Umukozi udakwiriye kugira ipfunwe, ukwiranye neza Ijambo ry’Imana.

INTANGIRIRO
Iyo Imana ihamagaye, irasiga amavuta kandi igategurira wa muntu umurimo imuhamagariye. Bihuye n’amagambo Dawidi yavuze ati : “Yigisha amaboko yanjye kurasana” (Zab. 18 :34). Hari ibintu udashobora kwigishirizwa mw’ishuri rya Bibiliya. Nyuma yuko ndangiza ishuri rya Théologie y’imyaka itatu nsanze ndi mu yandi mashuri agera kuri atatu. Naje no kubona ko Imana ubwayo ariyo mwigisha muri ayo mashuri kandi akaba ari nawe utegura amasomo. Abayobozi bose ba gikristu bagomba kunyura muri ayo mashuri baramutse bashaka gukurikirana neza ijambo ry’ukuri. 
Ayo mashuri ni ayahe?
1. ISHURI RY’UMWUKA WERA

Yohana 14:26 "Ariko umufasha ariwe Mwuka Wera, uwo Data azatuma mu izina ryanjye niwe uzabigisha byose, abibutse ibyo bababwiye byose.”
Yohana 16:13-14 “Uwo Mwuka w’ukuri naza azabayobora mu kuri kose kuko atazavuga kubwe ahubwo ibyo azumva nibyo azavuga, kandi azababwira ibyenda kubaho. 14 Uwo azanyubahiriza kuko azenda ku byanjye akabibabwira.”
· Ukuri kose ntikwabonerwa mu kwiga gusa.

I Abakorinto 2 :9-13

Hari ukuri kugaragazwa n’umwuka wera mu gihe dutekereje hamwe no gusuzuma ijambo ry’Imana. Uko kuri gufite ingaruka ku buzima bwacu kandi kugomba gusuzumwa n’Ijambo ry’Imana kugirango tutayoba bitewe n’ibitekerezo byacu bwite. Iyi niyo mpamvu biba ngombwa kwigisha abantu ibijyanye no kumva ijwi ry’Imana.

KWIGA IMVUGO Y’UMWUKA WERA

· Binyujijwe mw’Ijambo ry’Imana (Rhema)

Abaroma 10:17

Ukuri kose kugaragazwa n’ijambo ry’Imana (Rhema). Nta nyigisho cyangwa guhishurirwa kwafatwa nk’ukuri kugeza bimaze kugaragazwa n’ibyanditswe. Gihishurirwa biteza imbere ubuzima bw’umuntu. Umwuka Wera akoresha Ijambo ry’Imana kutugaburira hamwe no kudukuza binyuze mu gukora ibyo dusabwa n’ijambo ry’Imana.

· Umwuka Wera akunze gukoresha inzozi

Yoweli 2:28

Bibiliya yuzuye ingero nyinshi z’uburyo Imana ivugana n’abantu bayo inyuze mu nzozi. Izo nzozi ziba zuzuye ibimenyetso bifite amayobera bagasaba kubisobanura. Njye nemera ntashidikanya ko ubusobanuro bwiza buraturuka k’uwarose izo nzozi.

· Umwuka Wera akoresha iyerekwa

Ibyakozwe 9:10-12

Iryo yerekwa rishobora kuba amashusho nyayo umuntu ashobora kuona nka filim. Ikindi gihe ayo mafoto ashobora kuza akaboneka nk’imirabyo mu bitekerezo no mu bwenge bw’umuntu. Ariko haba harimo ubutumwa.

· Umwuka Wera ntakushidikanya akoresha abantu.

Ibyak 21:10-11

Abo bantu ntibagomba kuba abapasitori bonyine, ariko bashobora kuba abantu basanzwe, hari nubwo baba ari abana. Uribuka Samuel ? Imana yaramukoresheje kugirango ivugane na Eli.

· Binyujijwe mu magambo y’umwuka

I Abakorinto 2 : 13-14

Ibi n’ibyiyumviro biza mu bwenge bwawe. Bigomba guhora bisuzumwa n’Ijambo ry’Imana. Iyo bidahuje n’Ijambo ry’Imana biba bibaye ibishuko. Akenshi biba bimeze nk’ijambo ry’ubwenge.

· Itorero ryo hambere ryayoborwaga n’Umwuka Wera

Ibyak. 13 :2-4

Iyo Umwuka Wera adafite umwanya uhagije kandi umukwiriye mw’itorero ubwo riba riyoborwa n’ibitekerezo by’abantu hamwe naza gahunda z’imirimo yateguwe n’abantu. Abantu bazagera aho basohoka mw’itorero rimeze gutyo bashake irindi torero aho bazashobora guhura n’Imana.

· Ni ngombwa ko tugirana umubano n’Umwuka Wera

2 Abakorinto 13 :14

Imirimo yawe ukorera Imana izatezwa imbere n’umubano ufitanye n’Umwuka Wera.

2. ISHURI RY’UBUZIMA

· Kwigira ku bandi

· Inkuru z’abakoze neza

Nkunda gusoma inkuru y’abantu bakoze neza ntagambiriye kubigana ariko nshaka kwigira ku mahame bakoresheje.

· Inkuru z’abakoze nabi

Nanone nkunze kugerageza kwigira ku bakoze nabi n’amakosa yabo. Nta bitabo byinshi dukunze kubona ku bakoze nabi ariko wakwitegereza ku bakoze nabi bakwegereye ntuzababura kuko bagaragara vuba.

· Gukomeza kwihugura no kumenya amakuru agezweho.

· Ibiba kw’isi yose.

Abantu bagira ingorane gukorana n’abapasitori bahora bavuga inkuru zo mu byanditswe zonyine n’amateka bazi akaba ari ayo mw’isezerano rya Kera gusa. Kumenya amakuru yo kw’isi yose bituma ubona umurongo wo kuguha ibyo ugomba gusengera.

· Iterambere ry’isi

Ni iby’ingenzi kureba kuri televiziyo amakuru y’iterambere n’ikorana buhanga mu by’inganda hamwe n’ubucuruzi ukamenya aho bigeze. Njya nibwira mpanya yuko abantu bazashukwa na mwanga Kristo ari bene abo batazi aho biihe bigeze kuko batitaye ku kumenya aho isi igeze. Ibyo byose ni ngombwa kuko abantu dukoreramo umurimo w’Imana bahangayishishwa nabyo kandi bakababashaka ibisubizo. Abantu bariho ubu kandi bakeneye ibisubizo byubu

· Yesu yashoboraga kuganira n’abantu bingeri zose.

Yakoresheje imigani ni ngeso za sobanuraga abantu bingeri zose :

· Abahinzi

· Abarobyi ba mafi

· Abaharanira  inyamamwazo mwishyamba

· Abanapolitiki

· Abafarisayo

· Indaya

· Pawulo yari umuntu wize amashuri menshi

Timoteyo 4 :13

"Nuza uzazane umwitero nasize itirowa kwa Kango n’ibitabo ariko cyane cyane uzazane iby’impu.
3. ISHURI RY’IBIBAZO BIKOMEYE

· Gukorera Kristo ni ukuba mu ntambara ikomeye

· Intambara z’umuntu ku giti cye

· Intambara n’abo mukorana umurimo

· Intambara n’abo mubana mu rugo n’ibindi.

· Ubuhamya bwa Pawulo

·  II Abakor 4 : 1,8,9
“Nuko rero, ubwo dufite uwo murimo wo kugabura iby’Imana. Kubw’imbabazi twagiriwe ntiducogora….. 8 Dufite amakuba impande zose, ariko ntidukuka imitima, twashobewe ariko ntitwihebye. 9 turaraganywa, ariko ntiduhanwa, dukubitwa hasi ariko ntidutsindwa rwose.”
· Inama Pawulo yagiriye umwana we Timoteyo.

· II Tim. 4 :5
“Ariko wehoho wirinde muri byose, wemera kurengana, ukore umurimo  w’umubwiriza butumwa bwiza, usohoze umurimo wawe wo kugabura iby’Imana”
· Ujye uba umunyeshuri mwiza w’ubuzima bwawe. Ujye wimenya iyo :

· Ufite ibimenyetso by’umunaniro w’imbere muri wowe.

· Ufite ibimenyetso byo kurokora cyangwa agahinda n’ibindi.

Ibuka ko: 
“Ibizu bitumbera hejuru cyane birwanya umuyaga ariko biba bidafite imitwaro iremereye.” 
- Winston Churchill
Intambwe Zikurikizwa Mu Gushinga Itorero.
6. Kubagara

6.  KURANDURA URWIRI

(Hari igitabo cy’infashanyigisho cyitwa: “Kumenya intambara yo mu mwuka namwe n’ibihom” (English) Kiboneka ku biro bya Dawn muri Afrurika yepfo. Gereranya n’igice cya 2 muri iyi mfasha nyigisho)

Iyo umuhinzi atabagaye agakura ibyatsi mu murima we ibyo byatsi byica umusaruro we. Kuko itorero rigizwe n’abantu kandi abo bantu bakaba bafite ibihome bikomeye mu buzima bwabo. Amatorero ashboora guhambirwa cyangwa akanarumbuka kubera ibyo bihome iyo bidashenywe.

KUMENYA INTAMBARA YO MU MWUKA. 
Icyo intambara yo mu mwuka itari:

1. Si intambara hagati y’ibyiza n’ibibi

2. Si intambara hagati y’Imana na Satani gusa

3. Si ugusakuza ucyaha Satani gusa umwita n’amazina

4. Si intambara igomba kurwanywa n’abake babitorewe.

Icyo intambara yo mu mwuka aricyo:

1. Ni intambara hagati y’ubwami bw’Imana na Satani barwanira ubugingo bw’abantu.

2. Ni intambara yo mu mwuka hagati y’imbaraga z’umwijima

3. Ni ugushyiraho ku ngufu ubwamib wa Kristo

4. Ni intambara ya buri mukristo.

Ubusobanuro

Intambara yo mu mwuka ni intambara hagati y’ubwami bw’Imana, Umugaba wayo n’Umwami Yesu Kristo. Kandi imbaraga z’umwijima zikaba ziyobowe na Satani harwanirwa ubugingo bw’abantu.

GUHERA KU KUREMA KUGEZA KU MUSARABA

· SATANI NIWE WATANIYE INTAMBARA
Yesaya 14:12-18 “Wa nyenyeri yomu ruturuturu we, mwana w’umuseke ko uvuye mw’ijuru ukagwa! Uwaneshaga amahanga ko baguciye bakakugeza ku butaka! waribwiraga uti: Nzazamuka njye mw’ijuru nkuze intebe yanjye y’ubwami isumbe inyenyeri z’Imana. Kandi uti: “Nzicara ku musozi w’iteraniro mu ruhande rw’impera y’ikasikazi. Nzazamuka ndenge aho ibicu bigarukira, nzaba nk’isumba byose ariko uzamanuka ugere ikuzimu, ugere ku ndiba ya rwa rwobo.”
· SATANI ARI KUMWE NA 1/3 CY’ABAMARAYIKA BACIWE MW’IJURU. Ibyahishuwe 12 :9
Cya kiyoka kinini kiracibwa aricyo ya nzoka ya kera yitwa umwanzi na satani, aricyo kiyobya abari mu isi bose. Niko kijugunywa mw’isi abamarayika bacyo bajugunyanwa nacyo.

· SATANI YABAYE UMUTEGEKA WUBWAMI BWO MU KIRERE Abefeso 2 :2
Ibyo mwagenderagamo kera mukurikiza imigenzo y’iyisi mugakurikiza umwami utegeka ikirere ariwe mwuka ukorera mu batumvira.

· UMUNTU AMAZE GUKORA ICYAHA NIBWO IMANA YAGABAGA IBITERO 
Intangiriro 3:15
Nzashyira urwango hagati yawe n’uyu mugore no hagati y’urubyarorwawe n’urwe. ruzagukomeretsa umutwe nawe uzarukomeretsa agatsinsino

· GUHERA UBWO NIBWO INTAMBARA YA MWUKA YATANGIYE 
igihugu (Israyeli) cyaratowe kugirango kizavukemo Mesiya. Abahanuzi barwanye intambara nyinshi za mwuka hategurwa  kuza kwe Yohana umubatiza niwe wamubanjirije avuga ibyo kuza kwe.

KU MUSARABA HABONEKEYE INTSINZI IKOMEYE 
1 Yohana 3 :8

Ukora ibyaha nuwa Satani kuko uhereye mbere na mbere Satani akora ibyaha.Ibyo Umwana w’Imana yerekaniwe ni ibi : ni ukugirango amareho imirimo ya satani.
Abakolosayi 2 :14-15
Izahanagura urwandiko rw’imihango rwaturegaga, ikarudukuzaho kurubamba ku musaraba kandi imaze kunyaga abatware n’abafite ubushobozi ibahemura ku mugaragaro ibivuga hejuru kubw’umusaraba.

Igice kinini mu mirimo ya Yesu kwari ukwirukana abadayimoni bakava mu bantu.

INSHINGANO Z’ITORERO
Mariko 16:17
Kandi ibimenyetso bizagumana n’abizera ngibi : bazirukana abadayimoni mu izina ryanjye.

Abefeso 6:12
Kuko tudakirana n’abafite amaraso n’umubiri ahubwo durwana n’abatware n’abafite ubushobozi n’abategeka iyi si y’umwijima n’imyuka mibi y’ahantu ho mw’ijuru .

2 Abakorinto 1:4
Kuko intwaro z’intambara yacu atari iz’abantu ahubwo imbere y’Imana zigira imbaraga zo gusenya ibihome no kubikubita hasi.

YESU N’INTAMBARA YO MU MWUKA

· Yesu yabivuze yeruye ko atangije intambara yo mu mwuka.

· Reba ibyanditswe bikurikira :

Luka 4:18
“Umwuka w’Uwiteka ari kuri jye, nicyo cyatumye ansigira kugirango mbwirize abakene ubutumwa bwiza. Yantumye kumenyesha imbohe ko zibohorwa n’impumyi ko zihumuka no kubohora ibisenzegeri….”
Matayo 16:18 
Nanjye ndakubwira nti uri Petero kandi nzubaka itorero ryanjye kuri urworutare kandi amarembo y’ikuzimu ntazarishobora.

6.1 KURWANYA IBIHOME BIKOMEYE MWITORERO
(2 Abakorinto 1 :3-5)
Nubwo tugenda dufite umubiri w’umuntu ntiturwana mu buryo bw’abantu, kuko intwaro z’intambara yacu atari iz’abantu ahubwo imbere y’Imana zigira imbaraga zo gusenya ibihome no kubikubita hasi. Dikubita hasi impaka n’ikintu cyose kishyimye hejuru kurwanya kumenya Imana, dufata mpiri ibitekerezwa mu mutima byose ngo tubigomororere Kristo.

Igihome gikomeye n’umunara wo mu mwuka aho imbaraga zifite ubushobozi. Ibyo bihome bihari mu buryo bw’ibitekerezwa hamwe n’inama zitegekaabantu, amatorero, abaturage n’amahanga mw’isezerano rya Kera. Igihome gikomeye cyari ahantu hazitiwe cyane umwanzi atashoboraga kugera. Byubakwaga mu mpinga y’umusozi kugirango nihagira ubatera bamubone vuba. Pawulo yakoresheje urwo rugero kuko yabonga ariho satani n’abadayimoni be bihisha bakarindwa. Ibyo nabyo biba mu mitima no mu nama ziyobora amatorero, abaturage n’amahanga. Muri zimwe mu nzandiko za Pawulo yandikaga ku birebana n’ibibazo by’ibihome bikomeye byabohaga ayo matorero yandikiraga kuko yasebyaga ubuhamya bwiza bwayo matorero. Tugiye kureba amwe muri ayo matorero n’ibihome byari bihambiriye ayo matorero kandi tuyagereranye n’amatorero atanu yo mu gitabo cy’ibyahishuwe.

A. ITORERO RY’I KORINTO

Iri ni itorero ryari rikomeye. Ryari itorero rikize kandi rifite ubutunzi bwinshi cyane kandi bakomeye no mu mpano z’umwuka (1 Abakor. 1:4-7) ariko mu yindi mibereho y’itorero ntibari abanyamwuka. Pawulo nibwo yitangaga atitaye ku ngaruka mbi byamutera, abereka, adafite ubwoba ibyaha byose bari bafite. Nubwo ibyo byaha atabihaye izina ry’ibihome ariko byose bifitanye isano n’ibihome. Tugomba kumenya ko tudashobora gusenya ibihome biri mu bantu, imijyi cyangwa igihugu tutabanje gusenya ibihome biturimo twese muri rusange no mu muntu ku giti cye.

· Igihome cyo Kwirema ibice

-
1 Abakor. 1:12-13

· Igihome cy’Ubusambanyi


-
1 Abakor. 5:1-6, 6 :15-18

· Ighome cy’Umudendezo ukabije

-
1 Abakor. 8:9-13

· Igihome cyo gusenga ibigirwamana
-
1 Abakor. 10:14-22

· Igihome cyo kutamenya Imana

-
1 Abakor. 15:33-34

· Igihome cyo kutababarirana

-
2 Abakor. 2:5-11

· Igihome cyo kwifatanya n’ab’isi

-
2 Abakor. 6:14-7 :1

· Igihome cyo kutumvira ubutegetsi
-
2 Abakor. 10:8-13

· Igihome cyo kugomera ubutegetsi 
-
2 Abakor. 11:4-15
(imyitwarire cyangwa imvugo igamije kugomesha abantu, kutumvira ubutegetsi) 

· Igihome cyo kutihana


-
2 Abakor. 12:21

B. ITORERO RY’I GALATIYA

· Igihome cy’imigenzo y’amategeko
-
Abagal. : 3:1-5

Gushyiraho abakiristu amategeko y’imigenzo bari hanze y’ibyangombwa biri mu byanditswe. Urugero, Imyambarire, gutanga igaburo ryera n’ibindi. Shakisha aho umudendezo ukabije utandukanira n’amategeko y’imigenzo.

· Igihome cy’idini



-
Abag. 4:7-10; 15, 21-31

Bene Hagari cyangwa bene Sara.

AMATORERO ATANU YO MU BYAHISHUWE

1. ITORERO RYO MURI EFESO

· Igihome cy’urukundo rwakonje
-
Ibyah. 2: 4,7 
(Unesha…)

2. ITORERO RYO MURI PERUGAMO

· Igihome cy’inyigisho z’abadayimoni
-
Ibyah. 2:13-17
(Unesha…) 1 Timoteyo 4:1 Abanikolayiti = “Kurimburwa kw’abantu” agatsiko kavugwa mu byahishuwe 2 : 6,15, bari bashinzwe gukomeza ubuyobe bw’inyigisho ya Balamu bagashira igisitaza imbere y’itorero ry’Imana baharanira umudendezo wo kurya intonorano hamwe no gukora ubusambanyi.

3. ITORERO RYO MURI TUWATIRA

· Igihome cya Yezebeli


-
Ibyah. 2:20-26
(Unesha…) 
“Umwuka wa Yezebeli” - uwo Yezebeli yari nde? Umukobwa wa Etibali, umwami wo muri Ponike. Uwo mwami yari umutambyi mukuru mbere yuko yimaingoma akoresheje uburiganya n’imbaraga z’ubugome hanyuma yimika umukobwa we kuba umutambyi mukuru. 
Ibyanditse bitwigisha imibereho y’umwami Yezebeli mu buryo bukurikira:

· 1 Abami 16:31 - Yatumye umugabo we kandi ariwe umwami Ahabu gukorera Bali. Urugero: Umwuka wa Yezebeli niwo ushuka abayobozi b’amatorero kandi ari abagabo bubatse, uwo mwuka ugatuma bava ku Mana. Uwo Yezebeli akoresha ubusambanyi n’ubugome kugera ku ntego ze.
· 1 Abami 15:4 - Yishe abahanuzi b’Uwiteka, arwanya Ibyanditswe byera ariryo Jambo y’ubuhanuzi.
· 1 Abami 18:9 - Yiyimikiye abahanuzi be bwite, yishiriraho ize nyigisho n’imihango y’idini.
· 1 Abami 21:1-16 - Yigaruriye ububasha bwo kuba umutware w’urugo hamwe n’igihugu agambiriye guhindura umugambi w’Imana ku ngo no kw’itorero. Umenye ko gushakana kw’abahuje ibitsina (Homosexuel) bikomoka kuri uwo mwuka wo ushaka guhindura umugambi w’Imana. Muvoma y’iterambere ry’abagore iharanira uburinganire n’abagabo, aho niho uwo mwuka ukomoka, abagore bashaka guhindura umugambi w’Imana ku miyoborere y’ingo n’itorero.
· 2 Abami 9:30 - Akora ubushukanyi bugamije ubusambanyi mu bayobozi b’amatorero n’igihugu. Urugero twafata ni ukureba abavugabutumwa bo kuri Televisiyo bagwa mu byaha by’ubusambanyi hamwe n’ingo zisenyuka buri munsi n’ubusambanyi bukorwa buri munsi mu bihugu. Gereranya n’ibyahishuwe 2:20 kugirango urebe ku buryo burambuye.

IBY’INGENZI BIGARAGAZA UMWUKA WA YEZEBELI
· Umwuka utegeka no kugira umuntu imbata. Uwo mwuka ukoresha undi muntu agategeka undi. Uwo mwuka niwo uhindura abayobozi b’amatorero n’abigihugu bakaba ba Ahabu.
· Umwuka w’ubugome. Uwomwuka ushobora kurimbura uwo ariwe wese ukagera ku ntego yawo.
· Umwuka wo kuramya ibigirwamana. Uwo mwuka uzana inyigisho z’ubuyobe hamwe n’imihango y’idini kugirango abayoboke bawo bategera Imana bakabona kubaho kwayo.

· Umwuka w’ingeso z’ubusambanyi. Uwo mwuka ukoresha abahuje ibitsina gukora imibonano mpuza bitsina (Homosexual) ku bagabo na Lesbianusm) ku bagore. Uburaya, kureba amashusho y’abasambana (pornograph) hamwe n’ibindi byaha by’ubusambanyi ariko bigamije guhindura umugambi w’Imana yageneye urugo n’itorero.

· Umwuka wo gushaka. Uwomwuka urashukana cyane ugamije guhindura gahunda y’Imana ku buyobozi bw’ingo kuko Imana yagennye ko umugabo ariwe mutwe w’urugo ariko abaharanira iterambere ry’abari n’abategarugori bagamije guhindura uwo mugambi kugirango nabo bategeke ingo basimbure abagabo.

· Umwuka wo kuroga. Uwo mwuka akoresha impano y’impimbano mw’itorero kugirango ubone uko winjira. Urugero ubuhnuzi (guhamya ibizaba).Ubuhanuzi bwose bwagombye kugezwa ku bayobozi b’itorero bakabugenzura.

4. ITORERO RYO MURI SARUDI

· Igihome cy’urupfu rwo mu mwuka – ibyah. 3:1-5 (Unesha..)

5. ITORERO RYO MURI LAXODIKIYA

· Igihome cyo kuba akazuyazi: Ibyah. 3:14-21 (Unesha…)

Nubwo ibyo bihome byari mu matorero ariko byabaga biri mu bantu bagize ayo matorero

6.2 KURWANYA IBIHOME BIKOMEYE MU MIBANO

Ni byiza guhora kwitegereza ibibazo bikomoka ku mubano mw’itorero. Amatorero menshi acikamo ibice kubera ibibazo by’umubano. Iyo niyo mpamvu Pawulo yabwiye abefeso ati:
“Mwicishe bugufi rwose, mufite ubugwaneza bwose no kwihangana, mwihanganirane mu rukundo, mugire umwete wo gukomeresha ubumwe bw’umwuka umurunga w’amahoro.” (Abef. 4:2-3)

UBURYO BWO GUSENYA IBIHOME BIKOMEYE

INTANGIRIRO

Ikibazo gikunze kubazwa ni: “Ese ushobora gusenya ibihome bindimo?” Igisubizo ni yego kandi kikaba na Oya. Mu gusenga no kwiyiriza ubusa ushobora gusenya izo ngoyi ariko biragoye gukoresha ububasha ku kintu kigufiteho ububasha. Uzakenera undi muntu wo kugufasha. Nirinde ubwibone!

UBUSHAKE BWO KWIHANA

· Umuntu agomba kugira ubushake bwo kwihana kandi akabona ko ibihome afite ari ibyaha.

· Umuntu agomba kugira ubushake bwo kwishyira Kristo.

· Iyo bigeze kuri uru rwego ushobora kubura inshuti kandi ntube ugishoboye kubafasha.

· Kubabarira nibyingenzi.

UKO WAMENYA IBIHOME BIKOMEYE

· Kunyura mu kumenya ibimenyetso bigaragara, ibikorwa, ibyaha hamwe n’amateka y’umuntu ;

· Kunyura mu mpano z’umwuka wera

· Igenzura ry’imyaka 
-
1 Abakor. 12 :10

Urugero: Ibyak. 16:16-18

· Ijambo ry’ubumenyi 
-
1 Abakor. 12 :8

Urugero: Ibyak. 5:1-11

KUBOHA NO KUBOHORA

· Yesu yaravuze ati: "Ariko umwuka w’Imana niba ariwe umpa kwirukana abadayimoni, noneho ubwami bw’Imana buba bubaguye gitumo.Umuntu yabasha ate kwinjira mu nzu y’umunyamaboko ngo amusahure ibintu atabanje kuboha uwo munyamaboko, ko aribwo yabona uko asahura inzu ye?
Matayo 12:28-29
· Bohesha uwo mwuka amagambo yawe.

· Hari ubwo wakenera gufata umwanya wo gusenga no kwiyiriza ubusa. 
Matayo 17:14 –21 – “Bageze mu bantu, umuntu araza aramwegera, aramupfukamira aramubwira ati : (15) Mwami babarira umuhungu wanjye kuko arwaye igicuri.Kiramubabaza cyane kuko kenshi cyane kimutura mu muriro no mu mazi. (16) Namuzaniye abigishwa bawe ntibabasha kumukiza ». (17) Yesu aramusubiza ati : « Yemwe bantu b’iki gihe biyobagiza batizera, nzageza he kubana namwe ? Nzabihanganira kugeza ryari ? Nimumunzanire hano ». (18) Yesu aramucyaha dayimoni amuvamo,umuhungu ahera ko arakira. (19) Maze abigishwa begera Yesu biherereye bati : « Niki cyatumye twebwe bitunanira kumwirukana ? » (20) Arabambwira ati : « Ni ukwizera kwanyu guke. Ndababwira ukuri yuko mwaba mufite ukwiera kungana n’akabuto ka Sinapi mwambira uyu musozi muti : « Va hano ujye hirya wahava kandi ntakizabananira (21) ariko bene uwo ntavanwamo nikindi kretse gusenga no kwiyiriza ubusa)”
GUTEGEKA ABADAYIMONI

· Abadayimoni bazi ubutware kandi barabimenya iyo ntabwo ufite. Yesu yaravuze ati: "Nahawe ubutware bwose mu ijuru no mu isi."  Matayo 28 :18 
Ariko inzererezi zimwe zo mu bayuda nazo zirukanaga abadayimoni zihimbira kuvugira izina ry’umwami Yesu. Ku batewe n’abadayimoni ziti: "Ndabategetse mu izina rya Yesu, uwo Pawulo avuga », 4 kandi hariho abahungu barindwi b’umuyuda witwaga Sikewa,umwe mu batambyi bakuru, bagenzaga batyo. 15 Bukeye dayimoni arabasubiza ati : « Yesu ndamuzi na Pawulo ndamumenye arikomwebweho muri bande ? 16 Nuko umuntu warimo dayimoni, uwo abasimbukira bombi arababasha arabanesha bigeza ubwo bahunga muri iyo nzu bambaye ubusa bakomeretse." Ibyak. 19:13-16
· Ugomba kugira kwizera mw’izina rya Yesu n’imbaraga

· Ugomba kubaukomeye mu butware Yesu yaguhaye ;

· Ntukajye ukangwa n’ahame y’abadayimoni. Bagomba kumvira bakagenda ;

· Ujye wibutsa abadayimoni ibyo yesu yakoze ku musaraba.

GUKIRA KW’IMBERE MU MUTIMA

· Akenshi abantu baba bakeneye gukira kw’imbere mu mutima kubera (kwibuka ibyabayeho) mu mibereho yabo (urugero abakorewe ibyamfurambi bakiri bato)

· intambwe zigeza ku gukira kw’imbere mu mutima ubuvuzi bwa AGAPE

Ubu busobanuro nabwigiye k’uwitwa Mark Virkler

	N°


	Intambwe
	Urugero rwo muri Bibiliya
(Petero muri Matayo 26 :69-75 ; Yohana 21 :2-17)

	1
	Ankoresha iyerekwa, subira wibaze akababaro byaguteye
	Umuriro uturabyo tw’inyenyeri.Kwatura

	2
	Gukoresha iyerekwa, uzana Yesu akamwinjiza muri icyo kibazo
	Yesu ahagarara ku nkombe y’inyanja 
(Yohana 21 :4-5)

	3
	Gukoresha iyerekwa, kwemerera yesu agakora nta mbogamizi mu gukiza uwababaye akoresha urukundor we ruhoraho
	Amagambo ya Yesu agaragaza urukundo rwe. “Ragira abana b’intamazanjye" "Ragira intama zanjye" "Gaburira intama zanjye"


IBI BIGOMBA KUBA IBYABAYE KU MUNTU NTIBIGOMBE KUBA IBYO YIZE MW’ISHURI

IBYINGENZI TWAKWIBUKA

· Bibliya si igitao kitwerekera ibyo twakora kugirango dukize abantu.

· Ibyinshi byigwa mu gihe cyo kugerageza gukora.

· Ibyankoreye wowe bishobora kutagukorera

· Bimwe mubyo wakwirinda gukora.

IBYO WAKWIRINDA

· Kubana mu cyumba nuwo mudasangiye igitsina keretse ari amategeko y’akazi (urugero Muganga)

· Kwirinda kwihutisha gahunda ;

· Kudacika intege mu gihe nta kirahinduka ;

· Kudasakuriza umuntu cyangwa kumucugusa cyane ;

· Kudakoresha imbaraga ;

· Kudahemuka ku bakwizeye ;

· Kudatinya gusaba gufashwa.

UKO WAKWIRINDA IBIHOME BIKOMEYE

Niba warabohowe mu bihome bikomeye (Abakor. 10:3-5), intambara zawe ntizagarukiye aho ahubwo nibwo zatangiye. Ni ibintu bisanzwe kandi byumvikana ko satani azahora agerageza kukwigarurira kugirango yongere kukugira imbata ye. Kugirango asubire mu mwanya yimuwemo. Intambara yacu si iyo kubohoka gusa ahubwo ni ugukomeza kuba ababohowe. Mu isi ya satani bahora biteguye bari maso. Hari imigambi myinshi yateguwe kugirango ababohowe bongere babohwe. Kugirango satani asubire mu mwanya yimuwemo.

2 Abakorinto 2 :11 “…Kugirango satani atagira icyo adutsindisha kuko tutayobewe imigambi ye.”
Abefeso 6 :11 “Mwambare intwaro zose z’Imana kugirango mubashe guhagarara mudatsinzwe n’uburiganya bwasatani.”
Ndashaka ko dusangira make mu maheme yagufasha kuguma ubohowe. Ibuka ko ufite uburenganzira bwinshi kubera ko uri muri wowe aruta uri mub’isi 
(1 Yohana 4 :4)

Ambara intwaro z’Imana (Abefeso 6:11-18) 
Izo ntwaro zose wazihawe kugirango zigukingire kandi uziteze satani. Abantu benshi barwanya satani ariko yabateye. Sinibwira ko izo ari ingamba nziza. Nta murwanyi uhora wikingira gusa wanesha ku rugamba. Ntabwo ari satani watugabyeho ibitero ahubwo n’ubwami bwacu bwamugabyeho ibitero. 1 Yoh. 3:8 “Ibyo umwana w’Imana yerekaniwe ni ibi : ni ukugira ngo amareho imirimo ya satani”
Gandukira Imana

Yakobo 4:7 “Nuko rero mugandukire Imanaariko murwanye satani nawe azabahunga.” Iyo ngandukiye Imana mba nishize munsi y’umutaka we w’uburinzi. Ubwo mba nkinguye amatwi yo kumva ijwi n’amategeko y’Imana. Kumvira Imanakwanjye kumpesha umudendezo wo kudafatwa n’ibihome bikomeye.

Murwanye satani

“…Murwanye satani nawe azabahunga.” Nturashobora kurwanya neza satani utagandukiye Imana. Ariko iyo ugandukiye Imana nibwo ushobora neza kurwanya satani. Igihe cyose turi kw’isi tuzahora duhura n’ibigeragezo ariko ntabwo tuzahura n’ibiturenze ubushobozi (1 Abakor. 10:13) kurwanya kwawe ibigeragezo kuzagufasha gusenya ingesombi zikurimo.

Wihutire kwatura ibyaha

Mu gihe ukoze icyaha ntukajye uterera aho ngo wibagirwe kuko umwanzi ashobora kubikoresha akakubakaho ibihome bikomeye. Jyugira ukuri kandi wihutire kwihana.Kwaturira kwawe Imana n’abo wagiriye nabi bizagufasha kubohoka. 1 Yohana 1 :9 “Ariko nitwature ibyaha byacu niyo yo kwizerwa kandi ikiranuka kukubabarira ibyaha byacu no kutwezaho gukiranirwa kose.” Yakobo 5:16 “Mwaturirane ibyaha byanyu kandi musabirane kugirango mukizwe.” 
Ubikorane umwete kandi vuba kuko uko utinda niko nabyo birushaho gukomera.

Rinda umutima wawe n’ubwenge bwawe
Kutababarira, gusharira n’amaganya yo mu mutima nibyo bihome bikomeye by’ingenzi mu mibereho ya benshi. Bene abo nta mahoro bagira mu mutima no mu bwenge bwabo kubera intambara bagendana. (Mariko 11:25-26) Ujye wiga kubabarira nkuko Yesu nawe yatubabariye. Nubikora, amahoro y’Imana azakurinda (Abafiripi 4:6-8)
Strengthen yourself
Firstly, it is vitally important to spend time with God in reading and prayer.  Read the following verses: 

2 Tim 2:15; Acts 17:11; Matt 4:4; 1 Pet 2:2; Eph 4:12; Jam 1:22-25; Ps 119:105; 1 Cor 14:14-15; Jude 20; 1 Thes 5:17; Jam 5:16.

CONCLUSION

The church must become militant against the strongholds instead of one another.  We are not fighting flesh and blood.

Intambwe Zikurikizwa Mu Gushinga Itorero
7. Kwitegura Umusaruro
7. GUSARURA

Intego nyirizina mu guhinga ibihingwa n’umusaruro.Itorero ryagomba gushingwa rifite intumbero yuko rizigwiza rikabyara andi materaniro bitabaye ibyo twaba dushinga amatorero y’ingumba. Abizera bashya bagomba kwigishwa ko bagomba kubyara bakagwira bakoresheje kubwiriza ubutumwa abatarizera.

7.1 ISHUSHO MBONERA YO GUTEGURA ABAKOZI

Nakunze uburyo uwitwa Larry Stockstill yakoresheje mw’itorero rye. Uko buteye:

	1 

BAZANE KWA YESU


	 2  

BAMENYEREZE



	 3 

BIGISHE


	 4  

BATUME


Abizera bashya bagomba kumenya ko bari mu rugendo. Ntabwo bakijijwe kugirango bajye mw’ijuru gusa ahubwo bafite icyerekezo mu buzima bwabo hano ku isi.Imana ibafitiye umugambi wo kubakoresha mu bwami bwayo. Aho niho hakomoka ubutambyi bw’abizera bose. 

Gutegura birenze kwigisha. Bikubiyemo kwerekera no kumenyereza.

· guhugurira umuntu uri mu kazi, yerekwa uko bikorwa. Iyo niyompamvu itorero ryo mumatsinda yomu byumba riteguye abayobozi benshi kuruta amatorero asanzwe. Ibibabaje nuko amatorero menshi abura abayobozi bayo beza bigendeye mu miryango yivugabutumwa ikorana n’amatorero kuko baba babuze umwanya wo gutera imbere mu by’imirimo y’Imana mw’itorero.Ibikunze kuboneka kenshi ni ukugira abapastori baturuka mw’itorero ubwaryo.

7.2 GUHORA UGARAGAZA IYEREKWA RYO GUSHINGA AMATORERO MW’ITERANIRO.

Iyo kugwira kw’itorero gutaye agaciro iyerekwa rirasaza. Reka ngusobanurire, nkubaza ikibazo. Ni kuki woza amenyo yawe ? Kugirango ugire amenyo mazima ! Ariko byose byatangiriye hehe ? Byatangiranye n’ababyeyi bagutoje koza amenyo bri munsi. Ariko ubu ubikora kubera ko ari ingirakamaro kandi bigufitiye agaciro.

7.3 KUGWIZA

Ruka kugwira kugire agaciro mw’itorero ryawe. Mu gihe mushinze irindi torero nabo mujyemubaha inshingano yo gushinga irindi. Wibuke ko umusaruro niwo uturukamo imbuto zo kuzatera ubutaha. Abitwa ba Ellis na Miteheel bavuze ko: “Iyo itorero ritekekereza kororoka biba bidasanzwe kuko riba ribaye ingumba.” “Imana ibaha umugisha, Imana irababwira iti.” “Mwororoke mugwire, mwuzure isi, mwimenyereze ibiyirimo.” (Intang. 1:28) 
Kuko isi izakwirwa o kumenya ubwiza bw’Uwiteka nkuko inyanja y’amazi isendera. (Habakuki 2:14)

7.4 GUHINDUKA UMURYANGO

Tekereza izina ryawe, ukomoka mu muryango w’abantu b’ibinyejana byinshi bigeze kugira iryo zina ufite, hari n’abo utazi muri abo bakurambere. Ariko uwomuryango watangijwe n’umugabo n’umugore babyara abana abo bana nabo baza kubyara abandi kugeza ubwo wagezweho nawe ubaho. Uko niko kororoka k’umuryango. N’amatorero nuko yatangiye. Dushobora kubona urugero rw’itorero ryatangijwe n’uwitwa Yahani Wesile mu gihe cy’ububyutse bwa Weslary. Ytangiye umuryango buhoro ubu wageze ku isi yose.

IBYANGOMBWA BIGOMBA KUBA MU MURYANGO WO GUHARANIRA GUSHINGA AMATORERO.

· Iyerekwa

Akenshi abapastori bareba umukumbi mutoya bafite kuribo bakabona ko ariwo murimo w’Imana bafite wo kureberera ubungingo bwabo gusa.Ibyo ni byiza kandi ni iby’icyubahiro ariko nta yerekwa ribirimo. Dikeneye abagabo nka Yohani Noksi wasenze avuga ati: “Mwami umpe Scotland cyangwa nimfire!” Dukeneye abantu bafite iyerekwa rishobora.

Kugenda: I Yerusalemu, Ibuyuda, Samariya no kumpera y’isi (ibyak. 1 :8). Dukeneye abakorera bushake bo kwitanga bataruhuka kugeza habonetse itorero hafi naho buri muntu atuye ku bntu bose batuye ahatari amatorero. Kandi ntabwo bihagije ko umuyobozi aba afite iyerekwa gusa, umuryangowose ugomba gushigikira byimazeyo iryo yerekwa.

· Ingamba

Buri muhinzi afite ingamba. Buri mugaba w’ingabo afite ingamba zo ku rugamba. Buri mucuruzi mwiza afite ingamba. Umuntu ushaka gutangiza igikorwa cyo gushinga itorero yagombye guhabwa ingamba ziturutse mw’ijuru. Hatabaye amasengesho agaragara n’umuteguro w’ibizakorwa kandi hakaba n’iyerekwa ntibyashoboka. Buri muntu uri mw’itsinda ryo gushinga itorero agomba kumenya neza ingamba no kuzikurikiza muri rusange.

· Ubuyobozi

Uwihaye gushinga amatorero ariko ntahugure abandi bazashinga ayandi matorero aba areba hafi kandi ntiyashobora kuyobora umuryango. Muri 1994 Imana yatumye mpura n’umupasitori wo muri Malawi witwa Henry Mkhomanya icyo gihe yari umushumba w’agatorero gato kagenda bigoranye bateranira mu nyubako yubatswe n’imbingo. Yiyumvagamo ko Imana imuhamagariye kuba umushinzi w’amatorero. Naramufashe mushira mu mababa yanjye ndamuhugura. Uwo Henry yagize ikibazo cyo guhitamo niba yarera itorero rizakura cyangwa yajya gushinga andi matorero . Yahisemo icya nyuma. 
Ubu uwo Henry ayoboye umuryango witwa Antioch Ministries. Buri mwaka ahugura umubare w’abashinga amatorero bakamara amezi 9 bahugurwa. Umurimo bakora wibanze ku bwoko bw’abantu batuye muri Malawi bitwa a Yaho kandi ubwo bwoko bukaba bugizwe na 95% ari abayisiramu. Impamvu bagize iyo ntsinzi mu mikurire nuko yitanze agakunda kumenyesha abandi ibyo azi hamwe no kubitangira n’umutima we wose. Amatorero bashinze yabyaye andi matorero ubu bafite n’andi matorero menshi.

Abayobozi bagomba kwigwiza bakaba benshi. Bagomba gutanga umwanya woguteza imbere impano ziri mu bantu hamwe n’imihamagaro yabo itandukanye bikomoka muri bo. Na Yesu ubwe yatanze umwanya wo guteza imbere abandi ubwo yavugaga ati: “abazaza inyuma yanjye bazakora ibikomeye kurusha ibyo nakoze”
· Kwitanga

Imana ntiyaguha igihugu utiteguye kwitangira icyo gihugu. Gushinga amatorero ntabwo ari umurimo w’abafite umutima ufite intege nke. Bisaba kwizera no kwitanga. Ni umurimo utoroshe. Muri Afurika nkunze kumva abapasitori bitwaza ko nta mafaranga bafite. Bategereje Umunyamerika w’umukire ko yaza akabaha amafaranga yo gukora ibo bitangaza. Ufite ibitekerezo nkibyo ntabyo wageraho. Imana izagusanga ku rwego rwo kwizera kwawe. Aho nagiye nshinga amatorero nta mafaranga ahagije nagiraga, ariko Imana yatangaga ubushobozi buri gihe.

· Kubaha umubiri wa Kristo mugari.

Nabonye imiryango yagize amacakubiri ikitandukanya n’ayandi matorero kuko yibwiraga ko ariyo yonyine ifite agakiza k’ukuri n’ubwami bw’Imana nyabwo. Umuyobozi mwiza w’umuryango ni ushaka abafasha baturuka hirya o hino. Ntabwo ushobora kugera mu gihugu cyose wenyine. Ugomba kwiga gutanga umugisha ku bandi bakozi b’imirimo y’Imana itandukanye nibwo Imana izaguha umugisha. Ntukajye ufata abashinga amatorero nk’abakeba bawe ahubwo ujye ubabonamo nk’abakozi musangiye umurimo.

IBIMENYETSO 
BIRANGA 
USHINGA AMATORERO
IBIMENYETSO BIRANGA USHINGA AMATORERO

1. Gushishikarira gushaka abazimiye.

Ntitwareka kubivuga ko iyo ushinga amatorero adafite gushishikarira gushaka abazimiye azasinga itorero rizajya rikuzwa nabimutse bava mu yandi matorero. Umupasitori nk’uwo azibanda ku gutegura gahunda ishimisha abantu kandi inyigisho azajya atanga zizaba inyigisho zateguwe mu buryo bwo kunezeza iteraniro. Abakristo baba barananiwe amatorero yabo bakunze kujya mu matorero nkayo. Nubwo iryo torero ryaba rikuza ubwami bw’Imana ntabwo bwaba bukura.

Abashinga amatorero dukeneye ni babandi bafite umutima nk’uwa Pawulo. Ubwo yavugaga ati: “Kandi nashishikaraga kuvuga ubutumwa bwiza aho izina rya Kristo ritari ryamenywa ngo ntubaka ku rufatiro rwubatswe n’undi.” (Abaroma 15:20) Dukeneye Abapasitori bafite uko gushishikara bashaka abantu bazimiye kandibataragerwaho n’ubutumwa bwiza bwo kubahumura amaso.

I Timoteyo 2:3-4 “Ibyo nibyo byiza byemerwa imbere y’Imana Umukiza wacu « Ishaka ko abantu bose bakizwabakamenya ukuri.”
2. KUGIRA IMITEKEREREZE Y’UBWAMI

Numvise abantu bavuga ko “imiryango y’amatorero ituruka kwa satani.” Ibyo birababaje. Mbega ubujiji! Ubwo Imana yaremaga indabyo ntabwo yaremye ururabyo rumwe rw’igitare rufiteimpumuro imwe. Yaremye ibihumbi by’amoko y’indabyo afite impumuro n’imiterere itandukanye. Ni uruhe rurabyo dukwiriye kwita ururabyo nyarwo ? Ese ni uruhe rurusha izindi kuba ururabyo nyarwo ? Iyo izo ndabyo ziri mu gitereko cyazo zirunganirana zidahakana kubaho kw’izindi.

Abefeso 4:3 “Mugire umwege wo gukomeresha ubumwe bw’Umwuka umurunga w’amahoro.”

Twahamagariwe ubumwe ntitwigeze duhamagarirwa gusa. Hari itandukaniro riri hagati yibyobyombi. Umushinga Matorero wemewe n’Imana ni wawundi wirinda gukomeretsa umubiri wa Kristo. Byaba byiza gusura abandi bapastori bari muri ako karere ukababwira imigambi yawe.

3. KUGIRA GUHISHURIRWA

Imig. 29 :18 “Aho guhishurirwa kutari abantubigira ibyigenge… “
Umushinga Matorero agomba kuba ari umuntu uhishurirwa ku buryo ahabwa iryo yerekwa n’Uwiteka. Ni ngombwa ko yategereza Imana ikamuha uko guhishurirwa. Ntabwo bigomba kuba igitekerezo cyihuse abonye mu bwenge bwe. Fata Habakuki akubere urugero.

Habakuki 2:1-3 “Nzahagarara hejuru y’umunara aho ndindira kandi nzarangaguza ndebe aho ari numve icyo ambwira nuko ansubiza ku bw’icyo namuganyiye. 2 Maze Uwiteka aransubiza ati: “Andika ibyerekanywe ubigaragaza ku mbaho kugirango ubisomye abyihutire. 3 Kuko ibyerekanywe bifite igihe byategekewe, ntibizatinda kukigeraho kandi ntizabesha, naho byatinda ubitegereze kuko kuza ko bizaza ntizahera.”
4. GUKUNDA ABANTU

Ntitwareka kuvuga ko nta muntu ushinga amatorero washobora gukora neza uwo murimo nta rukundo afitiye abantu. Ni kuki washinga itorero ritayobowe n’urukundo rwa Yesu Kristo. Pawulo yaravuze ati: “urukundo rwa Kristo ruduhata, kuko twemejwe yuko nkuko umwe yapfiriye bose ariko bose bapfuye” (2 Abakor. 5:14) Abatesaloniki bo yababwiye amagambo akurikira: “Mwese tubashimira iminsi yose tubasabira uko dusenze.” (1 Abates. 1:2)
5. UBUSHAKE BWO KWITANGA

Kwitanga ni kimwe mu bigize imibereho y’ushinga amatorero. Gutangira nibyo bigoye kuruta guteza imbere. Akenshi ushinga itorero agomba kwigomwa ibyiza yabonaga mu itorero rimaze gukomera akajya kutangira irindi rishya atangirira ku busa busa. Akenshi ahura n’ingorane zo kubura amafaranga kugeza aho iryo torero ashinze rikomera. Umva ibyo Pawulo washinze amatorero avuga:

2 Abakor. 4 :7-12
“Ariko dufite ubwo butunzi mu nzabya z’ibumba kugirango imbaraga zisumba byose zibe iz’Imana zidaturutse kuri twe. (8) Dufite amakuba impande zose ariko ntidukuka imitima, turashobewe ariko ntitwihebye, (9) turarenganywa ariko ntiduhanwa, dukubitwa hasi ariko ntidutsindwa rwose. (10) Tugendana mu mubiri iteka urupfu rwa Yesu ngo ubugingo bwa yesu nabwo bugaragarire mu mibiri yacu, (11) kuko twebwe abazima dutangwa iteka ngo dupfe baduhora yesu kugirango ubugingo bwa Yesu nabwo bugaragarire mu mibiri yacu izapfa. (12) Nuko rero urupfu nirwo rukorera muri twe naho muri mwebwe ubugingo nibwo bubakoreramo.” Ibi byanditswe nibyo mirongo shingiro y’umuntu ushinga amatorero.
6. UBUFATANYE N’UMURYANGO

Ni ngombwa ko ushinga itorero aba afite ubufatanye n’umuryango we umushigikiye. Iyosatani agiye gutera ushinga itorero ajya mu muryango we. Pawulo yari abizi niyo mpamvu yahaye Timoteyo aya mabwiriza :

I Timoteyo 3 :1-7 “Iri ni ijambo ryo kwizerwa ngo umuntu nashaka kuba umwepisikopi aba yifuje umurimo mwiza. (2)Nuko umwepisikopi akwiye kuba inyangamugayo no kuba umugabo w’umugore umwe, abe udakunda ibishimisha, wirinda ugiragahunda mu kubaho kwe, ukunda gucumbikira abashitsi, ufite ubwenge bwo kwigisha, (3) utari umunywi wa vino cyangwa umunyavukoni, ahubwo abe umugwaneza, utarwana, utari umukunzi w’impiya,   (4) utegeka neza abo mu rugo rwe, agatera abana be kumvira no kubaha rwose. (5) Mbese utazi gutegeka abo mu rugo rwe yabasha ate kurinda itorero ry’Imana ?) (6) Kandi ntakwiriye kuba uhindutse umukristu vuba kugirango atikakaza akagwa, agacirwaho iteka satani yaciriweho. (7) Kandi akwiriye gushimwa neza n’abo hanze, kugirango adahinyuka akagwa mu mutego wa satani.”
7. UMUGARAGU

Kimwe mu bibazo biri mu murimo wa gikristo ni ugushaka umwanya » na Yesu yahuye nacyo mu mirimo yakoraga.
Mariko 10:35-45
“Nuko Yakobo na Yohana bene Zebedeyi baramwegera, baramubwira bati: ‘Mwigisha twashaka ko uduha icyo tugusaba cyose’. (36) Arabasubiza ati murashaka ko mbaha iki? (37)Baramusubiza bati: uduhe kuzicara mu bwiza bwawe umwe iburyo bwawe undi ibumoso (38) maze Yesu arabira ati: ntimuzi icyo musaba. Mwashobora se kunywera ku gikombe nzanyweraho, cyangwa kubatizwa umubatizo nzabatizwa? (39) Baramusubiza bati: twabishobora! Yesu arabwira ati: koko igikombe nzanyweraho muzakinyweraho kadi umubatizo nzabatizwa niwo muzabatizwa namwe. 40 ariko kwicara iburyo bwanjye cyangwa ibumoso sijye ubigabaahubwo bibikiwe abo byateguriwe. (41) Babandi cumi babyumvise batangira kurakarira Yakobo na Yohana. (42) Yesu arabahamagara arababwira ati “Muzi yuko abavugwa yuko ari abatware b’amahanga bayatwaza igitugu n’abakomeye bo muri yo bakayategeka. (43) Ariko muri mwe siko biri. Ahubwo ushaka kuba Mukuru muri mwe ajye aba umugaragu wanyu, (44) kandi ushaka kuba uwimbere muri mwe ajye aba imbata ya bose, 45 kuko umwana w'’muntu nawe ataje gukorerwa, ahubwo yaje gukorera abandi no gutanga ubugingo bwe kuba inengu ya benshi. Ubugaragu niwomwanya wo hejuru mw’itorero. Umupastori ashobora gukoresha umubiri agategekesha igitugu abantu ayoboye.”
1 Petero 5 : 2-4

“Muragire umukumbi w’Imana wo muri mwe mutawurinda nk’abahatwa, ahubwo muwurinde mubikunze nk’uko Imana ishaka atari kubwo kwifuza indamu mbi, ahubwo kubw’umutima ukunze. (3) Kandi mudasa n’abatwaza igitugu abo mwagabanyijwe, ahubwo mube ibyitegererezo by’umukumbi. (4) Kandi umutahiza naboneka, muzahabwa ikamba ry’urugingo butangirika.”
8. UMUNYAMWETE

Umuntu utangiza amatorero agomba kuba asizwe amavuta ariko nabonye ko ayo mavuta atagomba kutugira abanebwe. Amavuta yinjira igihe umurimo ukomeye ukozwe. Ariko na none ntiwarimbuza umwete amavuta.Ibyobyombi birunganirana. Biroroshe kuba umunebwe mu murimo w’Imana ariko ndakubwira ko bigaragara vuba.

9. INYANGAMUGAYO

Abantu bazayoboka umuntu w’inyangamugayo. Iyo ushinga itorero ashaka ko abantu bamwemera bakamwakira no kumwubaha, ibyo bizaturuka ku kuba inyangamugayo yagaragaje mu gihe cyo gushinga iryo torero n'’buryo ariyobora. Iyo ureshya abantu kuva mu matorero yabo ngo baze mu ryawe uba wishe kwa kuba inyangamugayo kwawe. Ni kuki ntawigeze atunga Yesu urutoki amurega icyaha icyo aricyo cyose ? Nuko yari inyangamugayo.

10. GUCA BUGUFI

Umuntu ushinga amatorero agomba kugira umutima nk’uwa Yesu (Abafiripi 2:5-11) Yesu yicishije bugufi. Tuticishije bugufi byatuma Imana icura imigambi yo kuducisha bugufi mu mibereho yacu. Ibyo hari ubwo byatubera bibi bikatubabaza no kudutera isoni. Byaba byiza wicishije bugufi aho gucishwa bugufi n’Imana.

Ibisitaza  Twakwirinda
IBISITAZA  TWAKWIRINDA

Hari ibihe dutegwa tukagwa mu myobo, biturutse ku mpamvu zitandukanye, ibyo bigatuma tudindira mu mirimo mu gihe gito cyangwa burundu.

Ni iby’ingenzi rero ko tuba maso tukagira amakenga y’ibyobo dushobora kugwamo turi mu rugendo, tukabyirinda. 

Bimwe muri ibyo ni ibi:

· USHINGA ITORERO, GUFATA AMASENGESHO N’INTAMBARA YO MU MWUKA NK’IKINTU KITARI ICY’INGENZI.
 Iyo amasengesho atitaweho cyane, ibyo bituma ibyemezo bifatwa hakurikijwe amaranga mutima y’abantu, ibyo bikabuza ibitangaza by’Imana gukorwa hamwe n’imigisha y’Imana mu murimo w’Imana. Ujye wibuka ko Imana yihishurira Iyerekwa ryayo. Iyo ushinga Itorero atitaye ku ntambara yo mu mwuka bituma agira itorero ryuzuye ibihome bikomeye, ndetse akaba yashobora guhinduka intumbero y’umwanzi. Ugomba kuzana intwaro zose z’umwuka ku rugamba.

· USHINGA ITORERO KUGERAGEZA GUSHINGA ITORERO RIGERA KURI BURI MUNTU AHO KUGIRA INTEGO YIHARIYE .

Itorero ryawe ntirishobora kugera ku bantu bose , haba ku muco, imibereho n’akarere gatuwemo n’abo Bantu.

Urugero: abakire ntibashobora kuza mu Itorero ryawe mu guhe ryuzuyemo abakene. 
Dushobora   kwigiraabanyamwuka cyane , tukavuga ko ubwo ari ubwibone, ariko ukuri     gusigara ari ukuri ko “ Inyoni zihuje amoya zigurukira hamwe” kugirango abantu bagire      umubano wa bugufi bagomba kugira ibyo bahuriyeho. 
Hitamo akarere gatuwemo n’abantu bumva bafitanye amahoro kandi basangiye byose muri rusange.

· GUTANGIZA ITORERO IMBURAGIHE                                                                                   

Iyo Ushinga Itorero abuze kwihangana akanyura mu nzira ngufi mu gushinga Itorero, ibyo byamugiraho ingaruka z’akaga gakomeye hanyuma. Imana ikorera mu bihe n’amasaha. Ibyo ntukajye ubyirengagiza!

· ITORERO KUBA IGIKORWA CYO KU CYUMWERU GUSA

Iyo ushinga Itorero arishingishije imikorere yuko rizajya riba igkorwa cyo ku cyumweru gusa, iryo torero rizabaho mu mibereho  “y’Ubukristo bwo mu cyumweru rimwe”, ibyo biba bibaye kujya kumva ubutumwa aho kuba ubutumwa.

· UBWOBA BWO KUVUGANA N’ ABANTU  IBIJYANYE N’AMAFARANGA KUGERA AHO BIBA IBYIHUTIRWA

Nibyo, Abakristo barambuwe bihagije n’Abakozi b’Imana, babasaba amafaranga.  Ariko ntabwo dukwiriye kwirengagiza ko uruhinja rukeneye konka.

Hari ibyanditswe byinshi bishishikariza Uwizera  gutanga. Hari amasezeano tudashobora kubona kereka dutanze. Kwishyura icya cumi no gutanga amaturo ni bimwe mu mirimo Umukristo agomba gukora nkuko akora umurimo wo gusenga! Abantu tugomba kubabwira ukuri tudashaka kubakuramo amafaranga ariko tugamije kubereka isoko ibahesha umugisha.

· GUTORERA ABANTU UBUYOBOZI IMBURAGIHE

Pawulo yaravuze ati Umuyobozi ntagomba kuba uhindutse vuba, kugirango atikakaza akagwa mu cyaha cy’ubwibone (1Timoteyo 3:6). Biroroshye gutorera umuntu umwanya w’ubuyobozi kuruta kuwumukuramo. Ntukajye utora umuntu ukurikije umwanya ukomeye afite mu Bantu. Ntukajye utora umuntu ukurikije ubushobozi bw’amafaranga afite.

· GUKORA IBINTU BYIZA MU MWANYA UTARI WO

Ntukajye ushyira mu bikorwa ibintu, kugeza aho bose babyumva kimwe nibwo bazakuyoboka. Umuyobozi mwiza ajyana n’abo ayoboye.

· KUNANIRWA  KWIBUTSA ITORERO KO INTEGO NKURU ARI UKUGWIRA

Iyerekwa rigomba kuba rimurikwa imbere y’abanyetorero igihe cyose bitabaye gutyo bashobora kwibagirwa.  Iyerekwa rigomba kuba ryubatswe ku gaciro murihaye mwebwe ubwanyu.

Guhera ku ntangiriro, abantu bagomba kumenya ko kugwira ari igikorwa cy’ingenzi kidasubirwaho, kiva mu Ijambo ry’Imana. Tegura mu buryo bukwiriye Itorero ryawe.

Hari n’ibindi byobo ushobora kuvumbura mu gihe utangiye gushinga Amatorero. Ariko mu gihe uhanze amaso yawe Yesu, ukumvira n’ijwi rye. Ibyo byobo ntacyo bizagutwara.

“Kuko isi izakwirwa no kumenya Uwiteka nkuko amazi y’inyanja akwira hose”  
(Yesaya 11:9)

